
ᓯᖓᐃᔪᓂᑦ ᐅᓂᒃᑳᑦ:
ᓇᓗᓇᐃᔭᐅᑎ ᕿᑐᙵᒃᓴᓕᖕᓄᑦ 
ᐃᓄᖕᓂᑦ ᐊᓈᓇᒃᓴᐅᔪᓄᑦ ᐊᒻᒪᓗ ᐊᑖᑕᒃᓴᐅᔪᓄᑦ



ᑐᙵᓱᒋᔅᓯ! ᑖᓐᓇ ᐃᑲᔪᕈᑎᒃᓴᖅ ᑐᓂᓯᓲᖑᕗᖅ 
ᑐᓴᒐᒃᓴᓂᑦ ᒪᕐᕈᒃᑎᒍᑦ ᒪᓕᒃᐸᓪᓕᐊᔪᓄᑦ: ᐊᑕᐅᓯᖅ 
ᐊᓈᓇᒃᓴᐅᔪᓄᑦ (40-ᓂᒃ ᐱᓇᓱᐊᕈᓯᐅᔪᓄᑦ 
ᒪᒃᐱᖅᑐᒐᕐᓂᑦ), ᐊᒻᒪᓗ ᐊᑖᑕᒃᓴᐅᔪᓄᑦ ( ᑕᖅᑭᓂᑦ 
9-ᓂ ᒪᒃᐱᖅᑐᒐᕐᓂᑦ). ᑖᒃᑯᐊ ᒪᓕᒃᐸᓪᓕᐊᔪᑦ 
ᖃᓄᐃᑉᐸᓪᓕᐊᓂᖓᓄᑦ ᐃᓕᖕᓂᑦ ᐃᑲᔪᕐᓂᐊᖅᐳᑦ 
ᖁᕕᐊᓇᕐᓂᕐᔪᐊᕌᓘᔪᒥᑦ ᐊᒻᒪᓗ ᐱᔭᒃᓴᕐᔪᐊᕌᓘᔪᒥᑦ 
ᓯᖓᐃᓂᕐᒧᑦ. ᒪᒃᐱᖅᑐᒐᐅᓂᐊᖅᑐᓂ, ᓇᓂᓯᓂᐊᖅᐳᑎᑦ 
ᑐᓴᒐᒃᓴᓂ ᓄᑕᕌᓛᒃᓴᐅᑉ ᐱᕙᓪᓕᐊᓂᖓᓂ, 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒥᑦ ᐊᒻᒪᓗ 
ᖃᓄᐃᙱᑦᑎᐊᖅᑎᑦᑎᓂᕐᒥᑦ ᐊᑐᖅᑕᐅᖁᔭᐅᓇᔭᖅᑐᓂᑦ, 
ᑐᓴᒐᒃᓴᓂᑦ ᑭᓱᓂᒃ ᓂᕆᐅᒍᓐᓇᕐᓂᐊᕐᒪᖔᖅᐱᑦ 
ᐋᓂᐊᖃᖅᑕᐃᓕᒪᑎᑦᑎᓂᐅᑉ ᐸᖅᑭᔭᐅᓂᖓᓄᑦ 
ᐱᓕᕆᔾᔪᓰᑦ ᐋᖅᑭᒃᓯᒪᓂᖏᓐᓄᑦ (ᓲᕐᓗ, 
ᐊᑐᕐᓂᖃᐅᑏᑦ ᐃᕐᓂᓱᒃᓰᔨᒥᑦ, ᐊᒻᒪᓗ ᑭᓱᓂᒃ 
ᐋᓐᓂᐊᖃᙱᑦᑐᓕᕆᓂᐅᑉ ᖃᐅᔨᓴᕐᓂᕆᔭᕆᐊᓕᖏᑦ 
ᐊᑐᕆᐊᖃᖅᑕᑎᑦ, ᐊᒻᒪᓗ ᖃᓄᐃᒻᒪᑦ 
ᑕᐃᒪᐃᑦᑕᕆᐊᖃᕐᓂᕐᓂᑦ), ᐊᒻᒪᓗᑦᑕᐅᖅ ᑐᓴᒐᒃᓴᑦ 
ᐱᖅᑯᓯᑐᖃᒃᑯᑦ ᑕᑯᒃᓴᐅᓂᖓᒍᑦ ᐃᓱᒪᒋᔭᐅᔪᓂᑦ. 
ᐅᖃᓕᒫᖅᑕᐅᔪᓐᓇᖅᑐᑦ ᖃᕋᓴᐅᔭᒃᑯᑦ 
ᑐᑭᓯᒋᐊᖅᑕᕐᕕᖓᒍᑦ, ᐱᔪᒪᒍᕕᓪᓘᓐᓃᑦ, ᐅᑯᐊ 
ᒪᒃᐱᖅᑐᒐᐃᑦ ᐸᐃᑉᐹᒃᑯᑦ ᑎᑎᕋᖅᑕᐅᔪᓐᓇᕐᒥᔪᑦ 
ᐊᑲᐅᒋᔭᒃᑯᑦ. 

ᐃᓚᒌᒃᑐᑦ ᖃᐅᔨᒪᓂᕆᔭᖏᑦ ᑖᒃᑯᓇᓂ 
ᐱᔪᓐᓇᖅᑎᑦᑎᓕᕐᓂᐊᖅᐳᖅ ᐊᓈᓇᒃᓴᐅᔪᒥᑦ ᐊᒻᒪᓗ 
ᐊᑖᑕᒃᓴᐅᔪᒥᑦ ᓂᕈᐊᖅᓯᓂᕐᒧᑦ ᖃᓄᐃᓐᓂᐅᓂᐊᖅᑐᓂᑦ 
ᐋᓐᓂᐊᖃᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᖓᓄᑦ ᓯᖓᐃᓂᐅᔪᒥᑦ ᐃᒻᒥᓄᑦ, 
ᐊᒻᒪᓗ ᐱᕈᖅᐸᓪᓕᐊᔪᒧᑦ ᓄᑕᕋᓛᑯᓗᖕᒧᑦ.

ᐅᖃᓕᒫᕆᑦ ᖁᕕᐊᓇᖅᑐᒥ, ᐊᒻᒪᓗ ᐃᓛᓐᓂᒃᑯᑦ 
ᑎᔅᓯᓇᖅᑐᓂᑦ ᐊᑐᖅᑕᐅᓂᑯᓂᑦ ᓂᕆᐅᒐᒃᓴᐅᔪᓂᑦ 
ᐅᑯᓇᙵᑦ ᐊᑐᖅᑕᐅᓂᑯᓂᑦ ᐃᓄᖕᓂᑦ.

ᓇᕿᒍᒃ ᐅᕘᓇ ᑕᑯᔪᒪᒍᕕᐅᒃ 
ᐊᓈᓇᒃᓴᐅᔪᒧᑦ ᑐᓴᔭᒃᓴᓄᑦ.

ᒍᕋᐃᔅ ᐊᒻᒪᓗ ᐋᓕᒃᔅ: ᒍᕋᐃᔅ 15-ᖑᓪᓗᓂ ᓯᖓᐃᓕᕐᓂᑯ 
ᓯᕗᓪᓕᖅᐹᑦᑎᐊᒥ ᐊᐃᑉᐸᖃᕆᐅᖅᖢᓂ. ᐱᖃᓐᓈᕇᒃ ᐱᒻᒪᕆᐅᕙᓪᓕᐊᕗᖅ 
ᑭᓯᐊᓂ ᒍᕋᐃᔅ ᓱᓕ ᓇᓗᕗᖅ ᐃᑲᔪᖅᓯᖅᑕᐅᑦᑎᐊᕐᓂᐊᕋᓗᐊᕐᒪᖔᑦ 
ᐋᓕᒃᔅᒥᑦ. ᐊᖏᕐᕋᖃᖅᑐᐃᓐᓇᐅᕗᑦ ᐊᖓᔪᖅᑳᒥᓂᑦ ᐊᒻᒪᓗ 
ᖁᑦᑎᖕᓂᖅᓴᒥᑦ ᐃᓕᓐᓂᐊᕌᓂᒐᓱᐊᖅᐳᑦ ᐱᓕᕆᔪᓐᓇᕈᒪᓪᓗᑎᒃ 
ᓯᓚᑦᑐᖅᓴᕐᕕᖕᒥᑦ, ᒍᕋᐃᔅ ᐃᓅᖃᑎᖃᕐᓂᕐᒧᑦ ᐱᖃᓐᓇᕆᓂᖓ ᐊᒻᒪᓗ 
ᖃᓄᐃᓕᐅᖃᑦᑕᕐᓂᖏᑦ ᐊᓯᔾᔨᕆᐊᖃᕐᓂᐊᓕᖅᐳᑦ. ᒫᓐᓇᓵᐸᓗᖕᒧᑦ 
ᑎᑭᖦᖢᒍ, ᐊᓃᔅᓱᔭᖃᑦᑕᓚᐅᖅᐳᖅ ᐅᓐᓄᐊᒃᑯᑦ ᐱᖅᑲᓐᓇᕆᔭᖏᓪᓗ. 
ᓱᐴᖅᑐᓲᖑᕗᖅ 15-ᐸᓗᖕᓂᑦ ᓯᒡᒐᓕᐊᓂᒃ ᐅᓪᓗᑕᒫᑦ, ᖃᔅᓯᒐᓚᖕᓂ 
ᐋᖓᔮᕐᓇᖅᑐᓂᒃ ᒥᓗᒃᓯᓲᖑᕗᖅ ᐱᓇᓱᐊᕈᓯᕐᒥᑦ, ᐊᒻᒪᓗ ᐋᖓᔾᔭᒐᔪᒃᖢᓂ 
ᓯᕙᑖᕐᕕᑕᒫᑦ.  ᐊᒃᓱᕈᕐᓇᖅᑐᐊᓘᕗᖅ ᒍᕋᐃᔅᒧᑦ ᐃᓱᒪᓇᓱᒋᐊᒃᓴᖅ 
ᐃᖅᑲᓇᐃᔮᑦᑎᐊᕙᐅᓂᖅᓴᒥᑦ ᐱᔭᕆᐊᖃᕐᓂᕐᒥᑦ, ᐊᒻᒪᓗ ᐃᓚᖏᓐᓂᑦ 
ᐃᑲᔪᖅᓯᖅᑕᐅᔭᕆᐊᖃᕐᓂᖓᓄᑦ ᓄᑕᕋᓛᒥᑦ, ᐊᒻᒪᓗᒃᑲᓐᓂᖅ ᐃᒡᓗᖓᓐᓂ 
ᐸᖕᒥᐅᖅᐸᒌᖅᖢᓂ.

ᐃᔅᑎᕆ ᐊᒻᒪᓗ ᓂᒃ: ᐃᔅᑎᕆ 20-ᖏᓐᓃᑦᑐᖅ 
ᐊᒻᒪᓗ ᐅᑎᓵᑦᑎᐊᖅᖢᓂ ᔫᓂᕘᓯᑎᒥᑦ ᖃᓪᓗᓈᓂ. 
ᐋᑐᕚᒦᑎᓪᓗᒍ, ᓂᒃᒦᓕᓚᐅᖅᐳᖅ, ᐊᒻᒪᓗ 
ᑲᑎᑎᑕᐅᑲᐅᖅᑐᓚᐅᖅᖢᑎᒃ ᐱᖃᓐᓇᕇᒃᖢᑎᒃ 
ᐊᕐᕌᒍᓂ ᐱᖓᓱᓂᑦ. ᓂᒃ ᓱᓕ ᐃᓕᓐᓂᐊᕐᓂᐊᖅᑐᖅ 
ᓱᓕ ᑕᖅᑭᓂᑦ 7-ᓂᑦ, ᐊᒻᒪᓗ ᓅᔾᔮᙱᖦᖢᓂ 
ᐃᔅᑎᕆᐅᑉ ᓄᓇᖓᓐᓄᑦ ᑭᓯᐊᓂ ᐱᔭᕇᕈᓂ. 
ᖁᕕᐊᑉᐳᑦ ᕿᑐᙵᖅᑖᕐᓂᐊᕐᓂᖏᓐᓂᑦ, 
ᐃᔅᑎᕆ ᓯᖓᐃᓕᓚᐅᖅᐳᖅ ᑭᖑᓪᓕᖅᐹᒥ 
ᐱᓇᓱᐊᕈᓯᖓᓐᓂ ᓄᖅᑲᖓᓐᓇᐅᑎᓪᓗᒍ 
ᑲᑎᙵᓂᖓᓐᓂ, ᓯᖓᐃᓂᖓᓂ ᓂᒃ 
ᑕᑯᖃᑦᑕᕐᓂᐊᖅᑕᖓ ᖃᔅᓰᖅᓱᑐᐃᓐᓇᕐᓗᓂ. ᐊᓂᖅᓴ 
ᐊᓕᐊᓇᐃᒋᑦᑎᐊᖅᐸᖓ ᐃᕐᓂᓱᒃᓰᔨᒋᓂᐊᖅᑕᖓᓂ 
ᐊᒻᒪᓗ ᐱᖃᓐᓇᕆᔭᖃᒐᓛᒃᖢᓂ ᐊᒻᒪᓗ 
ᐃᓚᖃᐅᖅᖢᓂ ᐅᖃᖃᑎᒋᔪᓐᓇᕐᓂᐊᖅᑕᖓᓐᓂ 
ᐊᑐᖅᐸᓪᓕᐊᔭᖓᓐᓂ ᓯᖓᐃᓂᖓᓂ..

ᔩᓐ ᐊᒻᒪᓗ ᔮᒃ: ᔩᓐ ᐊᒻᒪᓗ ᔮᒃ ᑕᓪᓕᒪᓂ ᐊᕐᕌᒍᓕᖕᒥᑦ ᐸᓂᖃᖅᐳᑦ, 
ᐸᐃᔅᓕᒥᑦ, ᐊᒻᒪᓗ ᐊᒃᓱᕉᓴᖅᓯᒪᕗᑦ ᓯᖓᐃᓕᒃᑲᓐᓂᕋᓱᐊᕐᓂᕐᒧᑦ. 
ᔩᓐ ᓱᕋᐃᓯᒪᖃᑦᑕᖅᐳᖅ ᐊᒥᓱᐊᖅᓱᖅᖢᓂ, ᐊᒻᒪᓗ ᐅᖁᒪᐃᓐᓂᖓ 
ᐋᖅᑭᒋᐊᕈᒪᓪᓗᓂᐅᒃ ᑕᒪᓐᓇ ᓯᖓᐃᓂᖓ ᖃᓄᐃᙱᑦᑎᐊᖁᓗᐊᒧᑦ. 
ᔮᒃ ᐅᐃᑦᑎᐊᕚᓗᒃ ᐊᒻᒪᓗ ᐊᑖᑕᑦᑎᐊᕚᓗᒃ, ᑭᓯᐊᓂᑦᑕᐅᖅ, 
ᔩᓐ ᐅᓐᓄᐊᒃᑯᑦ ᐃᖅᑯᒪᕙᒃᐳᖅ ᐃᓱᒫᓗᒃᖢᓂ ᐃᓚᒌᖏᑕ 
ᖃᓄᐃᓐᓂᐊᕐᓂᕆᔭᖏᓐᓂᑦ. ᒥᑭᑦᑐᒥᑦ ᓄᓇᓕᖕᒥᐅᑕᐅᕗᖅ ᐊᒻᒪᓗ 
ᓅᓯᒪᓪᓗᑎᒃ ᐃᖃᓗᖕᓄᑦ ᐅᐃᖓᑕ ᐃᖅᑲᓇᐃᔮᖓᓄᑦ ᐸᓂᖓᑦ 
ᐃᓅᓚᐅᖅᑎᓪᓗᒍ. ᓄᓇᓕᖅᐸᐅᔭᖅ ᐊᖏᓗᐊᖅᑐᐊᓘᔭᖃᑦᑕᖅᐳᖅ 
ᐃᓛᓐᓂᒃᑯᑦ, ᑭᓯᐊᓂ ᔩᓐ ᐅᖃᖃᑎᒃᓴᖃᖃᑦᑕᙱᓚᖅ. ᔩᓐ 
ᓴᐃᒻᒪᖅᓴᕈᒪᖃᑦᑕᖅᐳᖅ ᐃᒥᐊᓗᖕᒧᑦ ᐃᓄᑑᖅᑰᔨᓗᐊᓕᕌᖓᑦ.

ᓯᖓᐃᔪᓂᑦ ᐅᓂᒃᑳᑦ: 
ᓇᓗᓇᐃᔭᐅᑎ ᕿᑐᙵᒃᓴᓕᖕᓄᑦ 
ᐃᓄᖕᓂᑦ ᐊᓈᓇᒃᓴᐅᔪᓄᑦ ᐊᒻᒪᓗ 
ᐊᑖᑕᒃᓴᐅᔪᓄᑦ

ᓇᕿᒍᒃ ᐅᕘᓇ ᑕᑯᔪᒪᒍᕕᐅᒃ 
ᐊᑖᑕᒃᓴᐅᔪᒧᑦ ᑐᓴᔭᒃᓴᓄᑦ.

"(ᐱᖅᑯᓯᑐᖃᑎᒍᑦ,) ᐊᕐᓇᐃᑦ ᐊᔾᔨᒌᙱᕈᓘᔭᖅᑐᓂ ᓂᕆᖁᔭᐅᕙᓚᐅᖅᐳᑦ, 
ᐱᓗᐊᖅᑐᒥ ᑐᒃᑐ, ᐃᖃᓗᒃ, ᒪᒃᑖᖅ ᐊᒻᒪᓗ ᓇᑦᑎᕐᒥᑦ…ᐊᒻᒪᓗ 
ᓂᕆᖁᔭᐅᕙᓚᐅᙱᑦᑎᐊᖅᐳᑦ ᐃᒍᓇᖅᓯᒪᔪᓂᑦ ᓯᖓᐃᑎᓪᓗᒋᑦ."
(ᓱᕙᒎᖅ, ᒪᒃᐱᖅᑐᒐᖅ 8, ᐃᓚᖓ X, ᓈᓴᐅᑖ 1, 1995)

ᐱᒋᐊᖅᓯᒪᙱᒃᑯᕕᑦ ᕙᐃᑕᒥᓐ D-ᒥᑦ ᐃᓚᓕᐅᔾᔨᔾᔪᑎᒃᓴᒥᑦ ᐊᒻᒪᓗ 
ᑲᑎᙵᔪᓂᑦ ᕙᐃᑕᒥᓐᓂᑦ ᖃᐅᑕᒫᑦ (ᐊᑕᐅᓯᖅ 0.4 ᒥᓕᒍᓛᒻᒥᑦ 
ᕘᓕᒃ ᐋᓯᑦᓕᖕᒥᑦ). ᕘᓕᒃ ᐋᓯᑦ ᐱᒻᒪᕆᐅᕗᖅ ᐱᕈᖅᐸᓪᓕᐊᔾᔪᑕᐅᔪᒧᑦ 
ᕿᒥᕐᓗᖓᓄᑦ, ᖃᕋᓴᖓᓄᑦ ᐊᒻᒪᓗ ᓂᐊᖁᖓᓄᑦ 

ᐱᓇᓱᐊᕈᓯᖅ 1
ᑕᑯᒍᒃ ᓄᓇᕗᒻᒥ ᓂᕿᓄᑦ ᑲᑎᙵᔪᓂᑦ

ᓂᕆᑦᑎᐊᖃᑦᑕᕆᑦ 
ᐊᔾᔨᒌᖏᑦᑐᓂᑦ 
ᓂᕿᓂᑦ ᐊᑐᓂ ᓂᕿᓂᒃ 
ᖃᑎᙵᔪᓂᑦ ᖃᐅᑕᒫᑦ.

ᐊᑐᖁᔭᐅᓇᔭᖅᑐᖅ
ᐃᖃᐃᓕᓴᕐᓂᕐᒧᑦ 

ᒪᓐᓃᑦ ᐊᓂᕙᓪᓕᐊᓂᖅ: ᒪᓐᓂᖃᐅᑎᑦ ᐊᑕᐅᓯᕐᒥᑦ 
ᐊᓂᑎᑦᑎᕗᖅ ᐋᖅᑭᒃᓯᒪᕙᒌᖅᑐᒥ ᒪᓐᓂᖕᒥ. 
ᐊᐅᓈᕐᓂᐅᑉ ᕿᑎᐸᓗᐊᓂ ᐊᓂᓲᖑᕗᖅ.

ᐃᑲᔪᕐᓂᖃᕐᓂᐊᖅᐳᖅ ᐆᒻᒪᕆᒃᓴᓂᕐᓂᑦ ᑭᒡᓕᖏᓐᓂᑦ; 
ᓯᓂᑦᑎᐊᕈᓐᓇᕐᓂᖅᓴᐅᓗᑎᑦ, ᖃᓄᐃᓐᓂᕆᔭᕐᓂᑦ ᐊᒻᒪᓗ ᑕᐅᑦᑐᖕᓂᑦ; 
ᐃᑲᔪᓲᖑᕗᖅ ᓇᓗᓇᐃᖅᓯᑦᑎᐊᕐᓂᕐᒧᑦ ᓈᒻᒪᒃᑐᒥ ᐅᕿᙱᒡᓕᕙᓪᓕᐊᓂᕐᒥᑦ; 
ᖃᓱᖓᑎᑦᑎᕚᓪᓕᓲᖅ ᐊᒻᒪᓗ ᐊᒃᓱᕈᙱᓐᓂᖅᓴᐅᓂᕐᒧᑦ; 
ᐱᕈᖅᐹᓪᓕᖅᑎᑦᑎᓲᖅ ᓄᑭᖕᓂᑦ ᐊᒻᒪᓗ ᓴᙱᓂᕐᓂᑦ; ᐃᑲᔪᓲᖅ 
ᑕᖃᓴᕋᐃᙱᓐᓂᕐᓂᑦ ᐃᕐᓂᓱᖕᓂᐊᓕᕈᕕᑦ; ᐊᒻᒪᓗ ᓱᒃᑲᒃᑎᑦᑎᕚᓪᓕᕐᓗᓂ 
ᖃᓄᐃᑦᑐᓐᓃᕐᓂᕆᔭᕐᓂᑦ ᐃᕐᓂᐊᓂᒃᑯᕕᑦ.

"ᐱᖅᑯᓯᑐᖃᒃᑯᑦ, ᓯᖓᐃᔪᑦ ᐊᕐᓇᐃᑦ ᐊᒻᒪᓗ ᐃᕕᐊᖏᒃᑯᑦ ᐊᒫᒪᒃᑎᑦᑎᔪᑦ 
ᐊᓈᓇᐃᑦ, ᐋᓐᓂᐊᖃᕐᓇᙱᑦᑐᒥ ᐃᓅᓯᖃᓲᖑᕗᑦ ᐃᖃᐃᓕᓴᕐᓂᖃᑦᑎᐊᖅᖢᑎᒃ 
ᐊᒻᒪᓗ ᓂᕿᑦᑎᐊᖃᕐᓂᐅᔪᒥᑦ ᓂᕆᕙᒃᖢᑎᒃ. ᓯᖓᐃᔪᐃᑦ ᐊᕐᓇᐃᑦ 
ᐅᑭᐅᖅᑕᖅᑐᒥ ᐅᖃᐅᔾᔭᐅᕙᓚᐅᖅᐳᑦ ᓄᖅᑲᖓᑐᐃᓐᓇᖃᑦᑕᖁᔭᐅᓇᑎᒃ, 
ᐱᒋᐊᕐᓗᑎᒃ ᐃᖅᑯᒻᒪᑐᐊᕈᑎᒃ ᐅᓪᓛᕌᓗᒃᑯᑦ ᐊᒻᒪᓗ ᐊᓂᑲᐅᑎᒋᕙᒡᓗᑎᒃ 
ᓯᓚᒥ ᓇᐃᔭᖅᑐᕐᓗᑎᒃ. » ᐱᓕᕇᓐᓇᖅᐸᖕᓂᖅ ᑕᑯᔭᐅᕙᓚᐅᖅᐳᖅ ᓱᒃᑲᔪᒥ 
ᐃᕐᓂᓱᖕᓂᕐᒥᑦ ᐊᒻᒪᓗ ᓇᓗᓇᐃᔭᐃᑦᑎᐊᖅᖢᓂ ᐊᕐᕌᖅ ᓂᐱᔾᔮᙱᒻᒪᑦ 
ᐃᒡᓕᐊᕐᒧᑦ. ᑭᓯᐊᓂ, ᐊᕐᓇᐃᑦ ᐅᖃᐅᔾᔭᐅᕙᓚᐅᖅᐳᑦ ᐊᒃᓱᕈᓗᐊᖁᔭᐅᓇᑎᒃ, 
ᐹᓪᓚᒃᑕᐃᓕᓗᑎᒃ, ᐅᕝᕙᓘᓐᓃᑦ ᒪᐅᔭᖅᓯᐅᖅᐸᙱᓪᓗᑎᒃ.” 
 (ᓱᕙᒎᖅ, ᒪᒃᐱᖅᑐᒐᖅ 8 ᐃᓚᖓ X, ᓈᓴᐅᑖ 1, 1995)ᐱᓇᓱᐊᕈᓯᖅ 2

ᐃᖃᐃᓕᓴᖃᑦᑕᕐᓗᓂ ᓯᖓᐃᑎᓪᓗᒍ 
ᐊᑲᐅᕗᖅ ᐊᒻᒪᓗ ᐃᑲᔫᑎᕗᖅ.

“ᓯᖓᐃᔪᖅ ᐊᕐᓇᖅ ᐃᑦᑐᐊᑐᐃᓐᓇᕆᐊᖃᙱᓚᖅ 
ᓯᓚᒧᑦ, ᑭᓯᐊᓂ ᐊᓂᑦᑎᐊᒻᒪᕆᒡᓗᓂ ᑕᑯᔭᖅᑐᕐᓗᓂ.”
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᐊᕐᓇᓄᑦ, ᒪᒃᐱᖅᑐᒐᖅ 
51, ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ, 1996)

ᓱᐴᖅᑐᖅᐸᒡᓗᓂ, ᐃᒥᕐᓗᓂ 
ᐃᒥᐊᓗᖕᒥᑦ, ᐅᕝᕙᓘᓐᓃᑦ 
ᐋᖓᔮᕐᓇᖅᑐᓂ ᓱᔪᐃᓂᐊᖅᐳᖅ 
ᕿᑐᙵᒃᓴᕐᓂᑦ ᐃᓅᓯᓕᒫᒥᒍᑦ. 
ᖃᓄᐃᙱᑦᑎᐊᕆᐊᕐᓗᑎᑦ 
ᓄᑕᕋᓛᒃᓴᕐᓄᑦ.

ᐃᓄᒃᓴᙳᕐᓂᖓ: ᒪᓐᓂᐅᑉ ᐆᒪᔾᔪᑎᖓ ᐃᓄᒃᓴᕈᖅᐳᖅ ᐊᖑᑎᐅᑉ 
ᐃᔭᕈᕙᐅᔭᖏᑦ ᐱᐊᕋᒃᓴᐅᒐᔭᖅᑐᑉ ᐆᒪᔾᔪᑎᐊᓄᑦ. ᐃᓄᒃᓴᙳᖅᑑᑉ 
ᒪᓐᓂᖓᑕ ᐆᒪᔾᔪᑖ, ᑕᐃᔭᐅᔪᖅ ᓇᔾᔨᐊᖅ ᐃᓗᑦᓯᖅᑖᙱᑦᑐᕐᒥᑦ, 
ᐊᕕᒃᐳᖅ ᒪᕐᕉᖕᓄᑦ ᐆᒪᔾᔪᑎᓄᑦ, ᑎᓴᒪᓄᑦ ᐆᒪᔾᔪᑎᓄᑦ, ᐊᒻᒪᓗ 
ᑕᐅᕗᖓ, ᐋᖅᑭᒃᖢᓂ ᓱᑲᖓᔪᒥᑦ ᐊᖕᒪᓗᖅᑕᒥᑦ. 

ᖃᐅᔨᒪᓚᐅᙱᑦᑐᖓ 
ᓯᖓᐃᓕᕈᓐᓇᕐᓂᓐᓂᑦ 

ᓯᕗᓪᓕᖅᐸᒥ 
ᐱᖃᑎᖃᕐᓗᖓ. ᐱᓇᓱᐊᕈᓯᖅ 3

ᐅᓪᓛᒃᑯᑦ ᒥᕆᐊᙳᓇᖅ ᑭᒍᑎᓄᑦ 
ᐊᐅᓂᖅᑖᓇᖅᑑᔪᓐᓇᖅᐳᖅ. ᒥᕆᐊᖅ 
ᓱᔪᐃᔪᓐᓇᖅᐳᖅ ᑭᒍᑎᕕᑦ ᖄᖏᓐᓂᑦ. 
ᓯᖓᐃᑎᓪᓗᑎᑦ, ᑭᒍᑎᓯᐅᑦᑎᐊᖃᑦᑕᕆᑦ, 
ᐃᒃᑭᑎᓪᓗ, ᐊᒻᒪᓗ ᐅᖃᕐᓂᑦ 
ᒪᕐᕈᐃᖅᓱᓪᓗᐊᕐᓗᒍ ᐅᓪᓗᑕᒫᑦ.

ᐃᓂᒃᓴᓕᐅᕐᓂᖅ: ᓇᔾᔨᐊᖅ ᐃᓂᒃᓴᓕᐅᖅᐳᖅ 
ᐃᒡᓗᐊᑉ ᖄᕈᕕᐊᖓᓄᑦ. ᐅᐱᓐᓇᖅ, 
ᓯᖓᐃᓕᖅᐳᑎᑦ!

“ᐊᕐᓇᖅ ᐃᖅᑯᒻᒪᑐᐊᖅᐸᑦ, ᒪᑭᑲᐅᑎᒋᔭᕆᐊᖃᓚᐅᖅᐳᖅ, 
ᐊᓂᑲᐅᑎᒋᓗᓂ ᐊᒻᒪᓗ ᓯᓚ ᖃᐅᔨᒋᐊᕐᓗᓂᐅᒃ (ᐊᓂᔮᖅ). 
ᐅᖃᐅᔾᔭᐅᕙᓚᐅᖅᐳᑦ ᑕᐃᒪᐃᑉᐸᒡᓗᓂ, ᕿᓚᒥᑯᓗᒃ 
ᐃᕐᓂᓱᖃᑦᑕᕋᔭᖅᑐᖅ.”
(ᐱᖅᑯᓯᑐᖃᖅᑎᒍᑦ ᐊᑐᕆᐊᓖᑦ ᓂᕕᐊᖅᓵᓄᑦ, ᒪᒃᐱᖅᑐᒐᖅ 59, 
ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓕᖅᑯᓯᓕᕆᓂᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996)

ᐊᑐᖁᔭᐅᓇᔭᖅᑐᖅ
ᓱᐴᖅᑐᕐᓂᕐᒧᑦ

"ᐃᕐᓂᓱᒃᓰᔩᑦ ᑐᑭᓯᐅᒪᓚᐅᖅᐳᑦ ᑎᒥᑐᐊᖑᖏᑦᑐᒥᑦ 
ᐊᑐᕆᐊᖃᕐᓇᕐᒪᑦ ᐃᕐᓂᓇᓱᐊᕐᓗᓂ. ᐃᓱᒪᒥᑦ ᐊᑐᕆᐊᖃᖅᐳᖅ 
ᐊᒻᒪᓗ ᑕᕐᓂᕐᒥᑦ ᐊᒻᒪᓗ ᑖᒃᑯᐊ ᐃᕐᓂᓱᒃᓰᔩᑦ ᖃᐅᔨᒪᓚᐅᖅᐳᑦ 
ᖃᓄᐃᓕᐅᕆᐊᒃᓴᖅ. ᐃᕐᓂᓱᒃᓰᔩᑦ ᐱᓕᕆᔪᓐᓇᓚᐅᖅᐳᑦ 
ᑐᐊᕕᕐᓇᖅᑐᓂᑦ ᓲᕐᓗ ᐊᐅᓈᖅᑐᒥᑦ. ᐊᕐᓇᐃᑦ 
ᐊᐅᓚᐃᓐᓇᕈᔪᖕᓂᖏᓐᓂᑦ ᐃᕐᓂᕙᓚᐅᖅᐳᑦ ᐊᐅᓚᓪᓗᑎᒃ. 
ᐊᕐᓇᐃᑦ ᐱᓕᕆᒃᑲᐅᓂᖅᓴᐅᓚᐅᖅᐳᑦ``````~~ᒫᓐᓇᐅᔪᖅ 
ᐊᓈᓇᐅᔪᑦ ᓄᖅᑲᖓᓂᖅᓴᐅᓕᖅᐳᑦ ᐊᒻᒪᓗ ᓄᑕᕋᓛᖏᑦ 
“ᕿᕋᑕᓂᖅᓴᐅᓕᖅᐳᑦ.” ᐆᒃᑐᕋᕈᓐᓇᖅᐳᑦ, ᐊᑐᖅᖢᑎᒃ 
ᐱᖏᑎᒻᒥᔪᒥᑦ ᓯᓕᖕᓂᓕᖕᒥᑦ, ᖃᓄᑎᒋ ᐊᕐᓇᐅᑉ ᓂᐅᖏᑦ 
ᒪᒃᐱᕆᐊᖃᕐᒪᖔᑕ ᐃᕐᓂᓇᓱᐊᕐᓂᕐᒧᑦ. 

ᒫᓐᓇᐅᔪᖅ, ᐊᕐᓇᐃᑦ ᐃᕐᓂᓲᖑᓕᖅᐳᑦ ᐋᓐᓂᐊᕕᖕᒥᑦ, 
ᓇᓪᓚᖓᒐᔪᒃᖢᑎᒃ ᑐᓄᐊᓂᑦ ᐊᒻᒪᓗ ᐃᕐᓂᓱᖕᓂᐊ 
ᐊᑯᓂᐅᓂᖅᓴᐅᓕᖅᖢᓂ. ᐊᒃᓱᕈᕐᓇᓚᐅᖅᐳᖅ ᐊᕐᓇᓄᑦ 
ᓱᖏᐅᔾᔨᓇᓱᐊᕐᓂᕐᒧᑦ ᐃᕐᓂᓇᓱᐊᕐᓂᕐᒧᑦ ᐋᓐᓂᐊᕕᖕᓂᑦ - 
ᓂᒡᓚᓱᒃᑐᐊᓘᔮᖅᐳᖅ ᐊᒻᒪᓗ ᓇᒡᓕᖕᓂᖃᖅᑰᔨᓇᑎᒃ.

ᐊᕐᓇᐃᑦ ᐊᖏᕐᕋᖅᓯᖅᐸᓚᐅᖅᐳᑦ ᐊᒻᒪᓗ ᐊᑐᕐᓂᖅᓴᐅᓪᓗᑎᒃ 
ᑳᐱᒥᑦ ᓯᒡᒐᓕᐊᓂᓪᓗ.” 
(ᒫᑕ ᒍᕇᒡ, ᐊᖓᔪᖅᑳᖅ, ᐸᐅᒃᑑᑏᑦ ᐃᓄᐃᑦ ᐊᕐᓇᖏᑦ ᑲᓇᑕᒥ 
(ᑲᑎᒪᔾᔪᑎᕕᓃᑦ ᑎᑎᕋᕐᓂᑯᐃᑦ))

ᓇᔾᔨᐊᖅ ᑕᑯᒃᓴᐅᓕᖅᐳᖅ ᐃᔩᓐᓇᒃᑯᑦ, ᐊᒻᒪᓗ 
ᓂᐊᖁᖓ ᓇᓗᓇᕈᓐᓃᖅᐳᖅ ᑎᒥᖓᓂ.

ᖃᐅᔨᓴᖅᑕᐅᖃᑦᑕᕐᓂᑰᔪᓂᑦ ᑕᑯᒃᓴᐅᑎᑦᑎᕗᖅ 
ᐅᓄᕐᓂᖅᓴᐃᑦ 80 ᐳᓴᓐᑦᒥᑦ ᐊᕐᓇᐃᑦ ᓄᓇᕗᒻᒥ 
ᐅᖃᖅᓯᒪᔪᐃᑦ ᓱᐴᖅᑐᖃᑦᑕᕐᓂᕋᐃᓪᓗᑎᒃ ᓯᖓᐃᑎᓪᓗᒋᑦ. 
ᐊᑕᐅᓯᖅ ᖃᐅᔨᓴᕐᓂᐅᔪᖅ ᑕᑯᒃᓴᐅᑎᑦᑎᕗᖅ 
ᓱᐴᖅᑐᖅᐸᙱᑦᑐᐃᑦ ᐊᒻᒪᓗ ᐊᕐᓇᐃᑦ ᓱᐴᖅᑐᖃᑦᑕᖅᑐᐃᑦ 
5-ᓂ ᑐᖔᓂ ᓯᒡᒐᓕᐊᓂᒃ ᓇᔾᔨᐊᖓᑕ ᖃᓄᐃᓐᓂᖓ 
ᓇᓕᒧᑉᐳᖅ ᐅᕝᕙᓘᓐᓃᑦ ᐱᐅᓂᖅᓴᐅᕗᑦ ᐊᓯᖏᓐᓂ 
ᑲᓇᑕᒥᐅᑕᐅᔪᓂᑦ, ᓱᐴᖅᑐᖅᐸᒃᖢᓂ ᓯᖓᐃᓪᓗᓂ 
ᐊᖏᒡᓕᒋᐊᖅᑎᑦᑎᕗᖅ ᓄᑕᕋᓛᑦ ᐃᓅᓂᐊᖅᑐᖅ 
ᐃᓄᖅᓴᕐᓗᓂ, ᓯᐅᓯᕆᒃᑲᐅᓗᓂ. ᐊᓂᖅᑎᕆᓂᕐᒧᑦ 
ᐊᑲᐅᙱᓕᐅᕈᑎᖃᕐᓗᓂ. ᐊᓯᖏᓐᓂᓪᓗ.

“ᐱᖅᑯᓯᑐᖃᖅᑎᒍᑦ, ᐊᖑᑏᑦ ᐊᕐᓇᐃᓪᓗ ᐊᔾᔨᒌᖏᑦᑐᓂᑦ 
ᐱᔭᒃᓴᖃᓚᐅᖅᐳᑦ ᐊᑲᐅᓛᖑᓂᐊᖅᑐᒧᑦ ᐃᓚᒌᖕᓄᑦ ᐊᒻᒪᓗ 
ᓄᓇᓕᖕᓄᑦ.”
(ᐃᓚᒌᑦ ᐊᒻᒪᓗ ᐃᓚᖃᕐᓂᕐᒧᑦ, ᒪᒃᐱᖅᑐᒐᖅ 41, ᐃᓅᖃᑎᒌᑦ 
ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓕᖅᑯᓯᓕᕆᓂᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996)     

ᒫᓐᓇᐅᓕᖅᑐᖅ, ᐊᔪᕐᓇᐸᓗᒃᐸᖕᒪᑦ ᓄᑖᓂᒃ ᐃᓄᖕᓂᑦ 
ᑕᑯᔭᕆᐅᖅᓴᓂᕐᒥᑦ ᓄᑖᖑᑎᓪᓗᑎᑦ ᓄᓇᓕᖕᓄᑦ. 
ᐃᓅᖃᑎᖃᕐᓂᕐᒥᑦ ᐃᒥᐊᓗᖕᒧᑦ ᐅᓗᕆᐊᓇᖅᐳᖅ 
ᐱᕈᖅᐸᓪᓕᐊᔪᒧᑦ ᓄᑕᕋᓛᒃᓴᒧᑦ, ᐃᓕᖕᓄᓪᓘᓐᓃᑦ. 
ᓈᒻᒪᒃᑐᒥ ᐱᑕᖃᙱᓚᖅ ᐅᓗᕆᐊᓇᙱᑦᑐᒥᑦ 
ᐃᒥᐊᓗᖕᒥᑦ ᐃᒥᕆᐊᒃᓴᖅ ᓯᖓᐃᓗᓂ. ᐃᒥᕐᔪᐊᖃᑦᑕᕐᓂᖅ, 
5 ᐅᖓᑖᓂ ᐃᒥᐊᓗᖕᒥ ᐃᒥᖃᑦᑕᕐᓂᖅ, ᐱᓗᐊᖅᑐᒥ 
ᐅᓗᕆᐊᓇᖅᐳᖅ ᐱᕈᖅᐸᓪᓕᐊᔪᒧᑦ ᓄᑕᕋᓛᒃᓴᒧᑦ 
ᐊᒻᒪᓗ ᐊᖏᒡᓕᒋᐊᖅᑎᑦᑎᕗᖅ ᐃᒥᐊᓗᖕᒧᑦ 
ᐃᒡᓕᐊᖅ ᐊᒃᑐᖅᑕᐅᓯᒪᓂᕐᒥᑦ (FASD). FASD 
ᐋᖅᑭᒃᑕᐅᔪᓐᓇᙱᓚᖅ. ᐃᑲᔪᖅᑕᐅᔭᕆᐊᖃᕈᕕᑦ 
ᓄᖅᑲᕐᓂᕐᒧᑦ ᐃᒥᐊᓗᖕᒥᑦ, ᐅᖃᖃᑎᖃᕆᐊᖃᖅᐳᑎᑦ 
ᐃᓗᐊᖅᓴᐃᔨᒧᑦ ᓄᓇᓕᖕᓂᑦ.

ᓇᔾᔨᐊᖑᔪᖅ ᐊᖏᓂᖓ ᐃᕿᖅᑯᕕᑦ ᑯᑭᖓᑕ 
ᓯᓕᖕᓂᖓᑎᑐᑦ ᐊᖏᑎᒋᓕᖅᐳᖅ, ᐊᒻᒪᓗ 
ᖃᕋᓴᖓ ᓱᒃᑲᔪᐊᓗᖕᒥᑦ ᐱᕈᓕᖅᐳᖅ. ᐱᓇᓱᐊᕈᓯᖅ 6

ᑕᓕᖏᑦ ᓂᐅᖏᓪᓗ ᓱᓕ ᐋᖅᑭᒃᐸᓪᓕᐊᕗᑦ. 
ᑮᓇᖓ, ᓯᐅᑎᖏᑦ, ᐊᒻᒪᓗ ᐃᔨᖏᑦ 
ᐋᖅᑭᒃᐸᓪᓕᐊᓕᖅᐳᑦ.

ᐊᑕᐅᓯᓪᓗᐊᖅ 30-ᓂᑦ ᐃᓅᓵᖅᑐᓂᑦ 
ᐃᓅᓂᐊᖅᐳᖅ ᐱᒻᒪᕆᐅᔪᒥᑦ 
ᐋᖅᑭᑦᑎᐊᖅᓯᒪᙱᓐᓂᓕᖕᒥᑦ. ᐃᓗᑦᓯᕈᑎᓂᑦ 
ᐱᔾᔪᑎᓕᖕᓂᑦ ᐊᖏᒡᓕᒋᐊᖅᑎᑦᑎᔪᓐᓇᖅᐳᖅ 
ᐅᓗᕆᐊᓇᕈᑕᐅᔪᒥᑦ, ᐊᒻᒪᓗᑦᑕᐅᖅ 
ᐊᒃᑑᑎᖃᕐᓂᕐᒧᑦ ᐃᒥᐊᓗᖕᒧᑦ, ᓱᐴᖅᑐᕐᓂᕐᒧᑦ 
ᐊᒻᒪᓗ ᐊᓯᖏᓐᓂᑦ ᐋᖓᔮᕐᓇᕈᑕᐅᔪᓄᑦ.

“ᓯᖓᐃᑎᓪᓗᑕ, ᐃᓕᓐᓂᐊᖅᑎᑕᐅᓯᒪᕗᒍᑦ 
ᐊᑯᓂᐅᓗᐊᖅᑐᒥ ᓯᓂᖃᑦᑕᖁᔭᐅᙱᖦᖢᑕ ᐊᒻᒪᓗ 
ᐃᓐᓇᖓᔅᓲᔭᑯᑖᓗᐊᙱᓪᓗᑕ. ᐊᓐᓄᕌᕈᕕᑦ, 
ᐃᒃᓯᕚᑐᐃᓐᓇᖅᐸᙱᓪᓗᑎᑦ.”
(ᑕᓚᕖᓴᒃᑯᑦ ᖁᙱᐊᖃᑕᐅᔪᒥᑦ, ᐅᖃᓕᒫᖅᑕᐅᓯᒪᔪᖅ 
ᓯᖓᐃᔪᓄᑦ ᑕᓚᕖᓴᒃᑯᑦ ᑕᑯᓐᓇᒐᒃᓴᓕᐊᒃᑯᑦ, ᖃᓄᖅᑑᕐᓂᖅ 
- ᓇᓂᓯᓂᖅ ᓈᒻᒪᖕᓂᖓᓂ, ᖁᕕᐊᓇᖅᑐᒥ ᓄᓇᓕᖕᓂᑦ 
ᐊᓂᐊᑦᑎᓂᖅ ᐊᑲᐅᙱᔾᔪᑎᓂᒃ, ᒪᐃ 12, 2009)

“ᐊᕐᓇᖅ ᓯᖓᐃᓕᕈᓐᓇᐃᔾᔨᓂᖓᓂ ᐅᕝᕙᓘᓐᓃᑦ
ᓯᖓᐃᖏᓐᓇᕐᓂᕐᒧᑦ ᐃᓅᓂᐊᕐᓂᖓᓄᑦ, 
ᑎᒍᐊᖅᓯᔪᖅ ᓄᑕᕋᓛᒥᑦ ᓇᓗᓇᐃᔭᐃᔪᓐᓇᖁᓪᓗᒍ 
ᓯᖓᐃᓕᕈᓐᓇᖁᓪᓗᒍ.” 
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᐊᕐᓇᓄᑦ, ᒪᒃᐱᖅᑐᒐᖅ 
51, ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ, 1996) 

ᓱᕋᐃᒐᔪᓲᖑᕗᑦ ᐱᓇᓱᐊᕈᓰᑦ 
8-ᖑᓚᐅᙱᑎᓪᓗᒋᑦ. ᐱᔾᔪᑕᐅᒐᔪᖕᓂᖅᐹᖑᔪᖅ 
ᓱᕋᐃᓂᕐᒧᑦ ᐅᓇᐅᕗᖅ, ᐊᑲᐅᙱᓕᐅᕈᑎᐅᔪᒥᑦ 
ᐱᕈᖅᐸᓪᓕᐊᓂᖓᓄᑦ. ᓱᕋᐃᓂᖅ ᐱᑕᖃᒐᔪᒃᐳᑦ 
ᐊᒻᒪᓗ ᓱᖏᐅᓐᓇᖅᐳᑦ.

ᐃᑯᓯᖓ ᐊᒻᒪᓗ ᐊᒡᒐᐅᑎᖏᑦ 
ᓴᖅᑭᑉᐸᓪᓕᐊᓕᖅᐳᑦ.

ᑲᑎᙵᔪᓂᑦ ᓯᖓᐃᔪᓄᑦ ᖃᐅᔨᓴᐃᓂᕐᒥᑦ 
ᐃᓚᖃᖅᐳᖅ ᑏᕖᖑᔪᒃᑯᑦ ᖃᐅᔨᓴᖅᑕᐅᓂᒃᑯᑦ, 
ᓂᐱᒃᑯᑦ ᐊᔾᔨᓕᐅᕆᓂᕐᒥᑦ ᐆᒃᑐᕋᐅᑎᐅᔪᒥᑦ, 
ᐊᒻᒪᓗ ᒪᕐᕉᖕᓂᑦ ᐊᐅᖏᖅᑕᐅᓂᒃᑯᑦ 
ᓇᓗᓇᐃᖅᓯᓲᖑᕗᑦ ᐅᓗᕆᐊᓇᖅᑐᒦᓐᓂᕐᒥᑦ 
ᓄᑕᕋᓛᖅᑖᕐᓂᐊᕐᓂᕐᒥᑦ ᐃᓅ ᐱᒋᐊᕐᓂᖓ 
ᓈᒪᔾᔪᑎᒥᑦ ᐋᖅᑭᑦᑎᐊᖅᓯᒪᔪᖃᖏᑦᑕᕆᐊᒃᓴᖓᓂ 
ᐅᕝᕙᓘᓐᓃᑦ ᐃᒃᐱᖕᓂᐊᔾᔪᑎᓂᑦ ᓱᓪᓗᑯᑖᖏᓐᓄᑦ 
ᐋᖅᑭᑦᑎᐊᖅᓯᒪᙱᓐᓂᖓᓄᑦ.

"(ᐱᖅᑯᓯᑐᖃᑎᒍᑦ,) ᓲᕐᓗ ᓯᖓᐃᓂᕐᒧᑦ 
ᐃᓕᓐᓂᐊᕐᓂᕐᓄᑦ ᒫᓐᓇᐅᔪᖅ, 
ᒪᒃᑯᒃᑐᐃᑦ ᐊᕐᓇᐃᑦ ᑐᓂᔭᐅᓲᖑᕗᑦ 
ᑐᓴᒐᒃᓴᐅᔪᓂᑦ ᖃᓄᐃᓐᓂᐊᕐᓂᖏᓐᓄᑦ 
ᓯᖓᐃᑎᓪᓗᒋᑦ ᐊᒻᒪᓗ ᐃᓕᓴᖅᓯᓂᕐᒧᑦ 
ᐃᕐᓂᓱᒃᐸᓪᓕᐊᓕᕐᓂᕐᒧᑦ."
(ᓱᕙᒎᖅ, ᒪᒃᐱᖅᑐᒐᖅ 9, ᐃᓚᖓ X,  
ᓈᓴᐅᑖ 1, 1995)

ᓄᑕᕋᓛᒃᓴᐃᑦ ᑕᑭᓂᖃᓕᖅᐳᖅ ᐊᑕᐅᓯᕐᒥᑦ 
ᐃᓐᔅᒥᑦ ᓂᐊᖁᖓᓐᓂ ᐅᒃᐸᑎᖓᓄᑦ, ᐊᒻᒪᓗ 
ᓴᖅᑭᑉᐸᓪᓕᐊᓕᖅᐳᑦ ᐃᓄᒐᙳᐊᖏᑦ.

“ᐊᕐᓇᖅ ᐊᒡᔭᖅᓯᒍᓂ ᐅᕿᙱᑦᑐᒥ ᐅᔭᕋᖕᒥᑦ ᐊᒪᐅᑎᖓᓂ, 
ᐱᕈᕋᔭᖅᐳᖅ ᐊᖏᔪᓂᒃ ᐅᖁᒪᐃᑦᑐᓂᒃ ᓄᑕᕋᓛᖅᑖᖅᐸᒡᓗᓂ.” 
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᓂᕕᐊᖅᓵᓄᑦ, ᒪᒃᐱᖅᑐᒐᖅ 59, 
ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓕᖅᑯᓯᓕᕆᓂᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996) 

ᐃᒪᐃᖁᔭᐅᓇᔭᖅᑐᖅ 
ᐅᖁᒪᐃᓐᓂᕆᓪᓗᐊᖅᑕᖓ

ᐅᓄᖏᓐᓂᖅᓴᒥᑦ 
18.5 30

kg (ᑭᓗᒍᓛᒻ)

12.5-ᒥ - 18-ᒧᑦ

11.5-ᒥ - 16-ᒧᑦ

7-ᒥ- 11.5-ᒧᑦ

5-ᒥ- 9-ᒧᑦ

lbs (ᐸᐅᓐᔅ)

28-ᒥ- 40 lbs

25-ᒥ- 35 lbs

15-ᒥ- 25 lbs

11-ᒥ- 20 lbs

ᓯᖓᐃᓚᐅᙱᓐᓂᖓᓂ 
BMI-ᖓᑕ ᐱᐅᓂᖓ

18.5 - 24.9

25 - 29.9

ᐅᖓᑖᓂ 30

ᖃᓄᑎᒋ ᐅᖁᒪᐃᓐᓂᖃᓪᓗᐊᖅᐳᖓ? 
ᐃᒪᐃᑉᐳᖅ…

ᐃᓄᒐᙳᐊᑦ ᐊᒻᒪᓗ ᐳᑐᒍᐃᑦ ᐊᕕᒃᑐᖅᐳᑦ, 
ᐃᔨᐅᑉ ᓯᓈ ᐊᓪᓕᖏᑦ ᓴᖅᑭᑉᐳᑦ, 
ᐊᒻᒪᓗ ᐆᒻᒪᑎᖓᑕ ᓱᒃᑲᓂᖓ 130-ᓂᑦ 
ᑎᓪᓕᕐᓂᖃᖅᐳᑦ ᒥᓂᑦᒥᑦ.

“ᐊᕕᒃᓯᒪᔪᓂᒃ ᐅᖅᑯᐊᖑᔪᓂᑦ ᓇᓗᓇᐃᔭᐃᒐᔭᖅᐳᖅ ᐃᕐᓂᓱᖕᓃᑦ 
ᐸᒡᕕᓵᕆᔭᐅᙱᓐᓂᐅᔪᒥᑦ ᐊᖏᕐᕋᕆᔭᐅᔪᒥᑦ ᐅᖅᑯᐊᖑᓂᐅᔪᒥᑦ. ᐊᓯᖏᑦ 
ᐅᖃᖅᐳᑦ ᐃᕐᓂᕝᕕᐅᔪᓂᑦ ᐃᒡᓗᐃᑦ ᐅᕝᕙᓘᓐᓃᑦ ᖃᕐᒪᐃᑦ ᒥᑭᑦᑐᑯᓘᕙᓚᐅᖅᐳᑦ 
ᐃᓂᒃᓴᖃᑐᐃᓐᓇᕐᓗᓂ ᐃᕐᓂᓱᒃᑐᓄᑦ ᐊᕐᓇᐅᔪᓄᑦ. ᑕᐃᒃᑯᐊ ᐃᑲᔪᖅᑐᐃᑦ 
ᐅᕝᕙᓘᓐᓃᑦ ᐅᖃᐅᔾᔪᐃᔪᐃᑦ ᐹᒦᖃᑦᑕᓚᐅᖅᐳᑦ.” 
(ᒫᑕ ᒍᕇᒡ, ᐊᖓᔪᖅᑳᖅ. ᐸᐅᒃᑑᑎᑦ ᐃᓄᐃᑦ ᐊᕐᓇᓄᑦ ᑲᓇᑕᒥ (ᑲᑎᒪᓂᕕᓂᕐᓄᑦ ᑎᑎᕋᖅᓯᒪᔪᑦ))

ᐃᒃᐱᒋᔭᑎᑦ ᓂᑲᓪᓗᖓᓱᖕᓃᑦ 
ᐱᓗᐊᑑᔮᓕᕈᓂ, ᐅᖃᐅᑎᑲᐅᑎᒋᓗᒋᑦ 
ᓄᓇᓕᖕᓂ ᐃᓗᐊᖅᓴᐃᔨᐅᔪᑦ.

ᓯᖓᐃᑎᓪᓗᑎᑦ, ᐃᓱᒪᒋᔭᑎᑦ 
ᐃᒃᐱᒋᔭᑎᓪᓗ ᖁᑦᑎᒃᓯᕚᓪᓕᖅᐳᑦ. 
ᐊᒥᓱᐃᑦ ᐊᕐᓇᐃᑦ ᓂᑲᓪᓗᖓᓲᖑᕗᑦ, 
ᐊᓯᖏᓪᓗ ᓯᕘᕋᓂᖃᓲᖑᓪᓗᑎᒃ 
(ᖁᕕᐊᓱᖕᓂᕐᒥᓪᓘᓐᓃᑦ). ᑭᓱᑐᐃᓐᓇᖅ 
ᐃᓱᒪᒋᔭᕐᓂᑦ, ᓱᖏᐅᓐᓇᖅᐳᖅ. 
ᐃᖃᐃᓕᓴᐃᓐᓇᖅᐸᒡᓗᑎᑦ 
ᐊᒻᒪᓗ ᓂᕆᑦᑎᐊᖅᐸᒡᓗᑎᑦ 
ᐃᑲᔪᕐᓂᖃᕐᓂᐊᖅᐳᖅ 
ᐊᓯᔾᔨᖅᐸᓪᓕᐊᓂᐅᔪᓂᑦ 
ᖃᓄᐃᓐᓂᕐᓄᑦ.

ᐃᓱᒪᒥᒍᑦ ᖃᓄᐃᙱᑦᑎᐊᕐᓃᑦ.

ᓄᑕᕋᓛᒃᓴᐃᑦ ᓅᑎᕆᕗᑦ 
ᐊᓇᕐᓂᑦ ᐃᓕᖕᓄᑦ ᐊᕐᕌᖅᑎᒍᑦ. ᐱᓇᓱᐊᕈᓯᖅ 11

ᐊᑐᖁᔭᐅᓇᔭᖅᑐᖅ
ᐋᓐᓂᐊᖃᖅᑕᐃᓕᒪᑎᑦᑎᔨᐅᔪᓄᑦ

ᐃᕐᓂᓱᒃᓰᔩᑦ ᐃᓕᓐᓂᐊᖅᑎᑕᐅᓯᒪᑦᑎᐊᖅᐳᖅ ᑐᓂᓯᓂᕐᒧᑦ ᐸᖅᑭᑦᑎᐊᕐᓂᕐᒧᑦ 
ᐊᑦᑎᒃᑐᒥ-ᐅᓗᕆᐊᓇᕐᓂᐅᔪᒥᑦ ᐊᕐᓇᓄᑦ ᓯᖓᐃᑎᓪᓗᒋᑦ, ᐃᕐᓂᓂᕐᒧᑦ, 
ᐊᒻᒪᓗ ᓯᕗᓪᓕᖅᐹᒥ ᐱᓇᓱᐊᕈᓯᐅᔪᓂᑦ ᐃᕐᓂᓚᐅᖅᑎᓪᓗᒋᑦ. ᐃᕐᓂᓱᒃᓰᔩᑦ 
ᐸᐃᑉᐹᖃᖅᐳᑦ ᐊᒻᒪᓗ ᑐᓂᓯᓲᖑᕗᑦ ᐸᖅᑭᓂᕐᒧᑦ ᒪᓕᒡᓗᑎᒃ ᐊᕕᒃᑐᖅᓯᒪᔪᓂᑦ 
ᒪᓕᒋᐊᓕᖕᓂᑦ. ᐃᕐᓂᓱᒃᓰᔩᑦ ᑐᓂᓯᓲᖑᕗᑦ ᐃᓅᓕᓴᐅᑎᒃᑰᙱᑦᑐᖅ 
ᐃᕐᓂᓱᖕᓂᐅᔪᒥᑦ. ᐃᕐᓂᓱᒃᓰᔩᑦ ᐃᕐᓂᑎᑦᑎᔪᓐᓇᖅᐳᑦ ᐋᓐᓂᐊᕕᖕᒥᑦ 
ᐊᖏᕐᕋᒥᓪᓘᓐᓃᑦ.

ᐃᓚᒌᖕᓄᑦ ᓘᒃᑖᖅ ᐃᓅᓕᓴᐃᓂᕐᒧᑦ ᓘᒃᑖᖑᕗᖅ  ᐊᕐᕌᒍᒐᓴᒃᑲᓐᓂᕐᓂᑦ 
ᐃᓕᓐᓂᐊᖅᓯᒪᔪᒥᑦ ᐱᔾᔪᑎᓪᓗᐊᑕᕐᒥᑦ ᐸᖅᑭᓂᕐᒧᑦ. ᐃᓚᒌᖕᓄᑦ ᓘᒃᑖᑦ 
ᑐᓂᓯᓲᖑᕗᑦ ᐸᖅᑭᓂᕐᒥᑦ ᐃᓚᒌᓕᒫᓄᑦ ᐊᒻᒪᓗ ᑕᐃᒪᐃᓐᓂᖓᓄᑦ 
ᐃᓅᓕᓴᐃᔪᓐᓇᖅᐳᖅ ᐃᓕᖕᓂᑦ ᓯᖓᐃᑎᓪᓗᑎᑦ ᐊᒻᒪᓗ ᓄᑕᕋᓛᕐᓂᑦ 
ᐃᓅᕌᓂᒃᐸᑦ. ᐱᐅᓗᐊᖅᑐᖅ, ᐃᓚᒌᖕᓄᑦ ᓘᒃᑖᑦ ᐃᒃᐱᒍᓱᑦᑎᐊᖅᐳᖅ 
ᖃᓄᐃᓐᓂᓕᒫᕐᓂᑦ ᐃᓚᒌᖕᓄᑦ ᖃᓄᐃᙱᑦᑎᐊᕐᓂᖓᓂ, ᐊᒻᒪᓗ 
ᓯᖓᐃᓂᑐᐊᕐᓂᐅᙱᑦᑐᖅ. ᐃᓚᒌᖕᓄᑦ ᓘᒃᑖᑦ ᐃᕐᓂᑎᑦᑎᓲᖑᕗᑦ 
ᓄᑕᕋᓛᕐᓂᑦ ᐋᓐᓂᐊᕕᓂᑦ.

ᐄᔭᒐᓕᕆᔨ ᐋᓂᐊᖃᖅᑕᐃᓕᒪᑎᑦᑎᓂᕐᒧᑦ ᐸᖅᑭᓂᕐᒧᑦ  
ᐱᓕᕆᔨᒻᒪᕆᐅᕗᖅ ᐊᔪᙱᓐᓂᖃᖅᖢᓂ ᐄᔨᒐᓂ ᐸᕐᓇᐃᓂᕐᒧᑦ.

ᐋᓐᓂᐊᖃᖅᑕᐃᓕᒪᑎᑦᑎᔨᐅᔪᓄᑦ 
ᑲᑎᖃᑎᒋᓇᔭᖅᑕᑎᑦ ᑕᒪᑐᒪᓂ ᓯᖓᐃᒋᔭᕐᓂᑦ

"ᑕᒪᐃᑎᒍᑦ, ᐃᕐᓂᓱᒃᓰᔩᑦ ᐃᓕᓐᓂᐊᓂᖃᕆᐊᖃᓚᐅᖅᐳᑦ, 
ᒪᑐᐃᖓᓗᑎᒃ, ᓇᒡᓕᒍᓱᖕᓂᖃᕐᓗᑎᒃ, ᐊᒻᒪᓗ ᓴᐃᒻᒪᖅᓴᐃᕙᒡᓗᑎᒃ 
ᐊᒻᒪᓗ ᐅᑯᓂᖓ ᐊᔪᙱᓐᓂᖃᕐᓗᑎᒃ : ᖃᐅᔨᒪᓂᖃᕐᓗᑎᒃ ᐊᕐᓇᐃᑦ 
ᑎᒥᖏᓐᓂᑦ ᐃᓚᖃᕐᓗᑎᒃ « ᑭᓱ ᐃᓗᐊᓃᑉᐸᑦ »; ᑭᐱᓯᔪᓐᓇᕐᓗᑎᒃ 
ᕿᓚᒃᓯᔪᓐᓇᕐᓗᑎᒃ ᒥᒃᖠᐊᒥᑦ; ᐊᔪᙱᓐᓂᖃᕐᓗᑎᒃ ᐃᓕᓴᐃᓂᕐᒧᑦ 
ᐊᕐᓇᓂᒃ ᐃᕐᓂᓱᒃᑐᓂᑦ, ᐅᖃᐅᔾᔨᓗᓂᒋᑦ ᖃᓄᐃᓐᓂᐊᕐᒪᖔᑕ, ᐊᒻᒪᓗ 
ᐃᓱᒪᒃᑯᑦ ᑎᒥᒃᑯᓪᓗ ᐃᓗᐊᖅᓯᑎᓪᓗᓂᐅᒃ; ᖃᐅᔨᒪᓗᓂ ᐃᕐᓂᓱᒡᓗᓂ 
ᐃᓂᒋᔭᐅᓲᓂᑦ ᐊᑲᐅᓂᖅᐹᖑᓂᖏᓐᓂᑦ ᐃᕐᓂᑲᐅᖅᑐᕐᓇᖅᑐᓂᑦ, ᐊᒻᒪᓗ 
ᐊᔪᙱᓐᓂᖃᕐᓗᓂ ᐱᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᓂᑦ."
(ᓱᕙᒎᖅ, ᒪᒃᐱᖅᑐᒐᖅ 6, ᐃᓚᖓ X ᓈᓴᐅᑖ 1, 1995)

ᐃᒃᐱᖕᓂᐊᔾᔪᑎ ᑲᓱᖅᑕᕐᕕᖓ, ᐆᒻᒪᑎᖓ, 
ᓂᐅᖏᑦ ᑕᓕᖏᑦ, ᐃᔨᖏᑦ, ᐊᒻᒪᓗ 
ᓯᐅᑎᖏᑦ ᐱᒻᒪᕆᐅᓂᖅᐹᖓᓃᑉᐳᑦ 
ᐱᕙᓪᓕᐊᓂᖓᓂ ᑕᒪᑐᒪᓂ ᑕᖅᑭᐅᔪᒥᑦ. 

ᓯᖓᐃᔪᓕᕆᔨ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᓘᒃᑖᖑᕗᖅ ᐊᒥᓱᐊᓗᖕᓂ 
ᐊᕐᕌᒍᓂ ᐃᓕᓐᓂᐊᓂᖃᕐᓂᐅᕗᖅ ᐸᖅᑭᑦᑎᓂᕐᒧᑦ ᐊᕐᓇᓂᒃ ᓯᖓᐃᑎᓪᓗᒋᑦ, 
ᐃᕐᓂᓱᖕᓂᕐᒧᑦ ᐊᒻᒪᓗ ᐃᕐᓂᓂᕐᒧᑦ, ᐊᒻᒪᓗ ᓯᕗᓪᓖᑦ ᐱᓇᓱᐊᕈᓯᐅᔪᓄᑦ 
ᐃᕐᓂᓚᐅᖅᑎᓪᓗᑎᑦ. ᓯᖓᐃᔪᓕᕆᔩᑦ ᐃᓕᓐᓂᐊᕐᓂᖃᖅᐳᑦ ᑲᒪᒋᔭᖃᕐᓂᕐᒥᑦ 
ᖃᓄᐃᙱᑦᑐᓄᑦ ᐊᒻᒪᓗ ᓇᓗᓇᖅᑐᓄᑦ  ᓯᖓᐃᓂᐅᔪᓂᑦ ᐊᒻᒪᓗ ᐃᕐᓂᓂᐅᔪᓂᑦ. 
ᓯᖓᐃᔪᓕᕆᔩᑦ ᐃᕐᓂᑎᑦᑎᓲᖑᕗᑦ ᓄᑕᕋᓛᓂᑦ ᐋᓐᓂᐊᕕᐅᔪᓂᑦ, ᑕᐃᑲᓂ 
ᒫᓐᓇᑲᐅᑎᒋ ᐊᑐᐃᓐᓇᖃᕐᓂᖓᓄᑦ ᐋᓐᓂᐊᓗᐊᖅᑕᐃᓕᓂᕐᒧᑦ ᐊᒻᒪᓗ 
ᐃᓅᓕᓴᖅᑕᐅᔭᕆᐊᖃᖅᑐᓄᑦ ᐱᔭᕆᐊᖃᖅᐸᑦ.

ᐃᓗᐊᖅᓴᐃᔩᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐸᖅᑭᔨᐅᕗᑦ ᑐᓂᓯᓲᓂᒃ 
ᓈᒪᔪᒥᑦ ᐸᖅᑭᓂᐅᔪᒥᑦ ᐃᓕᖕᓄᑦ ᐊᒻᒪᓗ ᓄᑕᕋᓛᕐᓄᑦ. ᐃᓗᐊᖅᓴᐃᔩᑦ 
ᐃᓚᐅᓂᖃᕈᓐᓇᖅᐳᑦ ᓇᐅᒃᑯᑐᐃᓐᓇᑦᑎᐊᖅ ᓯᖓᐃᓂᕐᓄᑦ ᐊᒻᒪᓗ ᓄᑕᕋᓛᖅᐱᑦ 
ᐸᖅᑭᔭᐅᓂᖓᓄᑦ. ᑐᓂᓯᓲᖑᕗᑦ ᑕᐃᒐᕐᒥᑦ ᐃᓕᖕᓄᑦ ᐊᒻᒪᓗ ᐊᓯᖏᓐᓄᑦ 
ᐋᓐᓂᐊᖃᖅᑕᐃᓕᒪᑎᑦᑎᔨᐅᔪᓄᑦ ᐃᓚᒌᒃᑐᓄᑦ. ᐃᓗᐊᖅᓴᐃᔩᑦ ᐃᓚᐅᓇᔭᖅᑐᒃᓴᐅᕗᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐃᓕᖕᓂᑦ ᐸᖅᑭᔭᐅᔭᕆᐊᖃᕐᓂᐅᔪᓂᑦ ᓄᑕᕋᓛᕕᑦ 
ᐱᔭᕆᐊᖃᖅᑕᖏᓐᓂᑦ.

ᓘᒃᑕᒧᑦ ᐃᓗᐊᖅᓴᐃᔨᐅᔪᑦ ᐸᐃᑉᐹᖅᑖᖅᓯᒪᓪᓗᓂ ᐃᓗᐊᖅᓴᐃᔨᐅᕗᖅ 
ᖄᒃᑲᓐᓂᐊᒍᑦ ᐃᓕᓐᓂᐊᖅᓯᒪᔪᒥᑦ.  ᓘᒃᑕᒧᑦ ᐃᓗᐊᖅᓴᐃᔨᐅᔪᑦ ᐱᓕᕆᔪᓐᓇᖅᐳᑦ 
ᐃᓚᖏᓐᓂ ᓱᖅᑯᐃᖅᑕᐅᓂᕐᓂᑦ ᐊᒻᒪᓗ ᐃᓅᓕᓴᐃᓂᕐᒥᑦ ᐱᓕᕆᓂᐅᔪᓂᑦ 
ᑕᐃᔅᓱᒪᓂ ᓘᒃᑖᑐᐊᑦ ᐱᓕᕆᔪᓐᓇᓚᐅᖅᑕᖏᓐᓂᑦ. ᐅᖓᑎᒃᑲᓐᓂᐊᒍᑦ 
ᖃᐅᔨᒪᓂᖃᖅᐳᑦ ᐊᒻᒪᓗ ᐃᓱᒪᓕᐅᕆᓂᖃᖅᖢᑎᒃ ᐊᔪᙱᓐᓂᖃᖅᐳᑦ 
ᑐᕌᖓᓂᓕᖕᓂᑦ ᖃᐅᔨᓴᐃᓂᕐᒧᑦ, ᓱᖅᑯᐃᖅᑕᐅᓂᕐᒧᑦ, ᐄᔭᒐᖅᑖᖅᑎᑦᑎᓂᕐᒧᑦ, 
ᐊᒻᒪᓗ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐃᑲᔪᖅᓱᐃᓂᕐᒧᑦ.

ᐃᒃᐱᖕᓂᐊᔪᓐᓃᖅᑎᑦᑎᔩᑦ ᐃᓅᓕᓴᐃᓂᕐᒧᑦ ᐱᓕᕆᔨᒻᒪᕆᐅᕗᑦ 
ᐃᒃᐱᖕᓂᐊᔪᓐᓃᖅᑎᑦᑎᓲᑦ ᐅᓂᒃᓯᒪᔪᓄᑦ, ᐱᓚᒃᑕᐅᔭᕆᐊᖃᑳᓪᓚᒃᑯᕕᑦ 
ᐃᕐᓂᓱᖕᓂᕐᓂᑦ. ᑐᓴᕈᓐᓇᕆᕗᑎᑦᑕᐅᖅ ᓯᓂᒃᑎᑕᐅᓂᕐᒧᑦ 
ᐃᒃᐱᖕᓂᐊᔪᓐᓃᕈᑎᒥᑦ ᑕᐃᔭᐅᔪᖅ “ᓯᓂᖕᓇᖅᑐᖅ.” ᓯᓂᕐᔪᐊᖅᑎᓪᓗᑎᑦ 
ᐃᒃᐱᖕᓂᐊᔾᔮᖏᓚᑎᑦ ᐋᓐᓂᐊᕐᓂᕐᒥᑦ.

ᐃᓄᓕᕆᔩᑦ ᐱᒻᒪᕆᐅᓪᓗᑎᒃ ᐃᓚᒋᔭᐅᕗᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 
ᐸᖅᑭᔨᐅᔪᓂᑦ ᐊᒻᒪᓗ ᑐᓂᓯᓲᖑᓪᓗᑎᒃ ᐃᑲᔪᖅᓱᐃᓂᕐᒥᑦ ᐱᓕᕆᓂᐅᔪᓂᒃ 
ᐃᓚᖃᖅᖢᑎᒃ: ᐊᑐᓂ, ᐃᓚᒌᖕᓄᑦ, ᑲᑎᙵᔪᓄᓪᓘᓐᓃᑦ ᐃᓅᓯᓕᕆᓂᕐᒧᑦ, ᐅᓂᒃᓯᒪᔪᒧᑦ 
ᐊᒻᒪᓗ ᐃᓚᒌᖕᓄᑦ ᐃᓕᓐᓂᐊᕐᓂᕐᒧᑦ, ᑐᓴᒐᒃᓴᓂᒃ ᐱᔾᔪᑎᓕᖕᓂᑦ ᓄᓇᓕᖕᓂᑦ 
ᐃᑲᔪᕈᑕᐅᔪᓐᓇᖅᑐᓂᑦ, ᐊᒻᒪᓗ ᑐᕌᖅᑎᑦᑎᓂᕐᒧᑦ ᓄᓇᓕᖕᓂᑦ ᑐᙵᕕᓕᖕᓂᑦ 
ᐱᓕᕆᓂᐅᔪᓂᑦ.  ᐃᓄᓕᕆᔩᑦ ᐊᔪᙱᓐᓂᖃᕐᓂᐅᔪᒥᑦ ᐃᓕᓐᓂᐊᖅᓯᒪᕗᑦ 
ᐃᑲᔪᕆᐊᒃᓴᖅ ᓱᕈᓯᕐᓂᑦ ᐊᒻᒪᓗ ᐃᓚᒌᖑᔪᓂᑦ ᐊᒃᓱᕉᓴᖅᑐᓃᑦᑐᓂᑦ.

ᓴᐅᓂᖅ ᐃᓇᖐᓕᖅᐳᑦ ᖃᖁᓛᒥᑦ. ᐊᒻᒪᓗᑦᑕᐅᖅ, 
ᓄᑕᕋᓛᒃᓴᖅ ᒪᑐᐃᖅᓯᔪᓐᓇᖅᓯᕗᖅ 
ᒪᑐᓯᔪᓐᓇᕐᓗᓂᓗ ᖃᓂᕐᒥᓂᑦ.

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐸᖅᑭᔨᒋᔭᐃᑦ  
ᐃᒪᐃᓐᓂᐊᕆᕗᖅ:

ᓯᕗᓪᓕᕐᒥ ᐋᓐᓂᐊᕕᖕᒧᑦ ᐅᐸᒃᑐᕐᓂᕐᓂᑦ, 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐸᖅᑭᔨᒋᔭᐃᑦ ᐊᐱᕆᓂᐊᖅᐹᑎᑦ 
ᐋᓐᓂᐊᖃᖅᑕᐃᓕᒪᓂᕐᓂᑦ ᐊᒻᒪᓗ ᐋᓐᓂᐊᖃᖅᑕᕐᓂᑯᕕᑦ 
ᖃᓄᐃᑉᐸᒃᑕᕐᓂᑯᖕᓂᑦ, ᐃᓚᕕᑦ ᐋᓐᓂᐊᖃᖅᑕᕐᓂᑯᖏᓐᓂᑦ 
ᖃᓄᐃᑉᐸᒃᑕᕐᓂᑯᖏᓂᑦ, ᐊᒻᒪᓗ ᐃᒻᒪᖄ ᐃᖅᑲᓇᐃᔮᕐᓂᑦ 
ᓇᓗᓇᐃᔭᐃᓇᓱᐊᕐᓗᓂ ᐅᓗᕆᐊᓇᖅᑐᖃᕐᒪᖔᑦ ᓯᖓᐃᒋᔭᕐᓄᑦ. 

ᐃᑎᕈᕐᓂᑦ ᐊᒻᒪᓗ ᐊᐅᖕᓂᑦ ᖃᐅᔨᓴᐃᓂᐊᖅᐳᖅ ᓇᓗᓇᐃᕋᓱᐊᕐᓂᕐᒧᑦ 
ᓯᖓᐃᓂᕐᓂᑦ ᐊᒻᒪᓗ ᖃᐅᔨᓴᕐᓗᓂ ᖃᓄᐃᑦᑐᑐᐃᓐᓇᓂ 
ᖃᓄᐃᓐᓂᐅᔪᓂᑦ ᐊᒃᑑᑎᔪᓐᓇᖅᑐᒥ ᓯᖓᐃᔭᕐᓂᑦ

ᐊᑯᐊᒃᑯᑦ ᖃᐅᔨᓴᕐᓗᓂ ᓇᓗᓇᐃᖅᓯᓂᕐᒧᑦ ᓯᖓᐃᓂᕐᓂᑦ, 
ᖃᐅᔨᓴᕐᓗᓂ ᕿᓕᖅᓯᓐᓇᕐᓂᑦ, ᐊᒻᒪᓗ ᖃᐅᔨᓴᐃᓗᓂ ᐊᑯᐊᖅ 
ᓴᐅᓂᖏᓐᓂ, ᖂᖃᕐᒥᑦ ᐊᒻᒪᓗ ᐃᓪᓕᐊᑉ ᐹᖓᓂ

ᐃᒡᓕᐊᑉ ᐹᖓᓂᑦ ᐊᓚᖅᓯᓂᖃᕐᓗᓂ ᐊᑯᐊᖅ 
ᖃᐅᔨᓴᖅᑕᐅᑎᓪᓗᒍ, ᐃᓪᓕᐊᑉ ᐹᖓ ᐋᖅᑭᑦᑎᐊᖅᓯᒪᒐᓗᐊᕐᒪᖔ, 
ᐊᒻᒪᓗ ᐊᓪᓚᖅᓯᐊᕐᔪᒡᓗᓂ ᐊᒻᒪᑎᓐᓂᖃᙱᒃᑲᓗᐊᕐᒪᖔᑦ

ᓇᕿᓪᓗᒍ ᐅᕝᕙᓘᓐᓃᑦ ᕿᓛᕐᓗᒍ ᓈᑦ ᐃᒃᐱᒋᓇᓱᐊᕐᓗᒍ 
ᐃᒡᓕᐊᖅᐱᑦ ᖄᖓᓂ

ᑕᑭᓃᑦ ᐆᒃᑐᕐᓗᒍ ᐊᒻᒪᓗ ᐅᖁᒪᐃᓐᓂᐊᖅᑕᐅᓗᑎᑦ

ᐊᐅᑉ ᓯᖑᔭᕐᓂᖓ ᖃᐅᔨᓴᖅᑕᐅᓗᓂ

ᐸᐅᕐᙵᖅᑐᕐᓂᖅᓴᐅᓇᓱᒃᐸᒡᓗᑎᑦ, ᐱᕈᖅᑐᕕᓂᕐᓂᑦ 
ᓰᕐᓇᖅᑐᓂᑦ ᐊᒻᒪᓗ ᐱᕈᖅᑐᕕᓂᕐᓂᑦ. 
ᐳᐃᒍᖅᑕᐃᓕᒃᑭᑦ ᓂᖀᑦ, ᐃᖃᓗᕐ, ᑎᖕᒥᐊᑦ, ᒪᓐᓃᑦ 
ᐊᒻᒪᓗ ᓂᓕᕐᓇᖅᑐᐃᑦ ᓴᙱᔪᓂᑦ ᓄᑭᖃᖁᒧᑦ 
ᐊᒻᒪᓗ ᓴᐅᓂᑦᑎᐊᕆᖕᓂᕐᒧᑦ.

ᐊᓇᕈᓐᓇᐃᓪᓕᓂᕐᒧᑦ ᐃᑲᔪᕋᓱᐊᕐᓂᕐᒧᑦ 
ᐃᒥᖃᑦᑕᕕᒡᔪᐊᕆᑦ. ᐊᑐᖅᐸᙱᓪᓗᑎᑦ 
ᐊᓇᕈᑎᐅᔪᓂᑦ ᓯᖓᐃᑎᓪᓗᑎᑦ.

ᐳᓯ ᑳᑦ ᐊᓇᕐᕕᒋᕙᒃᑕᖓᓂ 
ᐊᓯᔾᔩᖃᑦᑕᕈᓐᓃᕆᑦ. 
ᐊᓇᕐᕕᒋᕙᒃᑕᖓ ᐃᓗᓕᖃᕐᒪᑦ 
ᐃᓚᐅᕈᑎᒃᓴᓂ ᓱᔪᐃᔪᓐᓇᖅᑐᒥ 
ᓄᑕᕋᓛᒃᓴᕐᓂᑦ ᓱᐳᒻᒥᔾᔪᑎᒃᓴᖏᑦ 
ᓱᓕ ᐋᖅᑭᐊᓂᙱᒻᒪᑕ

ᓄᑕᕋᓛᒃᓴᐃᑦ ᑕᑭᓂᖃᓕᖅᐳᖅ ᐱᖓᓱᑦ 
ᐃᓐᓯᔅᓗᐊᒥᑦ. ᓯᓚᑖᓃᑦᑐᑦ ᐅᓱᖓ ᐊᒻᒪᓕᖓᓘᓐᓃᑦ 
ᐋᖅᑭᒃᓯᒪᑦᑎᐊᓕᖅᐳᑦ ᐊᒻᒪᓗ ᓇᓗᓇᐃᕈᓐᓇᖅᓯᕗᖅ 
ᓄᑕᕋᓛᒃᓴᐃᑦ ᐊᖑᑕᐅᖕᒪᖔ ᐊᕐᓇᐅᖕᒪᖔᓪᓘᓐᓃᑦ.

“ᐊᕐᓇᐃᑦ ᓯᕘᕋᑎᑕᐅᔭᕆᐊᖃᙱᑦᑎᐊᖅᑐᑦ ᓯᖓᐃᑎᓪᓗᒋᑦ 
ᓯᖓᐃᑦᑎᐊᓂᖃᕐᓂᐊᕐᒪᑕ.”
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᐊᕐᓇᓄᑦ, ᒪᒃᐱᖅᑐᒐᖅ 51, ᐃᓅᖃᑎᒌᑦ 
ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ 
ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996) 

ᓄᑕᕋᓛᒃᓴᕕᑦ ᐆᒻᒪᑎᖓ ᐃᖏᕐᕋᑎᑦᑎᕗᖅ 
ᐊᐅᖕᒥᑦ 24 ᓖᑕᐸᓗᖕᓂᑦ ᐅᓪᓗᑕᒫᑦ

ᐃᓕᓐᓂᐊᕈᕕᑦ ᓱᓕ, ᐅᑯᐊ ᐃᑲᔪᕈᑎᒃᓴᐅᔪᑦ 
ᐃᓕᓐᓂᐊᕌᓂᒐᓱᐊᕐᓂᕐᒧᑦ ᓯᖓᐃᑎᓪᓗᑎᑦ. ᐃᓅᓯᖅ 
ᐱᓕᕆᒃᑲᓐᓂᐅᔭᕐᓂᐊᓕᖅᐳᖅ, ᑭᓯᐊᓂ ᐊᔪᙱᑦᑐᑎᑦ, 
ᓯᕗᓂᖕᓂᑦ ᑕᐃᒪᐃᑦᑐᖃᕐᓂᑰᕗᖅ.

ᐃᓂᒃᓴᓕᐅᕐᓗᑎᑦ ᐅᖃᖃᑎᖃᕆᐊᖅᑐᕐᓗᑎᑦ 
ᐃᓅᓯᓕᕆᔨᐅᔪᒧᑦ ᐅᖃᖃᑎᒋᔭᖅᑐᕐᓗᒍ 
ᖃᓄᐃᑦᑐᕐᓇᕐᒪᖔᖅᐱᑦ ᐃᓕᓐᓂᐊᕐᕕᒋᔭᕐᓂᑦ. 
ᐸᕐᓇᐃᔭᕆᐊᖃᑐᐃᓐᓇᕋᕕᑦ ᐃᓕᓐᓂᐊᕐᓂᐅᔪᓂᑦ 
ᐃᓚᐅᙱᑦᑕᕆᐊᖃᕈᕕᑦ ᖃᐅᔨᓴᖅᑕᐅᔭᕆᐊᖃᕐᓂᕐᓄᑦ 
ᐋᓐᓂᐊᕕᖕᒥᑦ, ᐅᕝᕙᓘᓐᓃᑦ ᐃᕐᓂᕕᒃᓴᖃᕈᕕᑦ 
ᐃᓕᓐᓂᐊᕐᓇᐅᑎᓪᓗᒍ ᐃᓗᐊᓂ.

ᐅᖃᐅᑎᓗᒋᑦ ᐃᓕᓴᐃᔨᑎᑦ ᖃᐅᔨᒪᓕᑐᐊᕈᕕᑦ 
ᐃᓕᓐᓂᐊᕐᓂᕐᒥᑦ ᐅᐸᒍᓐᓇᔾᔮᙱᒃᑯᕕᑦ

ᐃᓕᓐᓂᐊᕐᕖᑦ ᐃᓗᐊᖅᓴᐃᔨᖃᕈᓂ, 
ᐅᐸᒍᓐᓇᕋᓱᐊᕐᓂᐊᖅᐸᐃᑦ ᖃᖓᑐᐃᓐᓇᒃᑯᑦ 
ᐅᖃᖃᑎᒋᓗᒍ ᑎᒥᕕᑦ ᐊᒻᒪᓗ ᐃᓱᒪᕕᑦ 
ᖃᓄᐃᙱᑦᑎᐊᖁᓪᓗᒋᑦ.

ᐅᖃᖃᑎᖃᖅᐸᒡᓗᑎᑦ ᐊᓯᖏᓐᓂᑦ 
ᐊᓈᓇᐅᔪᓂᑦ ᖃᐅᔨᓇᓱᐊᕐᓗᑎᑦ ᖃᓄᖅ 
ᐃᓕᓐᓂᐊᖏᓐᓇᕈᓐᓇᓚᐅᕐᓂᖏᓐᓂ ᐊᖑᒻᒪᑎᓪᓗᑎᒃ 
ᓯᖓᐃᑎᓪᓗᒋᑦ ᐊᒻᒪᓘᓐᓃᑦ ᐃᖅᑲᓇᐃᔭᒻᒪᕆᒃᖢᑎᒃ.

“ᐃᓄᑐᖃᐃᑦ ᐅᖃᐅᓯᖃᖅᓯᒪᕗᑦ ᐊᑕᐅᓯᕐᒥᑦ 
ᐅᓄᕐᓂᖅᓴᓂᓪᓘᓐᓃᑦ ᐃᑲᔪᖅᑎᖃᕐᓂᕐᒥᑦ 
ᐃᓚᒋᔭᐅᒐᔪᒃᑐᒥᑦ.”
[ᒫᑕ ᒍᕇᒡ, ᐊᖓᔪᖅᑳᖅ. ᐸᐅᒃᑑᑎᑦ ᐃᓄᐃᑦ ᐊᕐᓇᓄᑦ ᑲᓇᑕᒥ 
(ᑲᑎᒪᓂᕕᓂᕐᓄᑦ ᑎᑎᕋᖅᓯᒪᔪᑦ)]

ᓱᐴᖅᑐᖅᑕᐅᔪᑦ ᐊᓯᖕᓂᑦ ᐳᔪᖓ 
ᐱᐅᙱᑎᒋᕗᖅ ᓱᐴᖅᑐᕐᓂᖅᑎᑐᑦ. 
ᓱᐴᖅᑐᖅᑏᑦ ᖃᓂᒋᔭᕐᓂᑦ 
ᓄᖅᑲᖁᕙᒡᓗᒋᑦ ᐅᕝᕙᓘᓐᓃᑦ ᓯᓚᒧᑦ 
ᓱᐴᖅᑐᕆᐊᖁᕙᒡᓗᒋᑦ.

ᓄᑕᕋᓛᒃᓴᕕᑦ ᐃᔨᖏᑦ ᐊᐅᓚᖃᑦᑕᓯᕗᑦ 
ᐊᒻᒪᓗ ᑯᑭᖏᑦ ᐱᕈᖅᐸᓪᓕᐊᓯᕗᑦ.

ᐊᑐᖁᔭᐅᓇᔭᖅᑐᖅ
ᑏᕖᒃᑯᑦ ᖃᐅᔨᓴᖅᑕᐅᓂᒃᑯᑦ

ᓄᑕᕋᓛᒃᓴᐃᑦ ᐊᐅᓚᖃᑦᑕᓕᖅᐳᖅ 
ᐃᒡᓕᐊᕐᓂᑦ ᐊᒻᒪᓗ ᐊᒃᑐᖅᓯᕙᓕᖅᖢᓂ 
ᐳᑐᒍᓂ ᐊᒻᒪᓗ ᑮᓇᓂ.

ᑭᓲᕙ ᑏᕖᒃᑯᑦ ᖃᐅᔨᓴᖅᑕᐅᓂᖅ ᐊᒻᒪᓗ 
ᖃᓄᐃᒻᒪᑦ ᑕᐃᒪᐃᑕᐅᔭᕆᐊᖃᖅᐳᖓ?
ᑏᕖᒃᑯᑦ ᖃᐅᔨᓴᖅᑕᐅᓂᖅ ᐊᑐᓲᖑᕗᖅ ᓂᐱᓂᒃ 
ᐃᖏᕐᕋᓂᐅᔪᓂᑦ ᖃᐅᔨᓴᖅᓯᓂᕐᒧᑦ ᓄᑕᕋᓛᒃᓴᕐᓂᑦ 
ᐃᒡᓕᐊᕐᓃᑦᑐᒥᑦ, ᐊᒻᒪᓗ ᑕᑯᒃᓴᐅᑎᑦᑎᓪᓗᓂ 
ᑕᐅᑐᒐᒃᓴᒥᑦ  ᑕᓚᕖᓴᒃᑯᑦ, ᑏᕖᒃᑯᑦ ᖃᐅᔨᓴᖅᑕᐅᓂᖅ 
ᖁᕕᐊᓇᖅᑐᒻᒪᕆᐅᕗᖅ ᓄᑕᕋᓛᒃᓴᐃᑦ 
ᑕᑯᔭᕆᐅᕐᓂᐊᕋᕕᐅᒃ. ᑏᕖᒃᑯᑦ ᖃᐅᔨᓴᖅᑕᐅᓂᖅ 
ᓇᓗᓇᐃᕈᑕᐅᓲᖑᕗᖅ ᖃᓄᑎᒋᐅᓕᕐᒪᖔᑦ ᓄᑕᕋᓛᒃᓴᐃᑦ, 
ᖃᐅᔨᓴᐃᓗᓂ ᑎᓪᓕᕐᓂᖓᓂ ᐆᒻᒪᑎᖓᓂ, ᐊᒻᒪᓗ 
ᖃᓄᐃᓕᖓᓂᕐᓘᑎᑕᖃᙱᒃᑲᓗᐊᕐᒪᖔᑦ ᓂᐊᖁᖓᓂ 
ᐊᒻᒪᓗ ᕿᒥᕐᓗᖓᓂ. ᑕᒪᓐᓇ ᐱᓕᕆᓂᐅᔪᖅ 
ᓇᓗᓇᐃᔭᐃᔪᓐᓇᕆᕗᖅ ᒪᕐᕈᓕᐊᓂᑦ ᐊᒻᒪᓗ 
ᓇᓗᓇᐃᑦᑎᐊᕐᓂᕐᒧᑦ ᐃᓂᒋᓪᓚᕆᒃᑕᖓᓂ ᐊᕐᕋᖓᓂ. 
ᑏᕖᒃᑯᑦ ᖃᐅᔨᓴᖅᑕᐅᓂᖅ ᐊᑕᐅᓰᖅᑕᐅᑐᐃᓐᓇᒐᔪᒃᑐᖅ 
ᓯᖓᐃᔪᓄᑦ, ᐱᓇᓱᐊᕈᓯᓂᑦ 16-ᒥ 20-ᒧᑦ, ᑭᓯᐊᓂᑦᑕᐅᖅ 
ᐃᓛᓐᓂᒃᑯᑦ ᓯᖓᐃᔅᓲᔭᓕᖅᑎᓪᓗᒋᑦ ᓄᑕᕋᓛᒃᓴᖅ 
ᐱᕈᖅᐸᓪᓕᐊᑦᑎᐊᕋᓗᐊᕐᒪᖔᑦ. ᑏᕖᒃᑯᑦ ᖃᐅᔨᓴᖅᑕᐅᓂᖅ 
ᐱᓕᕆᐊᖑᒐᔪᒍᓐᓇᖅᑐᖅ ᓯᖓᐃᓂᕐᓂᑦ ᐱᔭᕆᐊᖃᖅᐸᑦ.

“ᓯᖓᐃᔪᖅ ᐊᕐᓇᖅ ᓄᑕᕋᓛᒃᓴᓂ ᐊᐅᓚᑏᓐᓇᕆᐊᖃᖅᐹ 
ᓂᐱᖦᓚᕐᓂᐊᕐᒪᑦ ᐃᒡᓕᐊᖓᓄᑦ.”
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᐊᕐᓇᓄᑦ, ᒪᒃᐱᖅᑐᒐᖅ 51, ᐃᓅᖃᑎᒌᑦ 
ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓕᖅᑯᓯᓕᕆᓂᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996) 

ᐱᓇᓱᐊᕈᓯᖅ 17



1
2
3
4
5
6
7
8
9
10
11
12
13
14
15
16
17
18
19
20
21
22
23
24
25
26
27
28
29
30
31
32
33
34
35
36
37
38
39
40

ᓄᑕᕋᓛᒃᓴᕕᑦ ᑭᒍᑎᒃᓴᖏᑦ ᓴᖅᑭᑉᐳᑦ.

ᐱᖅᑯᓯᑐᖃᒃᑯᑦ, ᐃᕐᓂᓱᒃᓰᔩ ᐅᕝᕙᓘᓐᓃᑦ 
ᐃᕐᓂᓱᖕᓂᕐᒧᑦ ᐃᑲᔪᖅᑎ ᐱᓕᕆᓂᖃᖅᐸᓚᐅᖅᐳᖅ 
ᐱᒻᒪᕆᐅᔪᒥ ᐊᑦᑎᖅᓯᓂᕐᒥᑦ ᐃᓅᕋᑖᖅᑐᒥ. 
(ᐃᓄᐃᑦ ᑐᑦᑕᕐᕕᖓᑦ. ᖃᐅᔨᓴᐃᓂᖅ ᐊᑐᒐᕐᓂᑦ ᐱᐅᓂᖅᐹᒧᑦ 
ᓯᖓᐃᔪᓄᑦ ᐸᖅᑭᕆᓂᕐᒥᑦ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ 
ᐃᓄᖕᓄᑦ ᓄᓇᓕᖕᓂᑦ. ᑭᖑᓪᓕᖅᐹᖅ ᐅᖃᐅᓯᒃᓴᑦ ᐃᓄᐃᑦ 
ᐊᕐᓇᖏᓐᓄᑦ ᐱᔭᕆᐊᖃᖅᑕᖏᓐᓄᑦ ᖃᐅᔨᓴᐃᓂᕐᒧᑦ, 2004) 

ᐃᓗᐊᖏᓐᓇᕋᓱᒃᐸᒋᑦ. 
ᐊᑐᖅᐸᙱᓪᓗᑎᑦ ᐊᓐᓄᕌᓂᑦ 
ᐊᒃᑐᐊᓗᐊᖅᑐᓂᑦ. ᑭᓱᑐᐃᓐᓇᒥᑦ 
ᐊᑐᖅᑕᕐᓂᑦ, ᐃᕝᕕᓪᓗ ᐱᕈᖅᐸᓪᓕᐊᔪᖅ 
ᓄᑕᕋᓛᒃᓴᓪᓗ ᐱᐅᔪᒻᒪᕆᐅᓂᐊᖅᐳᓯ.

ᓄᑕᕋᓛᒃᓴᐃᑦ ᐊᒫᒪᖃᑦᑕᓕᖅᐳᖅ 
ᐊᒻᒪᓗ ᐄᓯᔪᓐᓇᖅᓯᓪᓗᓂ.

“ᐊᕐᓇᖅ ᑐᓄᙵᔪᓂᑦ ᐊᓐᓄᕌᖅᓯᒪᒃᐸᑦ, 
ᓄᑕᕋᓛᒃᓴᖏᑦ ᐃᓅᖃᑦᑕᕋᔭᖅᐳᑦ ᑭᖑᑉᐱᖓᔪᕐᒥᑦ.” 
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᓂᕕᐊᖅᓵᓄᑦ, ᒪᒃᐱᖅᑐᒐᖅ 
59, ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ, 1996) 

ᓄᑕᕋᓛᕐᓄᑦ ᐊᕐᓇᓄᑦ, ᒪᓐᓂᖃᐅᑎᖏᑦ 
ᐃᓗᓕᖃᖅᐳᑦ ᒪᓐᓂᖕᓂᑦ, ᐃᒡᓕᐊᖓ 
ᐋᖅᑭᒃᓯᒪᓕᖅᐳᖅ, ᐊᒻᒪᓗ ᖂᖃᖓ 
ᐋᖅᑭᒃᐸᓪᓕᐊᓕᖅᐳᖅ.

ᐃᓄᑑᔾᔨᓗᑎᑦ ᐊᖓᔪᖅᑳᒃᓴᐅᒍᕕᑦ, ᐃᓄᑑᙱᓚᑎᑦ. 
ᐊᒥᓱᐃᑦ ᐊᕐᓇᐃᑦ ᐸᕐᓇᒃᓯᒪᓇᑎᒃ ᓯᖓᐃᓕᓲᖑᕗᑦ 
ᐃᑲᔪᖅᓯᖅᑕᐅᓇᑎᒃ ᐊᑖᑕᒋᔭᐅᔪᓂᑦ. ᐃᓄᑑᔾᔨᓂᐊᕋᓗᐊᕈᕕᑦ 
ᐊᖓᔪᖅᑳᖑᓗᑎᑦ ᐋᒃᑲᓘᓐᓃᑦ, ᐃᓱᒪᒃᓴᖅᓯᐅᕆᑦᑎᐊᕆᑦ 
ᑮᓇᐅᔭᐅᑉ ᒥᒃᓵᓄᑦ ᕿᑐᙵᖅᑖᓚᐅᙱᓐᓂᕐᓂᑦ. 
ᖃᓄᑐᐃᓐᓇᖅ ᑮᓇᐅᔭᖃᕐᓂᕆᔭᐃᑦ, ᐊᔪᕐᓇᙱᓚᖅ. 
ᑮᓇᐅᔭᑦ ᐊᒃᓱᕈᕐᓇᖅᐸᑦ, ᐱᓕᕆᓂᖃᖅᑐᑦ 
ᐊᑐᐃᓐᓇᐅᔪᓂᑦ ᓄᓇᓕᖕᓂᑦ. ᓯᖓᐃᑎᓪᓗᑎᑦ 
ᖃᐅᔨᒋᐊᒃᑭᑦ ᐸᕐᓇᒃᓯᒪᓂᖅᓴᐅᔪᓐᓇᕐᓂᐊᕋᕕᑦ 
ᑭᖑᓂᐊᒍᑦ ᐊᑐᕆᐊᖃᕐᓂᐊᕈᕕᒋᑦ. ᖃᐅᔨᒪᒋᐊᕆᑦ ᓇᒥ 
ᕿᑐᙵᒃᓴᐃᓪᓗ ᐊᖏᕐᕋᖃᕐᓂᐊᕐᒪᖔᔅᓯ. ᖃᐅᔨᒪᙱᒃᑯᕕᑦ, 
ᐅᖃᖃᑎᒋᒃᑭᑦ ᐃᓚᑎᑦ ᐱᖃᓐᓇᕆᔭᑎᓪᓗ ᓂᕈᐊᒐᒃᓴᕐᓂᑦ 
ᒫᓐᓇ. ᐃᖅᑲᐅᒪᒋᑦ, ᑲᑎᖃᑎᖃᕐᓂᖅ ᐊᓯᖏᓐᓂ 
ᐊᓈᓇᐅᔪᓂᑦ ᐊᔾᔨᐸᓗᖕᓂᑦ ᐊᒃᓱᕈᕐᓇᖅᑐᓂᑦ ᐊᑐᖅᑐᓂᑦ 
ᐃᑲᔪᕐᓂᖃᕕᒡᔪᐊᕐᓂᐊᖅᐳᖅ.

“ᐱᖅᑯᓯᑐᖃᒃᑯᑦ, ᓄᑕᕋᓛᖅ 
ᑲᒪᒋᔭᐅᔭᕆᐊᖃᓚᐅᖅᐳᖅ ᓄᓇᓕᓕᒫᓂᑦ.”
(ᐃᓚᒌᑦ ᐊᒻᒪᓗ ᐃᓚᖃᕐᓂᕐᒥᑦ, ᒪᒃᐱᖅᑐᒐᖅ 39, ᐃᓅᖃᑎᒌᑦ 
ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓕᖅᑯᓯᓕᕆᓂᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996) 

ᐊᑐᖁᔭᐅᓇᔭᖅᑐᖅ
ᓄᑕᕋᓛᒃᓴᕕᑦ ᑐᑭᕐᓂᕆᔭᖏᓐᓂᑦ

ᖃᖓ ᐋᓐᓂᐊᖃᖅᑕᐃᓕᒪᑎᑦᑎᔨᒧᑦ 
ᐸᖅᑭᔨᐅᔪᒥᑦ ᐅᖃᖃᑎᖃᕆᐊᖃᖅᐱᑦ? 
ᐃᒃᐱᒍᓱᖕᓂᖃᙱᒃᑯᕕᑦ 10-ᓂᑦ ᐊᐅᓚᓂᐅᔪᓂᑦ ᐃᑲᕐᕋᓂ 
ᒪᕐᕉᖕᓂ, ᐆᒃᑐᒃᑲᓐᓂᕆᑦ. ᓱᓕ ᐃᒃᐱᒍᓱᖕᓂᖃᙱᒃᑯᕕᑦ 10-ᓂ 
ᐃᑲᕐᕋᓂ ᒪᕐᕉᖕᓂᑦ, ᐅᖃᐅᑎᒍᒃ ᐋᓐᓂᐊᖃᖅᑕᐃᓕᒪᑎᑦᑎᔨᒧᑦ 
ᐸᖅᑭᔨᐅᔪᒥᑦ . ᐊᒻᒪᓗᑦᑕᐅᖅ, ᐅᔾᔨᕆᒍᕕᑦ ᐊᓯᔾᔨᕐᓂᕐᔪᐊᖑᔪᒥᑦ 
ᓄᑕᕋᓛᒃᓴᕕᑦ ᑐᑭᕐᓂᕆᔭᖓᑕ ᐅᓄᕐᓂᖏᓐᓂᑦ 
ᐊᑐᕐᓂᖓᓂᑦ ᐅᓪᓗᓂ ᐱᖓᓱᓂᑦ ᑎᓴᒪᓄᑦ, ᐅᖃᐅᑎᒍᒃ 
ᐋᓐᓂᐊᖃᖅᑕᐃᓕᒪᑎᑦᑎᔨᒧᑦ ᐸᖅᑭᔨᐅᔪᒥᑦ. ᑎᒦᑦ 
ᖃᐅᔨᒪᓂᖅᐹᕆᒐᕕᐅᒃ. ᖃᓄᐃᑦᑐᖃᕐᒪᖔᑦ ᐃᒃᐱᒍᓱᒃᑯᕕᑦ, 
ᐅᖃᓗᒋᑦ  ᐋᓐᓂᐊᖃᖅᑕᐃᓕᒪᑎᑦᑎᔨᒧᑦ ᐸᖅᑭᔨᐅᔪᒥᑦ.

ᓄᑕᕋᓛᒃᓴᕕᑦ ᑎᐱᓂᑦ ᐆᑉᐸᕈᑎᖏᑦ ᐱᕙᓪᓕᐊᓯᕗᑦ. 

ᑕᒪᑐᒪᓂ, ᖃᐅᔨᓴᖃᑦᑕᓪᓗᐊᓕᖅᑕᑎᑦ  ᓄᑕᕋᓛᒃᓴᕕᑦ 
ᑐᑭᕐᓂᕆᔭᖏᓐᓂᑦ ᐅᓄᕐᓂᖏᓐᓂᑦ, ᐊᐅᓚᓂᖏᑦ, 
ᐊᒃᓴᑳᓂᖏᑦ, ᐊᒻᒪᓗ ᐊᒃᑐᑳᓪᓚᖕᓂᖏᑦ ᖃᖓᑐᐃᓐᓇᑦᑎᐊᖅ.

ᖃᖓ? ᓂᕈᐊᕆᑦ ᑕᕝᕙᓂᑦᑕᐃᓐᓇᖅ ᖃᐅᑕᒫᑦ ᑐᑭᕐᓂᖓᑕ 
ᓇᐃᓴᐃᓂᕐᒥᑦ. ᐱᓕᕆᖃᑦᑕᓪᓗᐊᖅᑕᐃᑦ ᓄᑕᕋᓛᒃᓴᐃᑦ 
ᐊᐅᓚᒃᑲᐅᓂᕆᓛᖓᓂ.

ᖃᓄᖅ? ᐱᒋᐊᕐᓗᑎᑦ ᐃᓗᐊᖅᑐᒥᑦ ᐃᓂᒋᔭᕐᓂᑦ, 
ᐃᒃᓯᕚᕐᓗᑎᖅᑲᐃ ᑐᓄᒧᑦ ᑕᖃᐃᖅᓯᕐᕕᖃᑦᑎᐊᖅᑐᒥ, 
ᐅᕝᕙᓘᓐᓃᑦ ᓇᓚᓗᑎᑦ ᓴᓂᒻᒧᑦ. ᑎᑎᕋᕐᓗᒋᑦ ᐱᒋᐊᕐᕕᖕᓂᑦ 
ᑎᑎᕋᕐᕕᒃᓴᒧᑦ. ᑎᑎᕐᓗᒍ ᓄᑕᕋᓛᒃᓴᐃᑦ ᐊᐅᓚᑐᐊᕌᖓᑦ. 
ᑎᑎᐊᓂᒃᑯᕕᐅᒃ 10-ᖑᔪᓂᑦ ᐊᐅᓚᓂᐅᔪᓂᑦ, ᑎᑎᕐᓗᒍ 
ᖃᔅᓯᒧᐊᕐᓂᖓᓂ. ᐱᐅᓗᐊᕋᔭᖅᑐᖅ, ᐃᒃᐱᒍᓱᖕᓂᖃᕈᕕᑦ  
10-ᖑᔪᓂᑦ ᐊᐅᓚᓂᐅᔪᓂᑦ ᐃᑲᕐᕋᑦ ᒪᕐᕉᖕᓂᑦ. 

6:51 pm ᐄ

ᐄ

ᐃᓱᓕᕝᕕᐊ ᐃᑲᕐᕋᐃᑦ ᒪᕐᕉᖕᓂ ᑐᖔᓂ1st 2nd 3rd 4th 5th 6th 7th 8th 9th 10th

ᓇᒡᒐᔾᔭᐅ
ᐊᐃᑉᐹ

ᐱᖓᔪᐊᑦ
ᕿᑎᖅᑰᑦ

ᐅᓪᓗᑐᐃᓐᓇᖅ
ᓯᕙᑖᕐᕕᒃ
ᓈᑦᑎᖑᔭᖅ

"ᒥᑕᐅᑎᖃᖃᑦᑕᕐᓂᖅ 
ᑭᓇᑐᐃᓐᓇᒥᑦ ᐱᑎᑦᑎᔪᓐᓇᖅᐳᖅ 
ᓄᑕᕋᓛᖅᑖᕐᓂᕐᒥᑦ ᐊᔾᔨᓕᖕᒥᑦ 
ᐃᓄᖕᒥᑦ ᒥᑕᐅᑎᒋᖃᑦᑕᕐᓂᑯᖕᓂᑦ."
(ᓱᕙᒎᖅ, ᒪᒃᐱᖅᑐᒐᖅ 9, ᐃᓚᖓ X, 
ᓈᓴᐅᑖ 1, 1995)

ᓄᑕᕋᓛᒃᓴᐃᑦ ᐅᖁᒪᐃᓐᓂᖃᓕᖅᐳᖅ 
1 ᐸᐅᓐᒐᓚᖕᒥᑦ

ᑎᑎᕋᖃᑦᑕᖅᐸᓪᓕᐊᒋᑦ. 
ᖃᓄᑐᐃᓐᓇᑦᑎᐊᖑᔪᓐᓇᖅᑐᖅ. 
ᐱᐅᔪᒻᒪᕆᐅᕗᖅ ᑎᑎᕋᓕᒻᒪᒃᓴᕐᓗᑎᑦ 
ᑎᑎᖅᓯᕙᒡᓗᑎᑦ ᐊᓯᔾᔨᖅᐸᓪᓕᐊᓂᐅᔪᓂᑦ 
ᐃᒃᐱᒋᔭᕐᓂᑦ, ᓄᑕᕋᓛᒃᓴᕕᑦ 
ᐱᕈᖅᐸᓪᓕᐊᓂᖓᓂ ᖃᐅᔨᒪᓂᐊᕆᕕᑦ. 
ᐊᐱᖅᑯᑎᖃᐅᕕᒡᔪᐊᓛᖅᑐᖅ 
ᐱᕈᖅᐸᓪᓕᐊᓕᕈᓂ.

“ᐊᕐᓇᐃᑦ ᓯᖓᐃᔪᑦ ᑐᒃᑑᑉ ᐆᒻᒪᑎᖓᓂ 
ᓂᕆᔭᕆᐊᖃᖅᐸᓚᐅᙱᓚᑦ ᓄᑕᕋᓛᒃᓴᖓ 
ᐆᒻᒪᑎᑦᑎᐊᕆᒍᓐᓇᖁᓪᓗᒍ ᐃᓅᓯᓕᒫᖓᓂ.” 
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᐊᕐᓇᓄᑦ, ᒪᒃᐱᖅᑐᒐᖅ 51, ᐃᓅᖃᑎᒌᑦ 
ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓕᖅᑯᓯᓕᕆᓂᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996) 

ᐱᓇᓱᐊᕈᓯᖅ 22



1
2
3
4
5
6
7
8
9
10
11
12
13
14
15
16
17
18
19
20
21
22
23
24
25
26
27
28
29
30
31
32
33
34
35
36
37
38
39
40

ᓄᑕᕋᓛᒃᓴᐃᑦ ᑐᓵᔪᓐᓇᖅᓯᕗᖅ ᓂᐱᖕᓂᑦ, 
ᐊᒻᒪᓗ ᐊᓯᓂᒃ ᓂᐱᓂᒃ ᑎᒥᖕᓂᙶᖅᑐᓂᑦ.

“ᑎᒍᒥᐊᕈᕕᑦ ᓂᕿᒥᑦ ᐃᒡᓗᒃᑐᑦ ᐊᒡᒐᖕᓂᑦ, 
ᒪᕐᕈᓕᐊᖅᑖᕐᓂᐊᖅᐳᑎᑦ.” 
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᓂᕕᐊᖅᓵᓄᑦ, ᒪᒃᐱᖅᑐᒐᖅ 
59, ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ, 1996) 

ᓯᖓᐃᒍᕕᑦ ᒪᕐᕈᓕᐊᓂ ᐱᖓᓱᓂᒡᓘᓐᓃᑦ, 
ᐃᕝᕕᓪᓗ ᕿᑐᙵᒃᓴᑎᓪᓗ 
ᖄᒃᑲᓐᓂᐊᒍᑦ ᐱᔭᕆᐊᖃᕐᓂᐊᖅᐳᓯ, 
ᑲᒪᒋᔭᐅᑦᑎᐊᕆᐊᖃᖅᐳᑎᑦ ᓂᕆᑦᑎᐊᕐᓂᕐᒧᑦ, 
ᐊᐅᑉ ᖁᕝᕙᓯᓗᐊᖅᑕᐃᓕᒪᓂᕐᒥᑦ, 
ᐊᒻᒪᓗ ᖃᐅᔨᓴᐃᓂᕐᒥᑦ ᓄᑕᕋᓛᑉ 
ᐱᕈᖅᐸᓪᓕᐊᓂᖓᓂ.

ᓄᑕᕋᓛᒃᓴᕕᑦ ᑮᓇᖓᓃᑦᑐᑦ 
ᓴᖅᑭᑉᐸᓪᓕᐊᕗᑦ.

ᖃᓄᐃᙱᑦᑐᑦ ᑎᒥᒧᑦ ᖃᓄᐃᓐᓂᐅᔪᑦ ᑎᒦᑦ 
ᐃᒃᐱᒍᓱᖕᓂᐅᔪᑦ ᒫᓐᓇ ᖃᓂᑦᑐᒥᓪᓘᓐᓃᑦ:

ᐃᓯᒐᑎᑦ ᐋᓐᓂᐊᕐᓂᖅ 
ᓯᖏᑎᑦ ᐳᕕᑦᑐᑦ  
ᖃᐅᓪᓗᖅᑕᒥ ᖂᖃᕐᒥ 
ᐊᓂᐊᑦᑎᓂᖅ 
ᑕᓯᓯᒪᓂᕐᒧᑦ ᐃᓂᑦ  
ᐊᓂᕐᓂᕆᓴᕋᐃᓐᓂᖅ 
ᐳᐃᒍᖅᓴᕋᐃᓐᓂᖅ 
ᓂᐅᑉ ᑕᖃᖏᑦ ᐳᓪᓕᖅᑐᑦ     
ᐅᕕᓂᒃ ᑲᓚᖓ ᐊᓯᔾᔨᕐᓂᖅ

ᑕᖃᖓᓂᖅ 
ᐊᓇᕈᓐᓇᐃᓪᓕᓂᖅ 
ᓰᖃᑦᑕᕐᓂᖅ 
ᓂᓪᓚᓗᖕᓂᖅ 
(ᐳᓪᓚᒃᓯᒪᓂᖅ) 
ᓱᕐᓗᒃᑯᑦ ᐊᐅᖕᓂᖅ 
ᐃᒃᑮᑦ ᐊᐅᖕᓂᖅ 
ᓂᕆᔪᒪᒃᑲᓐᓂᐅᔭᕐᓂᖅ 
ᕿᑎᕐᓗᖕᓂᖅ

“ᑎᒍᐊᕐᓂᖅ ᐱᒻᒪᕆᐅᖃᑕᐅᕗᖅ ᐱᖅᑯᓯᕐᒥᑦ. 
ᐊᓈᓇᑦᑎᐊᖑᔪᑦ ᑎᒍᐊᖅᐸᓚᐅᖅᐳᑦ ᓯᕗᓪᓕᖅᐹᒥ 
ᐃᕐᖑᑕᒥᓂᑦ ᐊᖓᔪᒃᖠᖅᐹᖓᑕ ᕿᑐᙵᒥᓂᑦ.” 
(ᐃᓚᒌᖕᓂᖅ ᐃᓚᖃᕐᓂᕐᒥᓪᓗ, ᒪᒃᐱᖅᑐᒐᖅ 41, ᐃᓅᖃᑎᒌᑦ 
ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓕᖅᑯᓯᓕᕆᓂᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996) 

ᑭᓯᐊᓂ ᐊᓕᐊᓇᐃᓐᓂᐊᖅᑐᖅ 
ᐊᑐᓚᐅᕋᕕᐅᒃ ᐱᐅᔪᒻᒪᕆᐊᓗᒃ ᓄᑕᕋᓛᑯᓗᒃ 
ᐃᓅᓛᖅᑐᒥ ᖃᔅᓯᒐᓴᓂᒃ ᑕᖅᑭᓂᑦ.

ᐊᑐᖁᔭᐅᓇᔭᖅᑐᖅ
ᓇᔾᔨᐊᖑᓂᖓᑕ ᑎᒥᖓᑕ 

ᓱᑲᖃᓗᐊᓲᒥᑦ ᖃᐅᔨᓴᐃᓂᕐᒥᑦ

ᓄᑕᕋᓛᒃᓴᐃᑦ ᐅᕿᙱᓐᓂᖃᒐᓚᓕᖅᐳᖅ 
1.5 ᐸᐅᓐᔅᓂ, ᐊᒻᒪᓗ ᐊᓂᖅᑎᕆᓂᕐᒧᑦ 
ᓂᐱᖃᕐᓂᕐᒧᑦ ᐊᐅᓚᖃᑦᑕᓕᖅᐳᖅ, ᓄᑕᕋᓛᑉ 
ᐳᕙᖏᓐᓂ ᓱᓕ ᐊᓂᕐᓂᖃᙱᒃᑲᓗᐊᖅᑎᓪᓗᒍ.

“ᓂᒡᓕᓇᖅᑐᐃᑦ ᐊᒻᒪᓗ ᖁᐊᑦ ᓂᖀᑦ 
ᐃᑲᔪᓲᖑᕗᑦ ᓰᖅᑐᓄᑦ.” 
(ᓱᕙᒎᖅ, ᒪᒃᐱᖅᑐᒐᖅ 8, ᐃᓚᖓ X, ᓈᓴᐅᑖ 1, 1995)

ᕿᑎᐊᓂ 24-ᒥ 28-ᒧᑦ ᐱᓇᓱᐊᕈᓯᐅᔪᓂᑦ, ᓇᔾᔨᐊᖑᓂᖓᑕ 
ᑎᒥᖓᑕ ᓱᑲᖃᓗᐊᓲᒥᑦ ᖃᐅᔨᓴᐃᓂᖃᑐᐃᓐᓇᕆᐊᖃᖅᐳᑎᑦ. 
ᐋᓐᓂᐊᖃᖅᑕᐃᓕᒪᑎᑦᑎᔨᐅᑉ ᐸᖅᑭᔨᖓᑕ 
ᐃᓱᒪᒍᓂ ᖁᑦᑎᖕᓂᖅᓴᒥᑦ ᐅᓗᕆᐊᓇᖅᑐᒦᓐᓂᕐᓂᑦ, 
ᖃᐅᔨᓴᖅᓯᖁᔨᑐᐃᓐᓇᕆᐊᓕᒃ ᐱᓇᓱᐊᕈᓯᕐᓂᑦ 13-
ᒐᓚᖕᒥ. ᖃᐅᔨᓴᐃᓂᕐᒥᑦ, ᐃᒥᖅᑎᑕᐅᓂᐊᖅᐳᑎᑦ 
ᖁᑦᑎᒃᑐᒥ-ᓱᑲᓕᖕᒥᑦ ᐃᒥᕐᒥᑦ, ᐊᒻᒪᓗ ᐃᑲᕐᕋᖅ ᐊᑕᐅᓯᖅ 
ᐊᓂᒍᖅᐸᑦ, ᐊᐅᖏᖅᑕᐅᓗᑎᑦ ᖃᐅᔨᓴᖅᑕᐅᓗᓂ. 
ᖃᐅᔨᓴᕐᓂᐅᔪᖅ ᑭᒡᓕᐅᑦᑎᓯᒪᓂᐅᒍᓂ ᐱᖃᕐᓂᓕᖕᒥᑦ 
ᓇᔾᔨᐊᖑᓂᖓᑕ ᑎᒥᖓᑕ ᓱᑲᖃᓗᐊᓲᒥᑦ , ᖃᓂᒃᑯᑦ 
ᐊᐅᑉ ᓱᑲᖓᑕ ᓱᑦᑕᒃᓯᒪᔪᕐᒥᑦ ᖃᐅᔨᓴᖅᑕᐅᓂᐊᖅᐳᑎᑦ 
ᑐᑭᓯᑦᑎᐊᕋᓱᐊᕐᓗᑎᒃ ᖃᓄᐃᓐᓂᐅᔪᒥᑦ. ᖃᓂᒃᑯᑦ 
ᐊᐅᑉ ᓱᑲᖓᑕ ᓱᑦᑕᒃᓯᒪᔪᕐᒥᑦ ᖃᐅᔨᓴᖅᑕᐅᓂᖅ 
ᐃᓚᖃᖅᐳᖅ ᓂᕆᑦᑕᐃᓕᒪᓂᕐᒥᑦ ᐃᑲᕐᕋᓄᑦ ᑎᓴᒪᓂᑦ 
8-ᓄ, ᑕᐃᑲᓂ ᐊᐅᒃᐱᑦ ᓱᑲᖓ ᖃᐅᔨᓴᖅᑕᐅᓂᐊᖅᐳᖅ. 
ᑐᓂᔭᐅᒃᑲᓐᓂᕐᓂᐊᖅᐳᑎᑦ ᐃᑲᕐᕋᐃᑦ ᒪᕐᕉᒃ ᐊᓂᒍᖅᐸᑕ. 
ᐱᖃᕐᓂᕋᐃᒃᐸᑦ ᓇᔾᔨᐊᖑᓂᖓᑕ ᑎᒥᖓᑕ ᓱᑲᖃᓗᐊᓲᒥᑦ, 
ᑕᑯᔭᕆᐊᖃᕐᓂᐊᖅᐳᑎᑦ ᕿᓕᖅᓯᓇᓕᕆᔨᒥᑦ 
ᑲᒪᒋᑦᑎᐊᖃᕐᓂᕐᒧᑦ ᐋᓐᓂᐊᕐᓇᕐᓂᑦ ᓯᖓᐃᓂᕐᓂᑦ. 

ᐃᓯᒐᑎᑦ ᐊᒻᒪᓗ ᓯᖏᑎᑦ ᐳᕕᓕᕈᓐᓇᖅᐳᑦ 
ᒫᓐᓇᐸᓗᒃ. ᐃᓯᒐᑎᑦ ᖁᒻᒧᒃᓯᒪᑎᓐᓇᓱᐊᖅᐸᒡᓗᒋᑦ 
ᖃᖓᑐᐃᓐᓇᓕᒫᖅ. ᓂᐅᑎᑦ ᖁᒻᒥᑉᐸᙱᓪᓗᒋᑦ. 
ᐊᑐᖅᐸᒡᓗᑎᑦ ᖃᓱᖓᔪᓂᑦ ᐊᓐᓄᕌᓂᑦ, 
ᑕᖃᐃᖅᓯᑦᑎᐊᖅᐸᒡᓗᑎᑦ ᐊᒻᒪᓗ ᐃᖃᐃᓕᓴᖅᐸᒡᓗᑎᑦ.

ᐃᒃᐱᒋᓂᐊᖅᑕᒃᓴᕆᓕᖅᐸᐃᑦ ᓄᑕᕋᓛᒃᓴᕕᑦ 
ᐊᐅᓕᓂᖓ ᒫᓐᓇᐅᓕᖅᑐᖅ, ᐊᒻᒪᓗ 
ᖃᐅᔨᒪᕙᒡᓗᑎᑦ ᐃᖅᑯᒪᓕᕌᖓᑦ.

ᒪᕐᕈᖓᓂ ᐱᖓᔪᖓᓐᓂᓗ 
ᐱᖓᓱᑦ ᑕᖅᑭᕆᓕᖅᑕᖏᓐᓂᑦ, 
ᓂᕆᓂᖅᓴᐅᒃᑲᓐᓂᕆᐊᖃᖅᐳᑎᑦ 
ᐃᑲᔪᖅᓯᕐᓗᒍ ᓄᑕᕋᓛᒃᓴᐃᑦ 
ᐱᕈᖅᐸᓪᓕᐊᓂᖓᓄᑦ. 
ᐱᐅᒍᖃᑦᑕᖅᑕᐃᓕᒋᑦ ᕙᐃᑕᒥᓐ D-ᒥᑦ 
ᐃᑲᔪᕈᑎᐅᔪᓂᑦ ᐊᒻᒪᓗ ᑲᑎᙵᔪᓂᑦ  
ᕙᐃᑕᒥᓐᓂᑦ (ᐃᓚᖃᕐᓗᒍ 0.4 
ᒥᓗᒍᕌᒻᒥ ᕘᓕᒃ ᐋᓯᑦᒥᑦ)

ᐊᑐᖁᔭᐅᓇᔭᖅᑐᖅ
ᐸᕐᓇᐃᓂᕐᒧᑦ ᐃᕐᓂᕐᓂᒧᑦ ᐋᓐᓂᐊᕕᖕᒥᑦ 

ᐅᕝᕙᓘᓐᓃᑦ ᐃᕐᓂᓱᒃᓰᕝᕕᖕᒥᑦ

ᓄᑕᕋᓛᒃᓴᐃᑦ ᐅᔾᔨᕈᓱᓕᖅᐳᖅ 
ᖃᐅᒪᔪᒥᑦ ᑖᖅᑐᒥᓪᓗ.

ᐃᕐᓂᓂᕐᒧᑦ ᐃᓂᒋᔭᐃᑦ, ᓲᕐᓗ, 
ᓰᖅᑯᖓᓂᐅᔪᓃᒐᔪᓚᐅᖅᐳᑦ ᐅᕝᕙᓘᓐᓃᑦ 
ᐊᖁᕕᖓᓗᓂ ᐊᒻᒪᓗ ᓇᓪᓚᖓᖏᓪᓗᓂ.

ᐃᕐᓂᓂᐊᕐᓂᕐᓄᑦ ᐸᕐᓇᐅᑎ, ᓴᓇᓐᓂᕈᕕᑦ
ᐊᔾᔨᓕᖕᒥᑦ ᐃᓅᓂᕐᓄᑦ ᓇᓗᓇᐃᒃᑯᑕᖕᓂᑦ, 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᐅᒃᑕᔫᑦ
ᐃᒡᒐᑎᑦ ᐃᔨᒧᑦ ᐴᖅᑕᐅᓲᓄᓪᓘᓐᓃᑦ ᑕᐅᑐᑦᑎᐊᕈᑎᓂᑦ, 
ᐊᑐᖅᐸᒃᑯᕕᑦ 
ᐅᐊᓴᕈᑎᑎᑦ
ᐃᓗᐊᖅᑐᒥᑦ ᓯᓂᒍᑎᒥᑦ, ᑲᒥᓪᓛᕈᑎᓂᓪᓗ
ᑭᓱᑐᐃᓐᓇᒥᑦ ᖃᓱᖓᔾᔪᑎᒋᔪᓐᓇᕋᔭᖅᑕᕐᓂ, ᓲᕐᓗ 
ᑐᓴᕐᓈᒐᒃᓴᓂᑦ, ᐊᒻᒪᓗ ᓂᔾᔮᔾᔪᑎᒥᑦ, ᖃᓱᓴᐃᓂᕐᒧᑦ ᐅᖅᓱᖅ, 
ᐸᑦᑕᐃᑦ, ᐋᖅᑭᒃᓱᒐᑦ, ᐅᖃᓕᒫᒐᒃᓴᐃᑦ, ᕿᑐᙵᕐᓂᑦ ᐊᔾᔩᑦ
ᐊᔾᔨᓕᐅᕈᑎ\ᐊᐅᓚᔪᒧᑦ ᐊᔾᔨᓕᐅᕈᑎ, ᐊᔾᔨᒃᓴᖅ ᐅᕝᕙᓘᓐᓃᑦ 
ᐊᔾᔨᒧᑦ ᑐᖅᑲᐃᕕᖕᒥᑦ, ᐹᑐᓖᑦ ᐊᒻᒪᓗ ᓴᙱᒃᑎᓴᐅᑎᒥᑦ
ᓂᕆᓂᐊᖅᑕᕐᓂᑦ ᐃᕐᓂᐊᓂᒃᑯᕕᑦ
ᐅᖅᑰᔪᓂᑦ ᐊᓕᖅᓯᓂᑦ, ᐊᒫᒪᒃᑎᔾᔪᑎᓂ ᐃᕕᐊᖏᓕᓴᕐᓂᑦ, 
ᐊᒻᒪᓗ ᖃᕐᓕᑲᓪᓚᒃᑲᓐᓂᕐᓂᑦ
ᐃᓗᐊᖅᑐᓂᑦ ᐊᓐᓄᕌᓂᑦ ᐃᓕᖕᓄᑦ ᐊᒻᒪᓗ ᓄᑕᕋᓛᕐᓄᑦ 
ᐊᖏᕐᕋᐅᓕᕈᕕᑦ
ᐅᓕᒍᑎᒃᓴᒥᑦ ᕿᐱᖕᒥᑦ ᓄᑕᕋᓛᕐᒧᑦ
ᓄᑕᕋᓛᕐᒧᑦ ᓄᓇᓯᐅᒻᒥ ᐃᒃᓯᕙᐅᑕᕐᒥᑦ, ᐱᔭᕆᐊᖃᖅᐸᑦ

ᐴᖅᑲᐃᓪᓗᐊᖅᑐᑎᑦ ᐅᑯᓂᖓ:

ᓄᑕᕋᓛᒃᓴᐃᑦ ᖃᓪᓗᕿᐊᖃᑦᑕᓕᖅᐳᖅ.

ᒫᓐᓇᐅᓕᖅᑐᖅ ᐃᓕᓐᓂᐊᕆᐊᖃᓕᖅᐳᑎᑦ ᐊᔾᔨᒌᙱᑦᑐᓂᑦ 
ᐋᓐᓂᐊᕐᓇᕈᓐᓃᕐᓇᖅᑐᓂᑦ ᐃᑲᔫᑎᒃᓴᐅᔪᓂᑦ 
ᐃᕐᓂᓱᓕᕈᕕᑦ ᐊᔪᕐᓂᐊᕈᕕᑦ ᐃᓅᓕᓴᐅᑎᖃᙱᑦᑐᒃᑯᑦ 
ᐃᕐᓂᓱᒋᐊᒃᓴᖅ. ᐃᓅᓕᓴᐅᑎᖃᙱᑦᑐᓂᑦ ᐱᓕᕆᓂᐅᔪᑦ 
ᐃᓚᖃᖅᐳᑦ ᐊᓯᔾᔩᓂᕐᒥᑦ ᐋᖅᑭᒃᓯᒪᓂᕐᓂᑦ. 
ᐊᔾᔨᒌᙱᑦᑐᓂᑦ ᐊᐅᓚᓂᓕᖕᓂᑦ, ᐆᓇᔪᒃᑐᒥ 
ᐅᕕᓂᖕᓂᐊᕐᓗᑎᑦ ᓴᐅᕙᕐᓗᑎᓪᓘᓐᓃᑦ, ᐊᑐᕐᓗᑎᑦ 
ᐃᕐᓂᓱᖕᓂᕐᒧᑦ ᐊᖅᓴᕐᒥᑦ, ᖃᓱᓴᐃᓂᕐᒥᑦ ᐅᕝᕙᓘᓐᓃᑦ 
ᐊᔾᔨᒌᙱᑦᑐᓂ ᐊᓂᖅᑎᕆᓂᐅᔪᓂᑦ. ᑲᐱᔭᐅᓗᓂ 
ᐋᓐᓂᐊᕈᓐᓃᕐᓇᖅᑐᖃᖅᐳᖅ, ᓲᕐᓗ ᒧᐊᕖᓐ, 
ᑐᓂᔭᐅᔪᓐᓇᖅᑐᖅ ᐃᕐᓂᓱᖕᓂᓕᒫᕐᓂᑦ, ᓇᐃᑐᕆᔅ ᐋᒃᓴᐃᑦ, 
ᐳᓪᓚᐅᔪᖅ ᓂᐅᖅᑕᐅᓲᖅ ᑮᓇᑉᐸᒃᑯᑦ. ᐊᑐᖅᑕᐅᒐᔪᒃᑐᖅ 
ᑲᐱᔭᐅᓂᖅ ᐋᓐᓂᐊᕐᓇᙱᑦᑐᒥᑦ ᑐᓄᒃᑯᑦ ᐊᑦᑎᖕᓂᖅᓴᒃᑯᑦ 
ᑲᐱᔭᐅᓪᓗᓂ ᐃᓅᓕᓴᐅᑎ ᐃᒃᐱᖕᓂᐊᔪᓐᓃᖅᑎᑦᑎᓲᕐᒥᑦ 
ᐋᓐᓂᐊᕐᓂᐅᔪᒥᑦ.

ᐋᓐᓂᐊᕐᓇᕈᓐᓃᕐᓇᖅᑐᓂᑦ ᐃᑲᔪᕈᑏᑦ 
ᐃᕐᓂᓱᖕᓂᕐᒧᑦ ᐊᒻᒪᓗ ᐃᕐᓂᓂᕐᒧᑦ:

“ᐊᔪᖅᐸᓚᐅᕋᒪ ᐊᓂᑎᑦᑎᔭᕆᐊᒃᓴᖅ ᐊᕐᕌᖓᓂ. 
ᐅᖃᐅᔾᔭᐅᓚᐅᖅᑐᖓ ᐊᒡᒐᒐ ᖃᓂᓐᓄᐊᕐᓗᒍ 
ᒥᕆᐊᕋᓱᐊᕐᓗᖓ, ᑕᐃᒪᐃᑐᐊᕋᒪ, ᐊᕐᕌᖓ ᐊᓂᕗᖅ.” 
(ᒫᑎᓚᐃ ᐃᕙᓗ (ᓴᓂᕋᔭᒃ), ᓱᕙᒎᖅ, ᒪᒃᐱᖅᑐᒐᖅ 5, ᐃᓚᖓ X, 
ᓈᓴᐅᑖ 1, 1995)

ᐊᐱᕆᓗᑎᑦ ᑭᓇᑐᐃᓐᓇᒥᒃ ᐃᕕᐊᖏᒃᑯᑦ ᐊᒫᒪᒃᑎᑦᑎᓯᒪᔪᒥᑦ 
ᓄᑕᕋᓛᖏᓐᓂᑦ ᐊᒫᒪᒃᑎᑦᑎᓂᐅᒃ ᒥᒃᓵᓄᑦ.

ᐃᕕᐊᖏᕐᒥᑦ ᐊᒫᒪᒃᑎᑦᑎᓂᖅ ᐊᔪᙱᓐᓂᖃᖅᐳᖅ ᓄᑕᕋᓛᓂᒃ 
ᑐᖁᔭᓐᓂᖏᓐᓂ, ᑲᑕᒃᑎᑦᑎᕚᓪᓕᖅᖢᓂ ᒪᒥᔪᐃᑦᑐᓂᒃ ᐋᓐᓂᐊᕐᓇᐅᔪᓂᑦ, 
ᐱᐅᓯᑎᑦᑎᕚᓪᓕᕐᓂᕐᒧᑦ ᓴᐳᒻᒥᔾᔪᑎᓂᒃ, ᐊᒻᒪᓗ ᓴᙱᒃᑎᑦᑎᓂᕐᒧᑦ 
ᐊᓈᓇᐅᔪᒥᑦ-ᓄᑕᕋᓛᒥᑦ ᑲᑎᙵᑦᑎᐊᕐᓂᕐᒧᑦ. ᑭᓯᐊᓂᑦᑕᐅᖅ, 
ᒫᓐᓇᐸᓘᔪᒃᑯᑦ, ᐃᓄᐃᑦ ᓄᓇᕗᒻᒥ ᐱᒋᐊᖅᑎᑦᑎᖏᓐᓂᖅᓴᐅᓕᖅᐳᑦ 
ᐃᕕᐊᖏᕐᒥ ᐊᒫᒪᒃᑎᑦᑎᓂᕐᒥ ᑲᓇᑕᒥᐅᑕᑦ ᖃᓂᒋᔮᓂ.

ᐃᕕᐊᖏᒃᑯᑦ ᐊᒫᒪᒃᑎᑦᑎᓂᖅ ᐊᑐᖁᔭᐅᓲᖑᕗᖅ ᓯᕗᓪᓕᕐᒥ ᑕᖅᑭᓄᑦ 
6-ᓄᑦ ᐃᓅᓯᖓᓂ ᐊᒻᒪᓗ ᐅᖓᑖᓄᑦ ᐃᓚᓕᐅᔾᔨᓗᑎᒃ ᓂᕆᑎᑦᑎᓂᕐᒥᑦ 
ᓂᕿᓂᒃ ᐱᒋᐊᕐᓗᑎᒃ ᑕᖅᑭᓂᒃ 6-ᓂᑦ. ᐃᕕᐊᖏᐅᑉ ᐃᒻᒧᖓ 
ᐊᑭᖃᙱᑦᑐᖅ ᐊᒻᒪᓗ ᐊᑐᑐᐃᓐᓇᕆᐊᖃᑐᐃᓐᓇᖅᖢᓂ ᓈᒻᒪᑦᑎᐊᖅᑐᒥ 
ᐆᓇᕐᓂᖓᓂ 24 ᐃᑲᕐᕋᓂ ᖃᐅᑕᒫᑦ.  ᕿᓂᕆᑦ ᐃᑲᔪᕈᓐᓇᖅᑐᒥ 
ᐱᔭᕆᐊᖃᕈᕕᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᒫᒪᒋᐅᖅᓴᓂᕐᒥᑦ, ᓯᕗᓪᓕᕐᒥ 
ᐊᔪᕐᓇᒐᓚᖕᒪᑦ.

ᐱᖅᑯᓯᑐᖃᒃᑯᑦ, ᐃᓄᐃᑦ ᓱᕈᓰᑦ ᐃᕕᐊᖏᕐᒧᑦ 
ᐊᒫᒪᒃᑎᑕᐅᕙᓚᐅᖅᐳᑦ ᐊᑯᓂᐸᓗᒃ, ᐃᓛᓐᓂᒃᑯᑦ 
ᐊᕐᕌᒍᖃᓕᖅᖢᑎᒃ ᐱᖓᓱᓂᑦ ᑕᓪᓕᒪᓄᑦ. “ᐊᒫᒪᒃᑎᑦᑎᔪᐃᑦ 
ᐊᓈᓇᐅᔪᑦ ᓂᕆᑎᑕᐅᕙᓚᐅᖅᐳᑦ ᑐᒃᑑᑉ ᐆᔪᖓᓂ, ᐊᐅᖕᒧᑦ 
ᓴᓇᓯᒪᔪᒥᑦ, ᐊᒻᒪᓗ ᐃᓛᓐᓂᒃᑯᑦ ᐃᖃᓗᒃ ᐆᔪᓕᐊᕆᓯᒪᔪᒥᑦ 
ᖃᔪᖓᓂ ᐃᒻᒧᓕᐅᕈᑕᐅᓪᓗᓂ.”
 (ᓱᕙᒎᖅ, ᒪᒃᐱᖅᑐᒐᖅ 5, ᐃᓚᖓ X, ᓈᓴᐅᑖ 1, 1995)

ᓄᑕᕋᓛᒃᓴᐃᑦ ᐃᒃᐱᒋᔪᓐᓇᖅᐸᐃᑦ 
ᓂᕆᓱᒐᖅᑎᓪᓗᒍ. ᐱᓇᓱᐊᕈᓯᖅ 29

ᓄᑕᕋᓛᒃᓴᐃᑦ ᐲᔭᐃᕙᓪᓕᐊᕗᖅ ᓚᓄᒎᔪᒥᑦ, 
ᒥᖅᑰᔮᖅᑐᖅ ᓄᔭᐃᑦ ᐅᖅᑰᔾᔪᑎᒋᔭᖓ, 
ᒫᓐᓇᐅᓕᖅᑐᖅ ᐊᐅᓚᑦᑎᔪᓐᓇᖅᓯᖕᒪᑦ 
ᐅᖅᑰᓂᖓᓂ.

ᐱᖓᓱᑦ ᐊᓘᑎᕐᔪᐊᑦ ᐸᑕ ᒫᔾᔪᓖᓐᓘᓐᓃᑦ
ᐊᑕᐅᓯᖅ ᐊᓐᔨᐊᓐ, ᐊᒡᒍᖅᓯᒪᔪᖅ
ᒪᕐᕉᒃ ᐱᖓᓱᓪᓘᓐᓃᑦ ᓴᓗᕆ ᐊᒡᒍᖅᓯᒪᔪᖅ (ᐱᔪᒪᒍᕕᑦ)
ᒪᕐᕉᒃ ᐱᖓᓱᓪᓘᓐᓃᑦ ᑭᐊᕋᑦ, ᖄᖏᔭᖅᓯᒪᔪᑦ
ᐊᒻᒪᓗ ᐊᒡᒍᖅᓯᒪᔪᑦ
ᐸᑏᑏᑦ ᖄᖏᔭᖅᓯᒪᔪᑦ
ᐊᒻᒪᓗ ᐊᒡᒍᖅᓯᒪᔪᑦ
ᐊᓘᑎᕋᓛᑉ ᓇᑉᐸᖓ ᑕᐃᒻ (ᐱᔪᒪᒍᕕᑦ)
ᒪᕐᕉᖕᓂ ᐅᖁᒪᐃᓐᓂᓕᖕᒥᑦ ᐃᖃᓗᒃ ᐃᓪᓗᑕᖅᓯᒪᔪᑦ 
(ᐅᕕᓂᖃᙱᓪᓗᓂ ᓴᐅᓂᖃᕐᓇᓂᓗ). ᐊᒡᒍᖅᓯᒪᓗᑎᒃ 
ᑕᒧᐊᔭᒃᓴᐅᔪᓂᑦ
ᐊᑕᐅᓯᖅ ᖃᑦᑕᖅ ᐃᒻᒧᒃ
ᑕᕆᐅᖅ ᐸᐸᓗ

ᐊᐅᒃᑎᓪᓗᒍ ᐸᑕ ᐊᖏᔪᐊᓗᖕᒥᑦ ᖃᑦᑕᕐᒥᑦ ᐅᕿᙱᑦᑐᒥᑦ 
ᕿᑎᖅᐸᓯᐊᓃᑎᓪᓗᒍ ᐃᒐ. ᓵᑦᑑᔭᕐᓗᒋᑦ ᐊᓐᔨᐊᓐ,ᓴᓗᕆ, ᑭᐊᕋᑦ 
5 ᒥᓂᑦᒥᑦ. ᐃᓚᒃᑭᑦ ᐸᑏᑏᑦ ᐊᒻᒪᓗ ᓵᑦᑑᔭᐃᓐᓇᕐᓗᒋᑦ 5 
ᒥᓂᑦᑲᓐᓂᕐᒥᑦ ᐃᖑᓚᖅᐸᒡᓗᒍ ᒥᓂᑦᓕᒫᒥᒐᓚᒃ. ᐃᓚᓗᒍ ᑕᐃᒻ 
ᐊᒻᒪᓗ ᓈᒻᒪᒃᑐᒥ ᐃᒪᕐᒥᑦ ᐃᓗᐊᓃᑦᑐᓕᒫᑦ ᐅᓕᖕᓂᐊᕐᓗᒋᑦ 
ᐊᑕᐅᓯᕐᒥᑦ ᒪᕐᕉᖕᓂᓪᓘᓐᓃᑦ ᐃᓐᔅᒥᑦ. ᒪᑐᓗᒍ ᖃᑦᑕᐅᑉ 
ᒪᑐᖓᓄᑦ ᐊᒻᒪᓗ ᖃᓛᖅᑎᓪᓗᒍ, ᐊᓱᐃᓛᒃ ᖃᒥᒋᐊᕐᓗᒍ 
ᕿᑎᐸᓗᐊᓄᑦ\ᐊᑦᑎᓛᖓᓄᑦ 15 ᒥᓂᑦᐸᓗᖕᒥᑦ, ᐸᑏᑏᑦ 
ᐊᕿᓪᓕᒃᐸᑕ. ᐃᓚᓗᒍ ᐃᒻᒧᒃ ᐊᒻᒪᓗ ᐃᖃᓗᒃ, ᐊᒻᒪᓗ 
ᐆᓇᖅᓯᑎᒃᑲᓐᓂᕐᓗᒍ 15 ᒥᓂᑦᑲᓐᓂᕐᒥᑦ ᖃᓛᖅᑎᙱᓪᓗᒍ. 
ᐆᓇᖅᓯᑦᑎᐊᖅᐸᑦ ᐃᓚᓗᒍ ᑕᕆᐅᕐᒥᑦ ᐸᐸᒥᓪᓗ.

ᐃᖃᓗᖕᒥᑦ ᐆᔪᖅ

ᑮᓇᐅᔭᓂᒃ ᑲᒪᑦᑎᐊᕋᓱᐊᕐᓂᕐᓄᑦ 
ᐃᓅᓯᕐᒧᑦ ᓄᑕᕋᓛᖅᑖᓵᒧᑦ.

ᓂᕿᓕᐅᕋᓱᒃᐸᒡᓗᑎᑦ 
ᐊᖏᔫᑕᐅᓈᖅᐸᒡᓗᒋᑦ 

"ᐃᑲᔪᕆᐊᖃᖃᑦᑕᓚᐅᖅᐳᒍᑦ ᐃᒃᐱᒍᓱᒃᖢᑕ, ᑭᓇᑐᐃᓐᓇᖅ 
ᐊᒡᒐᖅᑯᖅᑐᔪᒥᑦ ᐱᔪᓐᓇᓚᐅᙱᓚᖅ, ᑕᐃᓐᓇᑐᐊᖅ 
ᐊᒡᒐᑭᓛᖅ ᐃᒃᐱᒍᓱᒃᑎᑕᐅᕙᓚᐅᖅᐳᑦ ᑭᓯᐊᓂ 
ᐱᔭᕆᐊᖃᓪᓚᕆᒃᐸᑦ, ᐊᓯᐊᒍᑦ ᐊᔪᕐᓇᑦᑎᐊᕌᖓᑦ. 
ᐃᒃᐱᒍᓱᖕᓂᐅᔪᖅ ᐊᒡᒐᑭᓛᒧᑦ ᐱᓕᕆᐊᖑᕙᓚᐅᖅᐳᖅ 
ᓄᑕᕋᓛᒃᓴᖅ ᐋᖅᑭᑦᑎᐊᕆᐊᖃᕐᓂᖅᐸᑦ ᐃᕐᓂᓂᕐᒧᑦ, 
ᐊᓈᓇᐅᔪᖅ ᐃᓱᒪᒌᓐᓇᐅᔭᖅᖢᒍ. ᑕᓕᖓ, 
ᓈᖓ ᐊᓯᖓᓂᓪᓘᓐᓃᑦ ᐊᓂᔪᖃᓯᑲᓪᓚᒃᐸᑦ 
ᐊᓂᖅᑳᓪᓗᐊᙱᑦᑐᒥ, ᓅᑕᐅᔪᓐᓇᕐᓗᓂ ᐊᒻᒪᓗ 
ᐋᖅᑭᒋᐊᑦᑎᐊᖅᑕᐅᒃᑲᓐᓂᕐᓗᓂ ᐃᕐᓂᓱᒃᓰᔩᒧᑦ 
ᐊᒡᒐᑭᓛᖑᔪᒧᑦ ᑕᐃᑲᓃᑦᑐᓂᑦ." 
(ᓈᓐᓯ ᐱᒥᒃ (ᓇᐃᓐ) (ᓱᕙᒎᖅ, ᒪᒃᐱᖅᑐᒐᖅ 5, ᐃᓚᖓ X,  
ᓈᓴᐅᑖ 1, 1995)

ᓄᑕᕋᓛᒃᓴᐃᑦ ᑯᓪᓗᒥᓂᒃ ᐊᒫᒪᒍᓐᓇᖅᓯᕗᖅ, 
ᐅᕝᕙᓘᓐᓃᑦ ᕿᐊᕙᓕᕐᓗᓂ. 

ᐊᒥᓱᑎᑐᑦ ᓯᖓᐃᔪᓂᑦ ᐊᕐᓇᓂᑦ, 
ᐃᓱᒪᔪᒃᓴᐅᓕᖅᐳᑎᑦ ᐃᓂᒃᓴᒥᑦ ᓄᑕᕋᓛᒃᓴᒥᑦ, 
ᐃᒡᓗ ᐸᖕᒥᐅᕋᓗᐊᖅᑎᓪᓗᒍ. ᑖᒃᑯᐊ ᐃᓱᒪᓂᐅᔪᑦ 
ᑕᐃᔭᐅᕗᑦ “ᐃᕙᓂᕐᒥᑦ”. ᐊᐱᕆᓗᑎᑦ 
ᐃᑲᔪᖅᑕᐅᔪᒪᓂᕐᒥᑦ ᓅᑦᑎᔭᕆᐊᖃᕈᕕᑦ 
ᐅᕿᙱᑦᑐᓂᑦ ᐃᒡᓗᒥᐅᑕᓂᒃ.

ᐃᓱᒪᓐᓂᕈᕕᑦ. ᑭᓯᐊᓂ 
ᐋᓐᓂᐊᖃᖅᑕᐃᓕᒪᑎᑦᑎᔨᒧᑦ 
ᐱᓕᕆᔨ ᐅᖃᐅᑎᓯᒪᒃᐹᑎᑦ ᐊᓯᐊᓂ, 
ᐄ, ᖃᓄᐃᙱᑦᑐᖅ ᐊᐃᑉᐸᖃᕐᓂᕐᒥᑦ 
ᓯᖓᐃᑎᓪᓗᑎᑦ. ᐱᔪᒪᓂᖅᓴᐅᔪᓐᓇᖅᐳᑎᑦ 
ᐋᒃᑲᓘᓐᓃᑦ ᐊᔾᔨᒌᙱᑦᑐᓂ ᓯᖓᐃᓂᕐᓂᑦ.

ᓄᑕᕋᓛᒃᓴᕕᑦ ᐊᐅᓚᓂᖏᑦ ᐱᒋᐊᓪᓚᖕᓂᐊᖅᐳᑦ 
ᑕᒪᑐᒪᓂ ᐱᓇᓱᐊᕈᓯᐅᔪᒥᑦ.

“ᐃᕐᓂᓂᖅ ᐊᒻᒪᓗ ᐱᕈᖅᓴᐃᓂᖅ ᐱᒻᒪᕆᐅᓂᖅᐹᖑᖃᑕᐅᕗᑦ ᐃᓕᖅᑯᓯᑦᑎᓐᓂ 
- ᑕᒪᓐᓇ ᐅᑎᖅᑎᑦᑕᕆᐊᖃᖅᑕᕗᑦ ᐊᒻᒪᓗ ᓴᙱᑏᓐᓇᕐᓗᒍ ᐱᓕᕆᓂᐅᔪᓂᑦ. 
ᐱᖅᑯᓯᑐᖃᒃᑯᑦ ᐃᕐᓂᓱᒃᓰᔨᓂᑦ ᐅᑎᖁᕙᕗᑦ. ᑲᑎᖅᓱᖅᓯᒪᔪᐃᑦ ᖃᐅᔨᒪᓂᐅᔪᑦ 
ᐸᖅᑭᔭᐅᔭᕆᐊᓖᑦ ᐊᒻᒪᓗ ᖃᐅᔨᒪᑎᑕᐅᓗᑎᒃ ᐊᓯᖏᓐᓄᑦ.”
(ᒫᑕ ᒍᕇᒡ, ᐊᖓᔪᖅᑳᖅ. ᐸᐅᒃᑑᑎᑦ ᐃᓄᐃᑦ ᐊᕐᓇᓄᑦ ᑲᓇᑕᒥ (ᑲᑎᒪᓂᕕᓂᕐᓄᑦ ᑎᑎᕋᖅᓯᒪᔪᑦ))

ᐊᑐᖁᔭᐅᓇᔭᖅᑐᖅ
ᐱᒻᒪᕆᐅᓂᖓᓂ 

ᐃᒪᖅᑐᖃᑦᑕᕐᔪᐊᕐᓂᕐᒥᑦ

ᓄᑕᕋᓛᒃᓴᐃᑦ ᓴᐳᒻᒥᔾᔪᑎᒃᓴᒥᓂᒃ 
ᐱᕚᓪᓕᐊᑎᑦᑎᓕᖅᐳᖅ

ᐃᒪᕐᒥᑦ ᐃᒥᒐᔪᒡᓗᑎᑦ. ᐃᒪᖅ 
ᑐᓂᓯᓲᖑᕗᖅ ᐆᒪᑦᑎᐊᕆᖕᓇᖅᑐᓂᑦ 
ᓄᑕᕋᓛᒃᓴᕐᓄᖅ, ᐊᒻᒪᓗ 
ᐊᓇᐃᔭᐃᓪᓗᓂ ᓄᑕᕋᓛᒃᓴᕐᓂᑦ. 

ᐱᖅᑯᓯᑐᖃᒃᑯᑦ, ᒪᒃᑯᒃᑐᐃᑦ ᐃᓄᐃᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓵᑦ ᐃᓚᐅᓇᔭᖅᐳᑦ ᐃᕐᓂᔪᖃᖅᑎᓪᓗᒍ 
ᐃᓕᖅᑯᓯᑐᐃᓐᓇᐅᓂᖓᓄᑦ ᖃᐅᑕᒫᑦ ᐃᓅᓯᐅᔪᒥᑦ. 
ᐊᕐᓇᐃᑦ ᐱᕈᖅᐸᓚᐅᖅᐳᑦ ᑐᓵᕙᒃᖢᑎᑦ 
ᐅᓂᒃᑳᖅᑐᐊᓂᑦ ᐃᕐᓂᓂᕐᒥᑦ. ᑖᒃᑯᓇᑎᒍᑦ 
ᐅᓂᒃᑳᖅᑐᐊᖑᔪᓂᑦ, ᖃᐅᔨᒪᓂᖅ ᐃᓕᔾᔪᑕᐅᕙᓚᐅᖅᐳᑦ. 
(ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ. ᐃᓅᓱᒃᑐᓂ 
ᓯᖓᐃᓃᑦ ᐃᓄᐃᑦ ᓄᓇᓕᖏᓐᓂᑦ, ᐱᔾᔪᑕᐅᔪᑦ ᐊᒻᒪᓗ 
ᐃᓱᒪᒋᔭᐅᔪᑦ. 2004.)

ᐅᖃᖃᑎᖃᕆᑦ ᐊᓯᖏᓐᓄᑦ 
ᐊᓈᓇᐅᔪᓂᑦ ᐊᑐᕐᓂᑯᖏᓐᓂᑦ 
ᓯᖓᐃᑎᓪᓗᒋᑦ, ᐃᕐᓂᓱᖕᓂᕐᒥᑦ 
ᐊᒻᒪᓗ ᐃᕐᓂᓂᕐᒥᑦ. 
ᐅᔾᔨᕆᓂᐊᖅᐳᑎᑦ ᕿᓚᒥᑯᓗᒃ 
ᓯᖓᐃᓂᓕᒫᑦ ᐊᔾᔨᐅᙱᑦᑐᑦ.

(ᐊᑕᐅᓯᖅ ᐊᕐᓇᖅ)"(ᒥᑦᑎᒪᑕᓕᖕᒥᐅᑕᖅ) 
ᐅᓂᒃᑳᓚᐅᖅᐳᖅ ᐃᓕᓐᓂᐊᖅᑎᑕᐅᓂᖓᓄᑦ 
ᐊᓈᓇᖓᑕ ᐊᖁᕕᖓᓂᒃᑯᑦ 
ᐃᕐᓂᓇᓱᐊᕐᓂᕐᒧᑦ ᐃᓗᐊᕐᓂᖅᓴᐅᖁᓪᓗᓂᐅᒃ 
ᓯᕗᓪᓕᕐᒥ ᐃᕐᓂᓇᓱᐊᖅᑎᓪᓗᒍ."
(ᓱᕙᒎᖅ, ᒪᒃᐱᖅᑐᒐᖅ 9, ᐃᓚᖓ X, ᓈᓴᐅᑖ 1, 1995)

ᑎᒥᐅᑉ ᐊᐅᓚᔾᔪᑎᓕᒫᖏᑦ ᐃᓂᒋᔮᓃᓕᖅᐳᑦ 
ᐊᒻᒪᓗ ᑕᒪᕐᒥᒐᓚᐃᑦ ᐱᓕᕆᔾᔪᑎᐅᔪᑦ 
ᐋᖅᑭᒃᓯᒪᑦᑎᐊᓕᖅᐳᑦ, ᑭᓯᐊᓂ ᓱᓕ 
ᐳᕙᖏᑦ ᐱᕈᐊᓂᒃᓯᒪᙱᓚᑦ.

ᓯᖓᐃᔪᑦ ᐊᕐᓇᐃᑦ ᐅᓪᓗᒃᑯᑦ ᓯᓂᑲᑕᓪᓗᐊᙱᓚᑦ 
ᓱᒃᑲᐃᒡᓕᒋᐊᖦᓚᕐᓂᐊᕐᒪᑕ ᐃᕐᓂᓱᖕᓂᖓ.
(ᐃᓄᐃᑦ ᑐᑦᑕᕐᕕᖓᑦ. ᖃᐅᔨᓴᐃᓂᖅ ᐊᑐᖅᑕᐅᓲᓂᑦ 
ᐱᐅᓂᖅᐹᒧᑦ ᓯᖓᐃᔪᓂᑦ ᐸᖅᑭᓂᕐᒧᑦ ᓄᓇᖃᖅᑳᖅᓯᒪᔪᓄᑦ 
ᐊᒻᒪᓗ ᐃᓄᖕᓂ ᓄᓇᓕᐅᔪᓂᑦ: ᑭᖑᓪᓕᖅᐹᖅ 
ᐅᖃᐅᓯᒃᓴᐃᑦ ᐃᓄᐃᑦ ᐊᕐᓇᐅᔪᓄᑦ ᐱᔭᕆᐊᖃᖅᑕᖏᓐᓂ 
ᖃᐅᔨᓴᐃᓂᐅᔪᒥᑦ. 2004) 

ᑕᒪᑐᒪᓂ ᐱᓇᓱᐊᕈᓯᐅᔪᓂᑦ 35-ᒥᑦ 40-ᒧᑦ ᓯᖓᐃᓂᕐᓂᑦ, 
ᖃᐅᔨᓴᖅᑕᐅᑐᐃᓐᓇᕆᐊᖃᖅᐳᑎᑦ ᑲᑎᙵᔪᓂᑦ 8 ᓴᙱᔪᓂᑦ 
ᖁᐱᕐᕆᓐᓂᐅᔪᒥᑦ. ᑖᒃᑯᐊ ᐊᒻᒪᑎᕐᓃᑦ ᐱᑕᖃᒐᔪᓛᖑᕗᑦ ᐃᓅᓯᕐᒥᑦ-
ᐅᓗᕆᐊᓇᕐᓂᖅᐹᖑᖃᑕᐅᓪᓗᓂ ᐊᒻᒪᑎᕐᓂᐅᓪᓗᓂ ᐃᓅᓵᖅᑐᓄᑦ 
ᓄᑕᕋᓛᓄᑦ. ᓯᖓᐃᔪᑦ ᐊᕐᓇᐃᑦ ᐱᖃᖅᑐᑦ ᑲᑎᙵᔪᓄᑦ 8 ᓴᙱᔪᓂᑦ 
ᖁᐱᕐᕆᓐᓂᐅᔪᒥᑦ ᒪᒥᓴᐅᑎᓂᒃ ᐃᓅᓕᓴᖅᑕᐅᓲᖑᕗᑦ ᐃᕐᓂᓱᓕᖅᑎᓪᓗᒋᑦ. 
ᑲᑎᙵᔪᓄᑦ 8 ᓴᙱᔪᓂᑦ ᖁᐱᕐᕆᓐᓂᐅᔪᒥᑦ ᖃᐅᔨᓴᐃᓂᖅ 
ᐊᔪᕐᓇᙱᑦᑐᑯᓘᕗᑦ ᐋᓐᓂᕐᓇᕋᓂᓗ. ᓘᒃᑖᖅ ᐅᓚᑉᐸᓯᐊᕐᔪᖕᓂᐊᖅᐳᖅ 
ᖂᖃᕐᒥᑦ ᐊᒻᒪᓗ ᐃᑎᖓᓐᓂ ᖃᐅᔨᓴᐃᓂᕐᒧᑦ ᖁᐱᕐᕈᓂᐅᔪᒧᑦ.

ᓄᑕᕋᓛᒃᓴᐃᑦ ᑕᑭᓂᖃᓕᖅᐳᖅ 
20 ᐃᓐᓯᔅᓂᑦ.

ᓄᑕᕋᓛᒃᓴᕕᑦ ᐱᕈᖅᐸᓪᓕᐊᓂᖓ 
ᓱᒃᑲᐃᒡᓕᒋᐊᖅᐳᖅ ᒫᓐᓇ

ᐱᖅᑯᓯᑐᖃᒃᑯᑦ, ᓄᑲᑉᐱᐊᖑᔪᖅ 
ᑐᓂᓯᔭᕆᐊᖃᖃᑦᑕᓚᐅᖅᐳᖅ ᓯᕗᓪᓕᖅᐹᒥ 
ᐊᖑᓇᓱᒃᑕᒥᓂᑦ ᐃᓄᖕᒧᑦ ᐃᑲᔪᓚᐅᖅᑐᒥᑦ 
ᐃᕐᓂᐊᖑᓕᖅᑎᓪᓗᒍ, ᐊᕐᓇᐃᑦ 
ᑐᓂᓯᔭᕆᐊᖃᖅᖢᑎᒃ ᓯᕗᓪᓕᖅᐹᖅ 
ᒥᖅᓱᖅᑕᖓᓂ ᓄᕕᖅᓴᖅᑕᖓᓂᓪᓘᓐᓃᑦ.

ᓄᑕᕋᓛᒧᑦ ᑐᖅᑯᐊᓪᓚᒍᑕᐅᓂᖅ 
ᓇᓗᓇᐃᖅᓯᔾᔪᑏᑦ 
(SIDS) 6-ᖏᖅᓱᖅᖢᓂ 
ᖁᑦᑎᖕᓂᖅᓴᐅᓚᐅᖅᐳᖅ ᓄᓇᕗᒻᒥ 
ᑲᓇᑕᓕᒫᒥᑦ, ᑕᐃᒫᒃ ᐱᒻᒪᕆᐅᕗᖅ 
ᐃᓕᓐᓂᐊᑦᑎᐊᕆᐊᒃᓴᖅ 
ᓯᓂᓕᖅᑎᑦᑎᓂᕐᒥᑦ. ᓯᓂᓕᕆᑦ!

“ᑕᒪᒃᑭᐸᓗᖕᓂ ᐊᕕᒃᑐᖅᓯᒪᔪᓂᑦ ᐃᓄᑐᖃᐃᑦ 
ᐅᓂᒃᑳᖅᓯᒪᕗᑦ ᖃᓂᒌᖕᓂᐅᔪᓂᑦ ᐱᖃᓐᓇᕇᖕᓂᐅᔪᒥᑦ 
ᐃᕐᓂᓱᒃᓰᔨᐅᔪᒥᑦ ᐊᒻᒪᓗ ᓄᑕᕋᕐᒥᑦ ᐃᑲᔪᓚᐅᖅᑕᒥᓂᑦ 
ᐃᓅᓕᖅᑎᓪᓗᒍ. ᐃᓕᖅᑯᓯᒃᑯᑦ ᐱᒻᒪᕆᐅᕗᖅ ᖃᐅᔨᒪᓗᓂ 
ᓴᓇᔨᖓᓂ, ᐊᕐᓇᖁᑎᒃ, ᐅᕝᕙᓘᓐᓃᑦ ᓴᓇᔨᒥᓂᒃ.”
(ᒫᑕ ᒍᕇᒡ, ᐊᖓᔪᖅᑳᖅ. ᐸᐅᒃᑑᑎᑦ ᐃᓄᐃᑦ ᐊᕐᓇᓄᑦ ᑲᓇᑕᒥ 
(ᑲᑎᒪᓂᕕᓂᕐᓄᑦ ᑎᑎᕋᖅᓯᒪᔪᑦ))

ᓄᑕᕋᓛᒃᓴᐃᑦ ᐃᓱᒪᒋᔭᐅᓕᖅᐳᖅ ‘ᐃᓅᕝᕕᒃᓴᒥᓄᑦ 
ᑎᑭᓐᓂᖓᓄᑦ’. ᐱᓇᓱᐊᕈᓯᐅᓂᐊᖅᑐᓄᑦ 
ᑎᑭᑉᐸᓪᓕᐊᔪᓄᑦ, ᓄᑕᕋᓛᒃᓴᐃᑦ ᐊᑐᖃᑦᑕᕐᓂᐊᖅᐳᖅ 
ᐊᔪᕈᓐᓃᓵᖅᑕᖏᓐᓂᑦ, ᓲᕐᓗ ᓂᐅᕐᓂᕐᒥᑦ ᐊᒻᒪᓗ 
ᐊᓂᖅᑎᕆᓂᕐᒥᑦ ᐴᐹᑉ ᐃᒪᖓᓐᓂ.

ᐃᕐᓂᕕᒃᓴᐃᑦ 40-ᖓᓂ ᐱᓇᓱᐊᕈᓯᐅᔪᒥᑦ 
ᓯᖓᐃᓂᕐᓄᑦ ᑎᑭᓪᓗᐊᖅᐳᖅ. ᑭᓯᐊᓂ, 4%-ᑐᐃᓐᓇᐃᑦ 
ᐊᕐᓇᐃᑦ ᐃᕐᓂᓲᖑᕗᑦ ᐃᕐᓂᕕᒃᓴᖏᓐᓂᑦ. ᐊᕐᓇᐃᑦ 
ᐃᕐᓂᒐᔪᒃᐳᑦ ᓄᑕᕋᓛᒥᓂᑦ ᐱᓇᓱᐊᕈᓰᑦ ᒪᕐᕉᒃ ᑐᖔᓂ 
ᐅᖓᑖᓄᓪᓘᓐᓃᑦ ᐃᕐᓂᕕᒃᓴᒥᓂᑦ. ᖃᐅᔨᒪᓂᐊᖅᐳᑎᑦ 
ᓇᓗᓇᐃᔭᐅᑎᐅᔪᑦ ᐃᕐᓂᓱᒃᐸᓪᓕᐊᓂᕐᓂᑦ ᐅᑯᓂᖓ: 
ᐊᓯᐅᔨᓂᖅ ᐃᓪᓕᐊᑉ ᐃᐱᓂᖓᑕ ᓯᒥᖓᓂ, 
ᐊᐅᖕᒥ ᓄᕙᐅᔮᖅᑑᓪᓗᓂ ᓯᒥᒃ ᐃᒡᓕᐊᕐᓂᑦ   
ᓯᒥᒃᓯᓯᒪᓲᖑᔪᖅ  ᐃᓪᓕᐊᑉ ᐹᖓᓂ. ᓱᒃᑲᐃᑦᑐᒥ 
ᑯᕕᕋᔮᕐᓂᐅᔪᒥᑦ ᐅᕝᕙᓘᓐᓃᑦ ᑯᕕᕐᔪᐊᖅᑐᒥ 
ᐃᒪᕐᒥᑦ ᖂᖃᕐᓂᑦ ᓴᙱᔪᐊᓗᖕᒥᑦ ᓯᓪᓕᒪᓂᕐᒥᑦ 
ᖃᓂᒡᓕᕙᓪᓕᐊᔪᓂᑦ ᐊᑯᓂᐅᓂᖅᓴᐅᕙᒡᓗᑎᒃ 
ᐃᕐᓂᓱᒃᐸᓪᓕᐊᓗᓂ

ᐃᕐᓂᓱᒃᐸᓪᓕᐊᓂᕐᒥᑦ ᓇᓗᓇᐃᔭᐅᑏᑦ: 

ᐊᑐᖁᔭᐅᓇᔭᖅᑐᖅ
ᐃᕐᓂᓱᖕᓂᕐᒥᑦ

ᐊᒻᒪᓗ ᐃᕐᓂᓂᕐᒧᑦ

ᑕᒪᓐᓇ “ᐊᓂᑎᑦᑎᓇᓱᐊᕐᓂᕐᒧ” ᐱᓂᐅᕗᖅ ᓄᑕᕋᓛᖅ ᐃᓅᓗᓂ! ᑕᒪᓐᓇ 
ᖁᕕᐊᓇᖅᑐᐊᓗᒃ, ᐊᑯᓂᐅᑎᒋᓲᖑᕗᖅ 20 ᒥᓂᑦᒥᑦ ᐃᑲᕐᕋᓄᑦ ᒪᕐᕉᖕᓄᑦ. ᑕᒪᑐᒪᓂ 
ᐱᓕᕆᓂᐅᔪᒥᑦ, ᓴᙱᔪᐊᓗᖕᓂ ᐊᒻᒪᓗ ᐱᑕᖃᒐᔪᒃᑐᓂᑦ ᓯᓪᓕᒪᓂᖃᕐᓂᐊᖅᐳᑎᑦ, 
ᐊᑕᐅᓯᕐᒥᑦ ᐱᖓᓱᓄᑦ ᒥᓂᑦ ᐊᓂᒍᕌᖓᑕ. ᐃᓚᖏᑦ ᐊᕐᓇᐃᑦ ᑖᔅᓱᒥᖓ ᐱᓂᐅᔪᒥᑦ 
ᐃᕐᓂᓱᖕᓂᕐᒥᑦ ᐊᔪᕐᓇᙱᓐᓂᖅᓴᐅᒋᕙᖏᑦ ᐊᐅᓚᑦᑕᕆᐊᒃᓴᖅ ᐊᔭᐅᕆᔪᓐᓇᖅᓯᖕᒪᑕ, 
ᐃᓗᐊᖅᓯᕚᓪᓕᕐᓇᐅᖕᒪᑦ ᐋᓐᓂᐊᕐᓂᐅᔪᒥᑦ. ᐃᒃᐱᒋᓕᕈᕕᐅᒃ ᐊᓂᑎᑦᑎᔭᕆᐊᖃᕐᓂᐊᓗᒃ, 
ᐊᓂᕐᓃᑦ ᓄᖅᑲᖅᑎᓪᓗᒍ ᐊᒻᒪᓗ ᓯᖑᒃᑯᒡᓗᑎᑦ ᓲᕐᓗ ᐊᓇᕋᓱᐊᕐᓗᑎᑦ ᐊᖏᔪᐊᓗᖕᒥᑦ. 
ᒪᓕᒡᓗᒍ ᑎᒥᕕᑦ ᖃᓄᐃᓕᐅᖁᔭᖓᓂ. ᓄᖅᑲᖁᔭᐅᓂᐊᖅᐳᑎᑦ 
ᓯᖑᒡᓗᖕᓂᕐᒥᑦ. ᓄᑕᕋᓛᑉ ᓂᐊᖁᖓᓂ ᐃᒻᒥᓂᒃ ᓈᒻᒪᒋᔭᒥᓂᑦ ᑕᓯᓴᐃᓂᕐᒥᑦ ᖂᖃᕐᓂᑦ 
ᐊᒻᒪᓗ ᐃᓅᕝᕕᒋᓂᐊᖅᑕᖓᒍᑦ. ᓘᒃᑖᖅ ᐃᕐᓂᓱᒃᓰᔨᓘᓐᓃᑦ ᑐᕌᖅᑎᕋᔮᕐᓂᐊᖅᐹ 
ᓄᑕᕋᓛᑉ ᓂᐊᖁᖓᓂ ᐃᕐᓂᕕᐅᔪᒃᑯᑦ, ᒪᓕᒃᑕᐅᓗᓂ ᑐᐃᒥᑦ ᐊᑕᐅᓯᕐᒥᑦ ᐊᒻᒪᓗ 
ᐊᐃᑉᐸᖓᓂ. ᑎᒥᖓ ᕿᓚᒥᐊᓗᒃ ᒪᓕᓲᖑᕗᖅ.

ᐱᖓᔪᖓᑦ ᐱᓕᕆᓂᐅᔪᖅ ᐃᕐᓂᓱᖕᓂᕐᒥ ᐊᓂᑎᑦᑎᓂᐅᕗᖅ ᐊᕐᕌᕐᒥᑦ. 
ᓄᑕᕋᓛᖃᓕᕋᕕᑦ ᑎᒍᒥᐊᖅᑕᕐᓂᑦ, ᐅᔾᔪᕈᓱᙱᑐᐃᓐᓇᕆᐊᖃᖅᐳᑎᑦ ᐊᕐᕌᖓ 
ᐊᓂᕙᓪᓕᐊᓂᖓᓂ. ᐊᕐᕌᖓ ᐊᓂᒐᔪᒃᐳᖅ ᐋᓐᓂᐊᕐᓇᙱᑦᑐᓂ ᓯᓪᓕᒪᓂᐅᔪᓂᑦ. 
ᒥᖅᓱᖅᑕᐅᔭᕆᐊᖃᕈᕕᑦ ᐊᓕᖕᓂᕈᕕᑦ ᐅᕝᕙᓘᓐᓃᑦ ᓰᑦᑕᖅᑕᐅᓐᓂᕈᕕᑦ, 
ᐃᒃᐱᖕᓂᐊᖏᔾᔪᑎᒧᑦ ᑲᐱᔭᐅᓂᐊᖅᐳᑎᑦ ᓘᒃᑖᖅ ᒥᖅᓱᕈᓐᓇᕐᓂᐊᕐᒪᑦ. ᓄᑕᕋᓛᑦ 
ᑎᒍᒥᐊᕈᓐᓇᖅᑕᐃᑦ ᒥᖅᓱᖅᑕᐅᓂᕐᓂᑦ, ᐱᔪᒪᒍᕕᑦ. 

ᐱᒋᐊᕐᓂᖓ 2 ᐃᕐᓂᓱᖕᓂᖅ ᐊᒻᒪᓗ ᐃᕐᓂᓂᕐᒥᑦᐱᒋᐊᕐᓂᖓ 1 ᐃᕐᓂᓱᖕᓂᕐᒥᑦ 
ᐊᒻᒪᓗ ᐃᕐᓂᓂᕐᒧᑦ
ᐱᒋᐊᕐᓂᕆᔭᖓ ᐊᑯᓂᐅᑎᒋᔪᓐᓇᖅᐳᖅ ᐃᑲᕐᕋᓂᒃ 20-ᓄᑦ. 
ᐃᕐᓂᓱᖕᓂᐅᔪᖅ ᐱᒋᐊᕈᓐᓇᖅᐳᖅ ᓯᓪᓕᒪᓂᕐᓂᑦ 5-ᒥ 20 
ᒥᓂᑦᓄᑦ ᐊᒻᒪᓗ ᐊᑯᓂᐅᑎᒋᓗᑎᒃ 30-ᒥᑦ 60 ᓴᑲᓐᓄᑦ. 
ᐃᕐᓂᓱᖕᓂᓕᒫᑦ ᐊᔾᔨᒌᙱᓚᑦ, ᑭᓯᐊᓂ, ᐊᒻᒪᓗ ᐃᓚᖏᑦ 
ᐊᕐᓇᐃᑦ ᐅᔾᔨᕈᓱᔾᔮᙱᑦᑐᑦ ᐃᕐᓂᓱᓕᕐᓂᖏᓐᓂ ᑭᓯᐊᓂ 
ᓯᓪᓕᒪᓂᖏᑦ ᖃᓂᑦᑐᑯᓘᓕᕈᑎᒃ, 5 ᒥᓂᑦᓂ ᖃᓂᒌᒃᑎᒋᓗᑎᒃ. 
ᓯᓪᓕᒪᓃᑦ ᓴᙱᒃᑎᑉᐸᓪᓕᐊᓂᐊᖅᐳᑦ, ᐊᑯᓂᐅᓂᖅᓴᐅᓗᑎᒃ, 
ᐱᑕᖃᒐᔪᖕᓂᖅᓴᐅᓗᑎᒃ, ᐊᒻᒪᓗ ᐊᐅᓚᑦᑎᐊᓂᖅᓴᐅᓗᑎᒃ. 
ᐱᒋᐊᓕᓵᕐᓂᖓᒍᑦ, ᐃᓪᓕᐊᑉ ᐹᖓ ᒪᑐᐃᕐᓂᖃᕐᓂᐊᖅᐳᖅ 3 
ᓴᓐᑕᒦᑕᒥᑦ. ᓯᓪᓕᒪᓂᕐᒥᑦ, ᐋᓐᓂᐊᕐᓂᖃᓲᖑᕗᑦ ᓈᒃᑯᑦ. ᐃᒡᓕᐊᖅ 
ᑎᓯᒡᓕᕗᖅ ᐊᒻᒪᓗ ᓱᑲᖦᖢᓂ ᐊᒃᓱᐊᓗᒃ, ᑕᐃᒪᐃᓚᐅᑲᒃᖢᓂ 
ᖃᔅᓯᒐᓚᖕᓂ ᓴᑲᓐᖑᔪᓂᑦ ᐊᓱᐃᓛᒃ ᖃᓱᓪᓗᓂ. ᐃᑲᕐᕋᒐᓴᖕᓂᑦ 
ᐊᓂᒍᖅᐸᑦ ᐃᖏᕐᕋᕙᓪᓕᐊᔪᒥᑦ ᐃᕐᓂᓱᓕᕐᓂᐊᖅᐳᑎᑦ, 
ᓯᓪᓕᒪᓃᑦ ᓴᙱᔫᓗᑎᒃ, ᐋᓐᓂᕐᓇᕐᓗᓂ, ᐊᒻᒪᓗ ᐱᑕᖃᒐᔪᒡᓗᑎᒃ. 
ᐃᖏᕐᕋᕙᓪᓕᐊᔪᒥᑦ ᐃᕐᓂᓱᖕᓂᐅᔪᒥᑦ, ᓯᓪᓕᒪᓂᐅᔪᑦ 
ᓴᙱᒃᑎᒃᑲᓐᓂᕐᓂᐊᖅᐳᑦ ᐊᒻᒪᓗ ᐅᓄᕐᓂᖅᓴᐅᓗᑎᒃ, ᒪᕐᕉᖕᓂ 
ᐱᖓᓱᓄᑦ ᒥᓂᑦᓂᑦ ᑕᐃᒪᐃᑉᐸᒡᓗᑎᒃ. ᐃᖏᕐᕋᕙᓪᓕᐊᔪᒥᑦ 
ᐃᕐᓂᓱᖕᓂᐅᔪᒥᑦ, ᐃᓪᓕᐊᑉ ᐹᖓ ᒪᒃᐱᖅᐸᓪᓕᐊᖏᓐᓇᕐᓂᐊᖅᐳᖅ, 
8 ᓴᓐᑎᒦᑐᒧᑦ. ᓄᑕᕋᓛᑉ ᓂᐊᖁᖓ ᐊᑦᑎᒃᓯᕙᓪᓕᐊᓂᐊᖅᐳᖅ 
ᐊᑯᐊᕐᓄᑦ. ᐃᓂᐊᓅᖅᐸᓪᓕᐊᓂᖓᓂ ᐱᓕᕆᓂᖓᓂ, ᐃᓪᓕᐊᑉ 
ᐹᖓ ᒪᑐᐃᕐᓂᐊᖅᐳᖅ 8-ᒥᑦ 10-ᒧᑦ ᓴᓐᑕᒦᑕᒧᑦ, ᐊᖕᒪᓗᑭᑖᑉ 
ᕿᑎᖓᒍᑦ ᑐᑭᒧᐊᖓᓂᕆᕙᐅᒃ  ᓄᑕᕌᓚᑉ ᓂᐊᖁᖓ 
ᐊᓂᒍᕆᐊᖃᖅᑐᖅ ᐃᕐᓂᓂᕐᒧᑦ ᓱᓪᓗᑯᑖᒃᑰᕆᐊᖃᕐᓂᖓᒍᑦ. 
ᑕᐃᑲᓂ, ᓯᓪᓕᒪᓂᑎᑦ ᓴᙱᔪᒻᒪᕆᐅᓂᐊᖅᐳᑦ, ᒪᕐᕉᖕᓂ ᐱᖓᓱᓄᑦ 
ᒥᓂᑦᓂ ᖃᓂᒌᒃᑎᒋᓗᑎᒃ. ᓯᓪᓕᒪᓃᑦ 60 ᓴᑲᓐᓄᑦ ᑎᑭᑦᑐᓐᓇᖅᐳᑦ 
ᐅᖓᑖᓄᓪᓘᓐᓃᑦ.

ᐱᓕᕆᓂᐅᔪᖅ 3 ᐃᕐᓂᓱᖕᓂᖅ ᐊᒻᒪᓗ ᐃᕐᓂᓂᖅ

ᓄᑕᕋᓛᒃᓴᕕᑦ ᐳᕙᖏᑦ 
ᐱᕈᖅᐸᓪᓕᐊᖏᓐᓇᖅᐳᑦ. ᐳᕙᐅᑉ ᐃᒪᒃᓴᖓᓂ 
ᓴᓇᔭᐅᕙᓪᓕᐊᕗᖅ ᐳᕙᖏᑦ ᓂᐱᔾᔮᙱᒻᒪᑕ 
ᐃᒻᒥᖕᓄᑦ ᐃᕐᓂᐊᖑᐊᓂᒃᑯᓂ.

“…ᓱᕈᓰᑦ ᐊᑦᑎᖅᑕᐅᕙᓚᐅᖅᐳᑦ ᐃᓚᒋᔭᕕᓂᕐᒥᑦ ᐃᓅᔪᓐᓃᖅᓯᒪᔪᓂᑦ 
ᐃᓚᖏᓐᓂ ᐃᖅᑲᐅᒪᔭᐅᓂᐊᕐᒪᑕ. ᐊᒻᒪᓗ ᑲᕙᓕᖓᓂᖓ ᑐᖁᖓᔪᒧᑦ 
ᐃᓚᒥᓄᑦ ᐊᓯᐅᓇᔭᖅᐳᖅ ᓄᑕᕋᕐᒥᑦ ᐊᑦᑎᖅᑕᐅᔪᖃᖅᐸᑦ…”
(ᐊᑏᑦ ᐊᒻᒪᓗ ᐊᑦᑎᖅᓯᓂᖅ, ᒪᒃᐱᖅᑐᒐᖅ 42, ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, 
ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ, 1996)ᐱᓇᓱᐊᕈᓯᖅ 38

“ᐅᖃᐅᓯᑐᖃᖅ ᐃᕐᓂᓱᖕᓂᕐᒧᑦ ᐅᓇᐅᓚᐅᖅᐳᖅ 
'ᐃᓱᒪᒃᓴᖅᓯᐅᕐᓂᕐᒥᑦ'."
(ᐊᑭᓂᑭ ᖁᒪᓗᒃ, ᐅᖃᓕᒫᖅᑕᐅᔪᖅ ᓯᖓᐃᓂᕐᒧᑦ ᑕᓚᕖᓴᒃᑯᑦ 
ᑕᑯᓐᓇᒐᒃᓴᐅᔪᒥᑦ, ᖃᓄᖅᑑᕐᓂᖅ-ᓇᓂᓯᓂᖅ ᓇᓕᒧᑦᑐᒥᑦ 
ᐱᓕᕆᐊᖑᔪᒥᑦ, ᒪᐃ 12, 2009)

ᓄᑕᕋᓛᑦ ᐅᕿᙱᓕᖅᐸᓪᓕᐊᖏᓐᓇᖅᐳᖅ

ᐃᕕᐊᖏᑎᑦ, ᐊᖏᒡᓕᕙᓪᓕᐊᓚᐅᖅᑐᑦ ᓯᖓᐃᑎᓪᓗᑎᑦ, ᐃᒻᒥᖅᐳᑦ 
ᑕᖅᓴᖃᙱᑦᑐᒥ ᐃᒪᕐᒥᑦ ᑕᐃᔭᐅᔪᒥᑦ ᐃᒻᒧᒃᓴᒥᑦ ᓯᕗᓪᓕᖅᐹᒥ 
ᐅᓪᓗᓂᑦ ᐃᕐᓂᓚᐅᕐᓗᓂ. ᐃᒻᒧᒃᓴᖅ ᐃᓗᓕᖃᖅᐳᖅ ᓈᒻᒪᒍᑎᓂᒃ 
ᑎᒥᒧᑦ ᐊᒻᒪᓗ ᐃᓚᐅᕈᑎᒃᓴᓂᒃ ᐃᕕᐊᖏᐅᑉ ᐃᒻᒧᖓᓂ 
ᐱᖃᕐᓂᖅᓴᐅᓪᓗᓂ, ᑭᓯᐊᓂ ᓱᑲᖃᙱᓐᓂᖅᓴᐅᓪᓗᓂ ᐊᒻᒪᓗ 
ᐅᖅᓱᖃᙱᓐᓂᖅᓴᐅᓪᓗᓂ. ᐃᒻᒧᒃᓴᖅ ᐃᓗᓕᖃᕆᕗᖅ ᑎᒥᐅᑉ 
ᓴᐳᓐᓂᐊᖅᑎᖏᓐᓂᑦ ᓴᐳᔾᔨᓲᒥᑦ ᐃᓅᓵᖅᑐᒧᑦ ᓄᑕᕋᓛᕐᓄᑦ 
ᐋᓐᓂᐊᕐᓇᐅᔪᓄᑦ. ᐃᓅᓵᖅᑐᖅ ᓄᑕᕋᓛᑦ ᐃᒻᒧᒃᓴᖅᑐᕆᐊᖃᖅᐳᖅ 
ᓯᕗᓪᓕᓂᒃ ᐅᓪᓗᓂᒃ ᐃᓅᓯᕆᔭᒥᓂᑦ. ᐊᓱᐃᓛᒃ ᐃᒻᒧᒃᓴᖅ 
ᐃᓇᖏᖅᑕᐅᕗᖅ ᐃᒻᒧᓪᓚᑦᑖᒥ.

“ᒪᒃᑯᖕᓂᖅᓴᐅᑎᓪᓗᖓ, ᐅᖃᖅᐸᓚᐅᖅᓯᒪᔪᑦ ᓄᑕᕋᓛᖅ ᑎᑭᑉᐳᖅ 
ᐃᒪᓐᓇᐅᙱᑦᑐᖅ ᓄᑕᕋᓛᖅ ᐃᓅᕗᖅ. ᐊᓱᐃᓛᒃ ᖁᕕᐊᓲᑎᒋᓕᖅᖢᑎᒍᑦ 
ᓄᑕᕋᓛᖅ ᑎᑭᓐᓂᖓᓂᑦ. ᒫᓐᓇᓕᓵᖅ ᐅᖃᖃᑦᑕᓕᓚᐅᖅᐳᒍᑦ ᓄᑕᕋᓛᖅ 
ᐅᓅᓂᖓᓂ. ᐃᓄᐃᑦ ᖁᕕᐊᓲᑎᖃᖅᐸᓚᐅᖅᐳᑦ ᐃᓅᑎᓪᓗᒋᑦ ᓄᑕᕋᓛᓂᒃ, 
ᑎᑭᓐᓂᖓᓄᑦ ᓄᑕᕋᓛᖅ ᑎᒎᑎᓪᓗᓂᐅᒃ ᓄᑕᕋᓛᑯᓘᑉ ᐊᒡᒐᒥᒍᑦ. ᑕᒪᓐᓇ 
ᐊᑐᕋᓱᓲᕆᔭᕗᑦ. ᓄᑕᕋᓛᖅ ᑎᑭᑦᑐᖅ ᓄᓇᓕᖕᓄᑦ, ᑐᙵᓱᒃᑎᓐᓇᓱᐊᓲᕆᕙᕗᑦ.” 
(ᐊᑭᓂᑭ ᖁᒪᓗᒃ, ᐅᖃᓕᒫᖅᑕᐅᔪᖅ ᓯᖓᐃᓂᕐᒧᑦ ᑕᓚᕖᓴᒃᑯᑦ ᑕᑯᓐᓇᒐᒃᓴᐅᔪᒥᑦ, 
ᖃᓄᖅᑑᕐᓂᖅ-ᓇᓂᓯᓂᖅ ᓇᓕᒧᑦᑐᒥᑦ ᐱᓕᕆᐊᖑᔪᒥᑦ, ᒪᐃ 12, 2009)

800-ᒐᓚᖕᓂ 
ᐃᕐᓂᓂᖃᓲᖑᕗᑦ 
ᓄᓇᕗᒻᒥ ᐊᕐᕌᒍᑕᒫᑦ. 

ᓄᑕᕋᓛᑦ 
ᐃᓚᒋᔭᐅᕗᖅ, 
ᑕᐃᒫᒃ ᐃᓕᖕᓂ 
ᓇᒡᓕᒋᒋᑦ ᐊᒻᒪᓗ 
ᓄᑕᕋᓛᑯᓗᖕᓂᑦ 
ᐱᒻᒪᕆᐅᒐᔅᓯ ᐊᒻᒪᓗ 
ᐱᒃᑯᓇᖅᖢᓯ.



ᐃᓄᒃᓴᙳᕐᓂᖓ ᒪᓐᓂᒃ ᓇᔾᔨᐊᖅ 
ᐃᓗᑦᓯᖅᑖᙱᑦᑐᙳᖅᐳᖅ.

ᑕᖅᑭᖅ 1

ᐃᖅᑲᐅᒪᓂᐊᖅᐳᑎᑦ ᑕᖅᑭᒐᓴᓂᒃ 9-ᓂᑦ 
ᐅᓗᕆᐊᓇᙱᑦᑐᒦᑦᑕᕆᐊᖃᕐᓂᐊᖅᐳᖅ 
ᑕᒪᒃᑮᓄᑦ ᐊᓈᓇᐅᔪᒧᑦ ᐊᒻᒪᓗ ᓄᑕᕋᓛᒃᓴᒧᑦ. 
ᐃᑲᔪᖅᓯᕆᐊᒃᑭᑦ ᑕᒪᕐᒥᒃ ᖃᓄᑐᐃᓐᓇᑦᑎᐊᖅ 
ᐊᔪᙱᓐᓂᕐᓂᑦ.

“ᐅᐃᒋᔭᐅᔪᖅ ᐊᑐᕆᐊᓕᖓ ᐱᖅᑯᓯᑐᖃᒃᑯᑦ 
ᐊᔾᔨᒌᒃᐸᓚᐅᙱᓚᑦ ᐱᑕᖃᖅᖢᓂ ᑭᓯᐊᓂ 
ᐃᓚᐅᓇᓂ, ᐃᑲᔪᖅᓱᐃᓂᕐᒧᑦ ᓄᓕᐊᖓᑕ ᑐᓄᖓᓂ 
ᓂᐅᖏᓐᓂᓪᓘᓐᓃᑦ ᐃᕐᓂᓱᒃᑎᓪᓗᒍ, ᑐᓂᓯᓂᕐᒥᑦ 
ᐊᔪᙱᓐᓂᓕᖕᒥᑦ ᐃᑲᔪᖅᑐᐃᓂᕐᒧᑦ. ᐃᓛᓐᓂᓚᐅᓱᖓᖅ, 
ᐅᐃᒋᔭᐅᔪᖅ ᐊᖑᓇᓱᒃᑎᓪᓗᒍ ᐅᕝᕙᓘᓐᓃᑦ 
ᐊᓃᖁᔭᐅᓪᓗᓂ ᑭᓯᐊᓂ ᓄᑕᕋᓛᖅ ᐃᓅᒐᒥ. ᑭᓯᐊᓂ, 
ᑐᓂᓯᔨᐅᓚᐅᖅᐳᖅ ᐱᒻᒪᕆᐅᔪᒥ ᑎᒥᒃᑯᑦ ᐊᒻᒪᓗ 
ᐃᓱᒪᒃᑯᑦ ᐃᑲᔪᖅᓱᐃᓂᒃᑯᑦ”.
(ᓱᕙᒎᖅ, ᒪᒃᐱᖅᑐᒐᖅ 8, ᐃᓚᖓ X, ᓈᓴᐅᑖ 1, 1995) 

ᐸᐃᔅᓕ, 
ᐊᖓᔫᓛᓕᖅᑐᑎᑦ!

ᖁᕕᐊᓇᖅ, 
ᐊᑖᑕᙳᕐᓂᐊᓕᖅᐳᑎᑦ! 

ᐊᐃᑉᐸᕇᖕᓄᑦ ᐃᑲᔪᖅᓯᕐᓂᖅ, ᓂᑲᓪᓗᖓᓂᖅ, 
ᐊᒻᒪᓗ ᑮᓇᐅᔭᓕᐅᕐᓂᖅ ᑐᓂᓯᔪᐃᓐᓇᐅᔪᓐᓇᖅᐳᑦ 
ᓱᐴᖅᑐᕈᒪᓂᕐᒥᑦ ᓯᖓᐃᑎᓪᓗᒍ. 
ᓴᖅᑭᔮᕐᕕᐅᓂᖓ ᓱᐴᖅᑐᕐᓂᕐᒥᑦ ᐅᕝᕙᓘᓐᓃᑦ 
ᓴᖅᑭᔮᕐᕕᐅᓂᖅ ᐊᓯᖏᓐᓄᑦ ᓱᐴᖅᑐᖅᑐᓂᑦ 
ᓱᔪᐃᑐᐃᓐᓇᕆᐊᖃᖅᐳᖅ ᓄᑕᕋᓛᒃᓴᒧᑦ.

ᐊᒥᓱᐃᑦ ᓇᔾᔨᐊᖅ ᐃᓗᑦᓯᖅᑖᙱᑦ ᑎᒥᖏᑕ 
ᐃᓚᖏᑦ ᐋᖅᑭᒃᐸᓪᓕᐊᕗᑦ ᐃᓚᖃᖅᖢᑎᒃ 
ᒪᓐᓂᖃᐅᑎᓂᑦ ᐊᕐᓇᓄᑦ ᐅᕝᕙᓘᓐᓃᑦ 
ᐃᒡᔪᒃᓴᓂᑦ ᐊᖑᑎᓄᑦ.

"ᐃᕐᓂᔪᖃᖅᑎᓪᓗᒍ ᐊᖏᕐᕋᒥ ᓄᓇᒥᓪᓘᓐᓃᑦ, 
ᐅᐃᒋᔭᐅᔪᑦ, ᐊᖓᔪᖅᑳᕆᔭᐅᔪᑦ ᐊᒻᒪᓗ 
ᓴᑭᒋᔭᐅᔪᑦ ᐱᒻᒪᕆᐅᔪᓂᑦ ᐊᑐᕐᓂᖃᖃᑦᑕᓚᐅᖅᐳᑦ 
ᐃᕐᓂᓱᖕᓂᐅᔪᒥᑦ."
(ᓱᕙᒎᖅ, ᒪᒃᐱᖅᑐᒐᖅ 8, ᐃᓚᖓ X, ᓈᓴᐅᑖ 1, 1995) 

ᓄᑕᕋᓛᑉ ᐃᒃᐱᖕᓂᐊᔾᔪᑏᑦ ᑲᓱᖅᑕᕐᕕᖓ, 
ᐆᒻᒪᑎᖓ, ᓂᐅᖏᑦ ᑕᓕᖏᑦ, ᐃᔨᖏᑦ 
ᐊᒻᒪᓗ ᓯᐅᑎᖏᑦ ᐱᒻᒪᕆᐅᓂᖓᓃᑉᐳᑦ 
ᐱᕙᓪᓕᐊᓂᖏᓐᓂᑦ ᑕᒪᑐᒪᓂ ᑕᖅᑭᐅᔪᒥᑦ.

ᓈᓚᒡᓗᒋᑦ ᐃᒃᐱᒋᔭᖏᓐᓂᑦ ᐊᒻᒪᓗ ᕿᒃᓵᒍᑎᒋᔭᖏᓐᓂᑦ. 
ᖃᐅᔨᒪᒋᑦ, ᐊᒻᒪᓗ ᐃᑲᔪᖅᑕᐅᔪᒪᓂᐊᖅᐳᑎᑦ, ᑕᑯᒃᓴᐅᔪᖃᖅᐸᑦ 
ᓂᑲᓪᓗᖓᖅᑰᔨᒍᓂ, ᑕᒪᒃᑮᓄᑦ ᐊᐃᑉᐸᕐᓄᑦ ᐃᓕᖕᓄᓪᓗ:

ᐊᐅᓚᑦᑎᔪᓐᓇᖅᑑᔮᕈᓐᓃᕈᓂ 
ᓂᕆᐅᖕᓇᙱᑦᑐᒥ ᖁᕝᕕᐅᓯᑳᓪᓚᖃᑦᑕᕐᓂᖅ 
ᐃᒃᐱᒍᓱᖕᓂᖅ ᓄᒫᓱᖕᓂᕐᒥᑦ, ᓂᑲᓪᓗᖕᓂᕐᒥᑦ, ᑕᖃᓇᖅᑐᒥ 
ᓂᙵᐅᒪᓂᕐᒥᑦ,  ᐊᒻᒪᓗ ᕿᐊᓯᑳᓪᓚᖃᑦᑕᕐᓂᕐᒥᑦ 
ᐅᕝᕙᓘᓐᓃᑦ ᓴᐱᓕᖅᓯᒪᓂᐅᔪᒥᑦ. 

ᑕᖅᑭᖅ 3
“ᐊᖑᑎ ᐃᓚᒌᓪᓗ ᐱᖃᕈᑎᒃ ᐱᐅᔪᓂᒃ, ᐃᕆᐸᔪᓂᒃ ᐊᓐᓅᕌᓂᑦ 
ᓴᓇᓯᒪᔪᓂᒃ ᕿᓯᑦᑎᐊᕙᖕᓂᑦ, ᑐᑭᖃᖅᐳᖅ ᐊᖑᓇᓱᒃᑎᑦᑎᐊᕙᐅᓂᖓᓂ 
ᐊᒻᒪᓗ ᐸᖅᑭᔨᑦᑎᐊᕙᐅᓂᖓᓂ ᐃᓚᒥᓄᑦ.”
(ᔫᓐ ᐊᑐᐊᑦ, ᒪᒃᐱᖅᑐᒐᖅ 54, ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996) 

ᐊᐃᑉᐸᖅᐱᖅ ᖃᓄᐃᓐᓂᕆᔭᖏᑦ ᐊᓯᔾᔨᑳᓪᓚᒃᐸᒃᖢᑎᒃ 
ᐊᒃᓱᕈᕐᓇᖅᑑᓂᖏᓐᓂᑦ ᑐᑭᓯᔭᕆᐊᒃᓴᖅ. ᖃᓄᐃᓐᓂᕆᔭᖏᑦ 
ᐊᓯᔾᔨᑳᓪᓚᒃᐸᒃᖢᑎᒃ ᐱᔾᔪᑕᐅᑐᐃᓐᓂᕆᐊᓖᑦ ᑎᒥᐅᑉ ᐊᐅᓚᔾᔭᐃᔨᓂᒃ 
ᐱᑕᖃᒃᑲᓐᓂᐅᔭᕐᓂᖓᓂ ᓴᖅᑭᓲᓂᒃ ᓯᖓᐃᑎᓪᓗᒍ, ᐱᓗᐊᖅᑐᒥ 
ᓯᕗᓪᓕᕐᒥᑦ ᑕᖅᑮᑦ ᐱᖓᓱᓂᑦ. ᐃᓱᒪᓱᑦ ᐊᓯᔾᔨᕐᓂᐅᔪᑦ 
ᐊᒻᒪᓗ ᐱᔭᕆᐊᖃᖅᑕᖏᑦ ᐊᑐᕆᐊᓕᖏᓐᓂᑦ ᓯᖓᐃᓂᕐᒧᑦ 
ᐊᒻᒪᓗ ᐊᖓᔪᖅᑳᙳᓛᕐᓂᖏᓐᓂᑦ ᐃᓚᓕᐅᔾᔨᔪᓐᓇᕆᕗᑦ 
ᖃᓄᐃᓐᓂᕆᔭᖏᑕ ᐊᓯᔾᔨᖃᑦᑕᕐᓂᖏᓐᓂᑦ. ᑕᐃᒪᐃᒍᓐᓇᕆᕗᑎᑦ 
ᐃᓱᒫᓗᖕᒥᓗᑎᑦ ᐃᓛᓐᓂᒃᑯᑦ ᑖᒃᑯᓄᖓᑦᑕᐃᓐᓇᖅ ᐱᔾᔪᑕᐅᔪᓂᑦ 
ᐊᒻᒪᓗ ᐅᖃᖃᑎᖃᕈᒪᓗᑎᑦ. ᓂᙵᒐᓱᒃᐸᙱᓪᓗᑎᑦ ᐅᕝᕙᓘᓐᓃᑦ 
ᐊᑲᐅᒃᓴᖃᑦᑕᙱᓪᓗᑎᑦ ᐊᐃᑉᐸᕐᓄᑦ ᖃᓄᐃᓕᑳᓪᓚᒃᑯᓂ 
ᐃᓱᒫᓗᖕᓂᕐᒥᑦ. ᑐᑭᓯᐅᒪᖔᕐᓗᑎᑦ ᐊᒻᒪᓗ ᓴᐃᒻᒪᖅᓴᐃᖔᕐᓗᑎᑦ. 
ᐊᒻᒪᓗ ᕿᐊᓱᙳᒃᐸᑦ ᕿᐊᑎᑐᐃᓐᓇᕐᓗᒍ.



“ᐊᖑᑏᑦ ᐅᖃᐅᔾᔭᐅᕙᓚᐅᖅᐳᑦ 
ᐃᓯᑲᐅᖅᑐᖁᔭᐅᕙᖕᓂᖏᓐᓂᑦ 
ᐃᒡᓘᑉ ᐹᖓᒍᑦ, ᑐᐱᕐᒥᑦ 
ᖃᕐᒪᕐᒧᓪᓘᓐᓃᑦ ᓄᓕᐊᖓ ᓱᒃᑲᔪᒥᑦ 
ᐃᕐᓂᓱᖕᓂᖃᕐᓂᐊᕐᒪᑦ.” 
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᐊᖑᑎᓄᑦ, 
ᒪᒃᐱᖅᑐᒐᖅ 55, ᐃᓅᖃᑎᒌᑦ 
ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ 
ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996) 

ᓄᑕᕋᓛᒃᓴᖅ ᐋᖅᑭᒃᓯᒪᑦᑎᐊᓕᖅᐳᖅ 
ᑕᖅᑭᐅᑉ ᐃᓱᖓᓂ.

ᐊᔪᕐᓇᙱᑉᐸᑦ, ᐊᐃᑉᐸᕕᑦ ᐅᐸᒡᕖᒃᓴᖓᓄᑦ 
ᐃᓚᐅᓇᓱᖃᑦᑕᕆᑦ. ᐊᓕᐊᓇᐃᒋᓂᐊᖅᑕᐃᑦ 
ᓈᓚᖕᓂᕐᒥᑦ ᓄᑕᕋᓛᒃᓴᕕᑦ ᐆᒻᒪᑎᖓᓂᒃ 
ᑎᓪᓕᕐᓂᖓᓂ. ᐊᔭᐅᕇᓐᓇᖅᐸᒡᓗᒍ 
ᓂᕆᖁᓗᒍ ᐊᐃᑉᐸᐃᑦ, ᓂᕿᑦᑎᐊᕙᖕᓂᑦ 
ᓂᕆᖃᑦᑕᕐᓂᕐᒥᑦ, ᓯᓂᖕᓂᖃᑦᑎᐊᖅᐸᖕᓂᕐᒥᑦ, 
ᐃᖃᐃᓕᓴᕐᓂᕐᒥᑦ, ᐊᒻᒪᓗ 
ᓯᒡᒐᓕᐊᖅᑐᖅᐸᙱᓪᓗᓂ, ᐋᖓᔮᕐᓇᖅᑐᓂᑦ 
ᒥᓗᒃᓯᕙᙱᓪᓗᓂ (ᐊᓯᖏᓐᓂ ᓱᐴᖅᑐᖅᑐᓂᑦ 
ᐳᔪᖓᓐᓂᑦᑕᐅᖅ) ᐊᒻᒪᓗ ᐃᒥᐊᓗᒃᑕᐃᓕᓂᕐᒥᑦ. 

ᓄᑕᕋᓛᒃᓴᖅ ᓄᔭᖅᑖᓕᖅᐳᖅ

ᑕᖅᑭᖅ 5

"ᐊᖑᑏᑦ ᐱᙳᐊᖃᑎᖃᖃᑦᑕᓚᐅᖅᐳᑦ ᐃᕐᓂᕐᒥᓂᑦ 
ᐱᕙᓪᓕᐊᑎᑦᑎᓐᓇᖅᑐᓂᑦ ᐊᖑᓇᓱᖕᓂᕐᒥᑦ 
ᐊᔪᙱᓐᓂᐅᔪᓂᑦ.” 
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᐊᖑᑎᓄᑦ, ᒪᒃᐱᖅᑐᒐᖅ 56,  
ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓕᖅᑯᓯᓕᕆᓂᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ, 1996) 
“ᓄᑲᑉᐱᐊᑯᓗᐃᑦ ᐅᕝᕙᓘᓐᓃᑦ
 ᐊᑖᑕᙳᓵᖅᑐᑦ ᐊᒫᖁᔭᐅᕙᓚᐅᖅᐳᑦ ᓄᑕᕋᓛᓂᑦ 
ᕿᓚᓗᒐᕈᓐᓇᕐᓂᐊᕐᒪᑕ ᖃᖓᑐᐃᓐᓇᖅ.”
(ᕿᓚᓗᒐᐃᑦ, ᒪᒃᐱᖅᑐᒐᖅ 129, ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, 
ᓄᓇᑦᓯᐊᖅ ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ, 1996)

ᓯᖓᐃᓂᖅ ᐱᐅᓂᖅᓴᐅᓕᖅᐳᖅ ᐊᑐᕐᓂᖓᓂ 
ᐃᓚᐅᓂᖃᖅᑎᓪᓗᓂ ᐊᒻᒪᓗ ᐃᑲᔪᖅᓱᐃᓂᕐᒥᑦ 
ᓄᑕᕋᓛᑉ ᐊᑖᑕᖓᓂ; ᐊᑖᑕᖓ ᐃᑲᔪᖃᑕᐅᖃᑦᑕᕈᓂ 
ᐊᖓᔪᖅᑲᖑᓂᕐᒥᑦ ᐱᔭᕆᐊᓕᖏᓐᓂᑦ 
ᐃᒡᓗᒥᐅᑕᖃᑎᒋᙱᒃᑲᓗᐊᕈᓂᐅᒃ ᐊᓈᓇᒋᔭᐅᔪᖅ.



ᑕᒪᑐᒪ ᑕᖅᑭᐅᑉ ᐃᓱᖓᓂ, ᓄᑕᕋᓛᒃᓴᖅ 
ᑕᑭᓂᖃᓕᖅᐳᖅ 12 ᐃᓐᓯᔅᓂᑦ ᐅᕝᕙᓘᓐᓃᑦ 
ᐃᓯᒐᓪᓗᐊᒥᑦ ᑕᑭᓂᓕᖕᒥᑦ.

ᑕᖅᑭᖅ 6

“ᕇᐱᑲ ᐊᕐᓇᕐᔪᐊᖅ 
(ᓴᓂᕋᔭᒃ) 
ᐃᖅᑲᐅᒪᕗᖅ ᐅᐃᖓ 
ᑲᒪᑦᑎᐊᖅᐸᓚᐅᖅᐳᖅ 
ᓂᕆᑦᑎᐊᖃᑦᑕᕋᓗᐊᕐᒪᖔᑦ 
ᐊᒻᒪᓗ “ᐊᖑᓇᓱᒃᐸᒃᖢᓂ 
ᐱᔪᒪᔭᖏᓐᓂᑦ."
(ᓱᕙᒎᖅ, ᒪᒃᐱᖅᑐᒐᖅ 8, ᐃᓚᖓ 
X, ᓈᓴᐅᑖ 1, 1995)

ᐃᓕᖕᓂᑦ 
ᑐᓵᔪᓐᓇᖅᓯᔪᖅ.

ᓄᑕᕋᓛᒃᓴᑦ 
ᐅᖃᓪᓚᖃᑎᒋᖃᑦᑕᕈᒃ. 

ᐊᐃᑉᐸᖅᐱᑦ ᐃᓅᓯᖓᓂ 
ᐊᒃᓱᕈᕐᓇᖅᑐᒃᑰᖅᑕᐃᓕᒪᑎᑦᑎᑦᑎᐊᕆᐊᕈᒃ 
ᐊᔪᕐᓇᙱᑉᐸᑦ. ᐱᓕᕆᔭᕆᐊᓕᖕᓂᑦ 
ᐱᓕᕆᒃᑲᓐᓂᖅᐸᒡᓗᑎᑦ 
ᑕᖃᐃᖅᓯᕈᓐᓇᕐᓂᐊᕐᒪᑦ, ᐊᒻᒪᓗ 
ᐊᑐᐃᓐᓇᐅᕙᒡᓗᑎᑦ ᖃᓄᐃᑉᐸᖕᓂᖓᓄᑦ 
ᐃᑲᔪᖅᓯᕐᓂᕐᒧᑦ.

ᑕᑯᔪᓐᓇᖅᓯᓂᐊᖅᐳᑎᑦ ᓄᑕᕋᓛᒃᓴᕐᓂᑦ 
ᐊᐅᓚᔪᒥᑦ ᑕᒪᑐᒪᓂ ᑕᖅᑭᐅᔪᒥᑦ.

“ᐊᑖᑕᐅᔪᐃᑦ ᐅᖃᖃᑎᖃᖃᑦᑕᖅᐳᑦ 
ᓄᓕᐊᕐᒥᓄᑦ ᖃᓄᐃᓕᐅᕆᐊᓚᐅᙱᓐᓂᖓᓂ 
ᐱᔾᔪᑎᓕᖕᓂᑦ ᕿᑐᙵᒥᓂᑦ.”
(ᐱᖅᑯᓯᑐᖃᒃᑯᑦ ᐊᑐᕆᐊᓖᑦ ᐊᖑᑎᓄᑦ, ᒪᒃᐱᖅᑐᒐᖅ 
57, ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓂᑦ, ᓄᓇᑦᓯᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᓂᖅ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ, 1996) 

ᓄᑕᕋᔅᓚᒃᓴᐅᑉ ᖃᕋᓴᖓ ᐱᕈᕐᔪᐊᕐᓂᖃᖅᐳᖅ 
ᑕᒪᑐᒪᓂ ᑕᖅᑭᐅᔪᒥᑦ. ᐊᒻᒪᓗᑦᑕᐅᖅ, 
ᐅᕕᓂᖓ ᐃᒧᓪᓗᒃᓯᒪᓕᖅᐳᖅ.

"ᐊᖑᑏᑦ ᓂᑲᒋᔭᐅᕙᓚᐅᙱᒻᒪᑕ ᐃᕐᓂᓱᖕᓂᐅᑉ 
ᖃᐅᔨᒪᓂᐅᔪᒥᑦ. ᐃᓕᑦᑎᕙᓚᐅᖅᐳᑦ ᑕᐅᑐᒃᖢᑎᒃ 
ᐊᓈᓇᒥᓂᑦ, ᓄᓕᐊᕐᒥᓂᑦ, ᐊᒻᒪᓗ ᐸᓂᖕᒥᓂᑦ 
ᐃᕐᓂᑎᓪᓗᒋᑦ."
(ᓱᕙᒎᖅ, ᒪᒃᐱᖅᑐᒐᖅ 8, ᐃᓚᖓ X, ᓈᓴᐅᑖ 1, 1995)

ᑕᖅᑭᖅ 8

ᓯᖓᐃᑎᓪᓗᒍ ᐊᐃᑉᐸᐃᑦ 
ᑲᒪᒋᔭᐅᒃᑲᒻᒪᕆᐅᕗᖅ, ᐊᒻᒪᓗ 
ᐃᒃᓯᓐᓇᑰᖅᑰᔨᓕᖅᖢᑎᑦ. ᑖᒃᑯᐊ 
ᐃᒃᐱᒍᓱᖕᓃᑦ ᐱᕈᕈᓐᓇᖅᑎᑕᐅᙱᒃᑯᑎᒃ, 
ᕿᐸᒍᓱᖕᓂᕐᒥᑦ ᐊᒻᒪᓗ ᓯᖕᓇᓂᕐᒥᑦ 
ᓴᖅᑭᑦᑐᖃᕈᓐᓇᖅᐳᖅ. ᐱᐅᓂᖅᐹᒍᔪᖅ 
ᐃᒃᐱᒋᔭᕐᓂᑦ ᐋᖅᑭᒃᓯᔭᕆᐊᒃᓴᖅ 
ᐃᓚᐅᖃᑕᐅᓂᒃᑯᑦ ᓯᖓᐃᓂᐅᔪᒥᑦ. 
ᐃᓚᖓ ᐃᓚᒋᔭᖓ ᐅᐸᖃᑕᐅᕙᒡᓗᓂ 
ᐋᓐᓂᐊᖃᖅᑕᐃᓕᒪᑎᑦᑎᔨᐅᑉ ᐸᖅᑭᔨᖓᓄᑦ 
ᐅᐸᖃᑦᑕᕐᓂᐅᔪᒥᑦ, ᓂᕆᑦᑎᐊᖃᑦᑕᕐᓂᕐᒥᑦ, 
ᐊᒻᒪᓗ ᐃᖃᐃᓕᓴᖃᑎᒋᕙᒡᓗᒍ ᐊᐃᑉᐸᐃᑦ. 
ᐊᒻᒪᓗᑦᑕᐅᖅ, ᐊᐃᑉᐸᐃᑦ ᐅᖃᖃᑎᒋᓗᒍ 
ᖃᓄᖅ ᐃᒃᐱᒍᓱᖕᒪᖔᖅᐱᑦ ᐊᒻᒪᓗ 
ᐅᖃᓪᓚᖃᑦᑕᕐᓂᖅ ᒪᑐᐃᖓᑏᓐᓇᕐᓗᒍ.

ᐅᖃᖃᑎᖃᕐᓗᑎᑦ ᐊᐃᑉᐸᕐᓂᑦ ᑭᓱᒥᑦ 
ᐊᑑᑎᖃᕐᓂᐊᕐᒪᖔᖅᐱᑦ ᐃᕐᓂᓱᖕᓂᕐᓂᑦ, 
ᐊᒻᒪᓗ ᑭᖑᓂᐊᒍᑦ. ᐃᑲᔪᖅᓯᕐᓗᒍ ᐊᐃᑉᐸᐃᑦ 
ᐃᕕᐊᖏᒃᑯᑦ ᐊᒫᒪᒃᑎᑦᑎᓂᕐᒧᑦ ᐱᐅᓂᖅᐹᖑᖕᒪᑦ 
ᓄᑕᕋᓛᕐᓄᑦ. ᐅᖃᖃᑎᖃᕐᓗᑎᑦ ᐊᑖᑕᐅᔪᓄᑦ 
ᖃᓄᖅ ᐃᑲᔪᖅᓯᖃᑦᑕᕐᒪᖔᑕ ᐊᐃᑉᐸᖏᓐᓂᑦ 
ᓄᑕᕋᖅᑖᓵᒧᑦ. ᐱᓗᐊᖅᑐᒥᖅᑲᐃ, ᖁᕕᐊᒋᒍᒃ 
ᕿᑐᙵᖅᑖᑯᓗᐃᑦ!

ᓄᑕᕋᓛᒃᓴᕕᑦ ᐳᕙᖏᑦ ᐱᕈᑦᑎᐊᖅᓯᒪᓕᖅᐳᑦ 
ᐊᒻᒪᓗ ᐊᓂᕐᓂᕐᒧᑦ ᐸᕐᓇᒃᓯᒪᓕᖅᖢᑎᒃ. 
ᓄᑕᕋᓛᒃᓴᖅ ᐊᑦᑎᒃᓯᕙᓪᓕᐊᓂᐊᓕᖅᐳᖅ 
ᐊᐃᑉᐸᖅᐱᑦ ᓈᖓᓂ ᐸᕐᓇᓕᕐᓗᓂ 
ᐃᕐᓂᐊᖑᓂᐊᕐᓂᖓᓂ.

ᓄᑕᕋᓛᑉ ᐅᖓᓕᖅᐸᓪᓕᐊᓂᖓ 
ᐊᓈᓇᒥᓄᑦ ᐊᑖᑕᒥᓄᓪᓗ 
ᐱᒋᐊᑲᐅᑎᒋᕗᖅ.



ᑐᓂᓯᔨᐅᖃᑕᐅᓂᖅᐹᑦ
ᐊᒫᓐᑕ ᔨ. ᓴᐳᑦ, ᓘᒃᑖᖅ, ᑐᕌᖓᓂᓕᒃ ᖃᐅᔨᓴᕐᓂᕐᒥᑦ, ᓄᑕᖅᑲᐃᑦ ᐋᓐᓂᐊᖃᖅᑕᐃᓕᒪᓂᕐᒥᑦ, ᐋᓐᓂᐊᕐᕕᒃ ᖃᓂᒪᔪᓄᑦ ᓄᑕᖅᑲᓄᑦ
ᕌᔅ ᕼᐊᑐᕆᖕᑎᓐ, ᓘᒃᑖᖅ, CPsych, ᑲᒪᓕ, ᓄᑕᖅᑲᐃᑦ ᐋᓐᓂᐊᖃᖅᑕᐃᓕᒪᓂᕐᒥᑦ, ᐋᓐᓂᐊᕐᕕᒃ ᖃᓂᒪᔪᓄᑦ
ᓄᑕᖅᑲᓄᑦᐃᓕᓴᐃᔨᓄᑦᐃᑲᔪᖅᑎ,ᐱᓕᕆᕝᕕᓂᒃ ᓱᕈᓯᓕᕆᕝᕕᖕᒥᑦ, ᔫᓂᕘᓯᑎᒥᑦ ᑐᕌᓐᑐᒥᑦ

ᐃᓄᐃᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐅᖃᐅᔾᔪᐃᔨᐅᔪᑦ ᑲᑎᒪᔩᑦ (ᑕᐃᔭᐅᓯᒪᔪᑦ ᑎᑎᖅᑲᑎᒍᑦ ᓯᕗᓪᓕᐅᓂᖏᓐᓄᑦ):
ᐋᓂ ᐱᐅᑲᓐ, ᑎᑎᕋᖅᑎ/ᑐᓵᔨ, ᓄᓇᕗᒻᒥ ᒐᕙᒪᒃᑯᖏᑦ
ᐸᓪᓗᓛᖅ ᕗᐊᑦ, ᐋᓐᓂᐊᕕᖕᓂ ᐃᓗᐊᖅᓴᐃᔨᓄᑦ ᐃᓕᓴᐃᔨ
ᓰᓚ ᐳᑭᐊᒃ ᓚᒻᔅᑕᓐ, ᐃᓱᒻᒥᖅᑐᐃᔨ, ᖁᓪᓖᑦ ᓄᓇᕗᒻᒥ ᐃᓕᓴᕆᔭᐅᓯᒪᔪᓂᑦ ᐊᕐᓇᓄᑦ ᑲᑎᒪᔩᑦ 
 
ᔨᐊᕈᑏᓐ ᐋᔅᐳᐊᓐ, ᓘᒃᑖᖅ, ᐊᖓᔪᖅᑳᖓᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑲᒪᔨ, ᐊᖓᔪᖅᑳᖓᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑲᒪᔨ
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ, ᓄᓇᕗᒻᒥ ᒐᕙᒪᒃᑯᖏᑦ                                                                                                         

ᓴᓇᔭᐅᓂᖓᓄᑦ ᐊᒻᒪᓗ ᑎᑎᕋᖅᑕᐅᓂᖓᓄᑦ ᑐᓂᓯᔨᐅᔪᑦ:
ᔨᓖᓇ ᕆᐅᓪᔨᒃ, MA, ᓴᓇᔭᐅᓂᕐᒧᑦ ᐱᓕᕆᔨᒻᒪᕆᒃ, ᐄᑎᑎᕋᖅᑕᐅᓂᕐᒧᑦ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ
ᔭᓇᕗ ᐴᓪᒃ, HBSc, MScBMC, ᐃᓅᓕᓴᐃᓂᕐᒧᑦ ᓯᐊᒻᒪᖅᑎᑦᓯᓂᕐᒧᑦ ᓴᓇᓂᕐᒧᑦ ᐊᐅᓚᑦᑎᔨ, ᓄᑕᖅᑲᐃᑦ
ᐋᓐᓂᐊᖃᖅᑕᐃᓕᒪᓂᕐᒥᑦ, ᐋᓐᓂᐊᕐᕕᒃ ᖃᓂᒪᔪᓄᑦ ᓄᑕᖅᑲᓄᑦ
ᓴᓕ ᓯᐊᓐ, HBSc, MScBMC, ᐃᓅᓕᓴᐃᓂᕐᒧᑦ ᑎᑎᕋᐅᔭᖅᑎ, ᓄᑕᖅᑲᐃᑦ ᐋᓐᓂᐊᖃᖅᑕᐃᓕᒪᓂᕐᒥᑦ, ᐋᓐᓂᐊᕐᕕᒃᖃᓂᒪᔪᓄᑦ ᓄᑕᖅᑲᓄᑦ
ᓵᓂᑲ ᒥᐅᓯᐅᓪ, HBA, MScBMC, ᐃᓅᓕᓴᐃᓂᕐᒧᑦ ᑎᑎᕋᐅᔭᖅᑎ, ᓄᑕᖅᑲᐃᑦ ᐋᓐᓂᐊᖃᖅᑕᐃᓕᒪᓂᕐᒥᑦ, ᐋᓐᓂᐊᕐᕕᒃᖃᓂᒪᔪᓄᑦᓄᑕᖅᑲᓄᑦ
ᑲᑕᕆ ᓯᒥᑦ, ᓄᑖᓂᒃ ᓯᐊᒻᒪᖅᑎᑦᓯᓂᕐᒧᑦ ᐋᖅᑭᒃᓱᐃᔨ, ᓄᑕᖅᑲᐃᑦ ᐋᓐᓂᐊᖃᖅᑕᐃᓕᒪᓂᕐᒥᑦ, ᐋᓐᓂᐊᕐᕕᒃ ᖃᓂᒪᔪᓄᑦᓄᑕᖅᑲᓄᑦ

ᐊᓯᖏᑦ ᑐᓂᓯᔨᐅᔪᑦ:
ᒍᐃᓐ ᕼᐄᓕ, ᐃᓱᒻᒥᖅᑐᐃᔨ ᖃᐅᔨᒋᐊᖅᑎᓂᑦ/ ᐅᑭᐅᖅᑕᖅᑐᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᖃᐅᔨᓴᐃᓂᖅ ᐱᓕᕆᔨᓄᑦ
ᑐᓴᐅᒪᖃᑦᑕᐅᑎᖃᑎᒌᒍᑏᑦ (AHRN)
ᒥᔅᑎ ᒫᓕᑦ, ᐱᓕᕆᓂᐅᔪᓄᑦ ᐊᐅᓚᑦᑎᔨ, ᓄᓇᕗᒻᒥ ᒐᕙᒪᒃᑯᖏᑦ

ᑮᓇᐅᔭᓂᒃ ᑐᓂᓯᔨᐅᔪᑦ:
ᐃᓄᓕᒫᓄᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᔨᐅᔪᑦ ᑲᓇᑕᒥ 
ᓄᑕᖅᑲᐃᑦ ᐋᓐᓂᐊᖃᖅᑕᐃᓕᒪᓂᕐᒥᑦ, ᐋᓐᓂᐊᕐᕕᒃ ᖃᓂᒪᔪᓄᑦ ᓄᑕᖅᑲᓄᑦ

ᑐᓂᓯᔨᐅᖃᑕᐅᔪᑦ




